
                                               GİRİŞ 

Mövzunun aktuallığı və işlənmə dərəcəsi. Memarı ulu öndər Heydər Əliyev 

olan müasir Azərbaycan Respublikasında  bütün sahələrdə olduğu kimi təhsil sahə-

sində də uğurlu  təhsil islahatı həyata keçirilir. Məktəbəqədər təhsildən  ali təhsilədək  

bütün pillə və səviyyələrdə uğurlu nəticələrin qazanılması, məhsuldar və keyfiyyətli  

pedaqoji prosesin təşkili  şəxsi və peşə keyfiyyətləri ilə fərqlənən müəllim kadrla-

rından asılıdır. Bu səbəbdən də peşəkar müəllim kadrlarının hazırlığı həmişə döv-

lətin diqqət  mərkəzində olmuş, ali pedaqoji təhsilin keyfiyyətinin yüksəldilməsi 

məqsədilə  Dünya Bankının maliyyə dəstəyi ilə müxtəlif layihələr icra  edilmiş, yeni 

normativ-hüquqi sənədlər hazırlanmış, ali təhsilin Avropaya inteqrasiyası sahəsində 

uğurlu addımlar atılmışdır. Müəllim kadrları hazırlığındakı pərakəndəliyi aradan 

qaldırmaq məqsədilə Azərbaycan Müəllimlər İnstitutu və onun filialları Azərbaycan 

Dövlət Pedaqoji Universitetinə qoşulmuş, mövcud ali pedaqoji təhsil müəssisə-

lərinin infrastrukturu yeniləşdirilmiş, maddi-texniki bazası gücləndirilmiş, profes-

sor-müəllim kadrları ilə təminatı yaxşılaşdırılmışdır. Naxçıvan Muxtar Respublika-

sının və ətraf bölgələrin ümumtəhsil məktəblərini yüksəkixtisaslı müəllim kadrları 

ilə təmin edən Naxçıvan Müəllimlər İnstitutu tamamilə yenidən qurulmuş, hər cür 

şəraiti olan yeni inzibati bina ilə  təmin edilmişdir. 

Əsası ulu öndər H.Əliyev tərəfindən 1998-ci ildə qoyulan təhsil islahatları yük-

sələn xətlə inkişaf edərək cəmiyyətin yenidən qurulmasını və davamlı inkişafı təmin 

etmişdir. Digər sahələrdə olduğu kimi, ali pedaqoji təhsil quruculuğu sahəsində də 

qazanılan nailiyyətlər, BMT-nin İnsan İnkişafı hesabatına görə, əsasən Azərbaycanı  

"orta insan inkişafı" qrupundan "yüksək insan inkişafı" qrupuna daxil olmasını təmin 

etmişdir. 2003-cü ildən sonrakı dövrdəki  sürətli inkişaf Azərbaycan Respublikası-

nın Prezidenti İlham Əliyevin adı və yorulmaz fəaliyyəti ilə bağlıdır. Onun  həyata 

keçirdiyi məqsədyönlü və ardıcıl dövlət siyasəti ali pedaqoji təhsil sahəsində apa-

rılacaq əsaslı dəyişikliklərin vahid konsepsiyasının, aydın strategiyasının və dövlət 

proqramının hazırlanmasını təmin etmişdir. 2013-cü ildə təsdiq edilən "Azərbaycan 

Respublikasında təhsilin inkişafı üzrə Dövlət Strategiyası" respublikada yeni 

müəllim kadrları nəslinin hazırlanmasında mühüm rol oynamışdır.  

Strategiyada birmənalı olaraq əsaslandırılır ki, şagirdlərin müasir dövrün tələb-

lərinə uyğun  böyüməsi, zəruri kompetensiyalara  malik şəxs kimi formalaşdırılma-

sı“müəllimin tədris təcrübəsindən, akademik bacarığından, peşəkarlığından  asılı-

dır və müəllimin sadalanan keyfiyyətləri ilə şagirdlərin təlim nailiyyətləri arasında  

daxili əlaqə vardır”[21]. 

Son illərdə ali təhsilli ibtidai sinif müəllimi hazırlığına verilən tələblər artırıl-

mışdır. Bunun da əsas səbəbi ümumtəhsil məktəblərinin ibtidai siniflərində  tədrisin 

keyfiyyətinin yüksəldilməsinə verilən tələblərlə bağlıdır. İbtidai sinif şagirdlərinin 

idraki, psixomotor və hissi fəaliyyətlərinin düzgün təşkili nəticəsində onun şəxsiy-

yətini inkişaf  etdirmək mümkündür. Bu da təbii ki, ibtidai sinif müəllimlərindən 

yeni yanaşma tələb edir. İbtidai sinif şagirdərində özünüdərk, qərar qəbul etmək,  

əməkdaşlıq,  problem həll etmək, tənqidi düşünmək, yaradıcılıq və innovasiya, sa-

hibkarlıq, informasiya savadlılığı, sosial vərdişlər, sağlam həyat tərzi, tədqiqatçılıq 

vərdişi yaratmaq üçün  ibtidai sinif müəlliminin özü həmin bacarıqlara malik olmalı-

dır. Bu tələblər əsasında ali təhsilli  ibtidai sinif müəllimi hazırlığına yeni yanaşmalar 

formalaşdırılmışdır. 2014/2015-ci tədris ilində orta ixtisas məktəblərində (pedaqoji 

kollec və məktəblərdə) ibtidai sinif müəllimi hazırlığı dayandırılmış, 2020-ci ildə 

“İbtidai sinif müəllimliyi” ixtisasının yeni Təhsil Proqramı hazırlanaraq Təhsil 

Nazirliyi tərəfindən təsdiq edilmiş, həmin proqrama müvafiq olaraq  “İbtidai sinif 

müəllimliyi” ixtisası üzrə pedaqoji kadr hazırlığını həyata keçirən ali məktəblərdə 

(Azərbaycan Dövlət Pedaqoji Universitetində və onun 5 filialında (Şamaxı, Ağca-

bədi, Şəki, Quba, Cəlilabad), Bakı Dövlət Universitetinin Qazax filialında, Lənkəran 

Dövlət Universitetində, Gəncə Dövlət Universitetində, Sumqayıt Dövlət Univer-

sitetində, Bakı Slavyan Universitetində, Azərbaycan Dillər Universitetində, Nax-

çıvan Müəllimlər İnstitutunda, Mingəçevir Dövlət Universitetində və Bakı Qızlar 

Universitetində)  tədris planlarının yeni nəsli hazırlanmışdır.  

Ali təhsilli ibtidai sinif müəlliminin peşə hazırlığında  pedaqoji təcrübəyə xü-

susi yer verilir. Gələcək ibtidai sinif müəllimlərinin peşə hazırlığının səviyyəsi 



5 
 

pedaqoji təhsilin məzmunundan və təşkilindən asılıdır. Məktəbə öz fənnini dərindən 

bilən, təlim prosesində pedaqoji texnologiyalardan və innovasiyalardan  səmərəli 

istifadə edən, hərtərəfli psixoloji, pedaqoji və metodiki hazırlığa malik, daim yara-

dıcılığa can atan, şagirdlərlə və onların valideynləri ilə  əməkdaşlığa və ünsiyyət 

qurmağa can atan müəllimlər lazımdır. Peşəkar və ustad  hesab olunan  belə müəl-

limlər pedaqoji fəaliyyət üçün zəruri olan kompetensiyalara sahib olmaları ilə fərq-

lənirlər. Yüksək əxlaqi keyfiyyətlərə, peşə-ixtisas hazırlığına malik olan  belə 

müəllimlərin  yetişdirilməsində onlara 7 semestr müddətində  verilən nəzəri bilik və 

bacarıqlarla yanaşı, pedaqoji prosesin mühüm mərhələsi olan pedaqoji təcrübə mü-

hüm rol oynayır. Məhz pedaqoji təcrübə dövründə gələcək ibtidai sinif müəllim-

lərində zəruri kommunikativ və peşə kompetensiyaları formalaşır. 2009-cu ildə 

“İbtidai sinif müəllimliyi” ixtisası üçün  təsdiq edilmiş Təhsil Proqramında pedaqoji 

təcrübənin təşkilinə  18 həftə, 2014-cü ildə 14 həftə, 2020-ci ildə 20 həftə vaxt ve-

rilmişdir. 2009-cu ildə pedaqoji təcrübənin təşkilinə 36 kredit verildiyi halda, 2014-

cü ildə  kreditlərin sayı  

21-ə endirilmişdir. Son Təhsil Proqramında  kreditlərin sayı 30-a qaldırılmış, yekun 

Dövlət Attestasiyası üçün nəzərdə tutulan 9 kredit pedaqoji təcrübəyə ayrılan kre-

ditlərə əlavə olunmuşdur. Bu yanaşmaların heç biri ciddi elmi araşdırmaya əsas-

lanmadığına görə, hər beş ildən bir pedaqoji təcrübəyə ayrılan  həftələrin və 

kreditlərin sayında dəyişiklik baş verir.  

Qeyd etmək lazımdır ki, müəllim kadrları hazırlığında pedaqoji təcrübənin yeri 

və rolu ilə bağlı S.Tağıyevanın [88] tədqiqatı istisna edilməklə Azərbaycanda ciddi 

elmi araşdırmalar aparılmamışdır. İbtidai sinif müəllimi hazırlığında pedaqoji təc-

rübənin rolu isə, ümumiyyətlə, tədqiqatlardan təcrid edilmişdir. 

Azərbaycanlı tədqiqatçılardan fərqli olaraq  rus tədqiqatçıları müəllim kadrları 

hazırlığında pedaqoji təcrübənin yerini və rolunu müxtəlif aspektlərdən araşdırmış,  

pedaqoji təcrübə dövründə gələcək müəllimlərin şəxsiyyətinin və peşəkarlıq keyfiy-

yətlərinin formalaşması və inkişafı problemlərini (Y.K.Babanski, V.A.Slaste-

nin,V.K.Rozov, O.A.Abdullina, İ.F.Xarlamov, V.P.Qorlenko və b.), pedaqoji təcrü-

bənin metodoloji məsələlərini (İ.T.Oqorodnikov, A.İ.Piskunov, S.N.Polyanski, 

V.K.Rozov, A.D.Sazonov və b.), pedaqoji təcrübə zamanı pedaqoji peşə bacarıqları-

nın formalaşmasını (V.İ.Andreyev, V.A.Kan-Kalik və b.) və pedaqoji təcrübənin 

məzmun, forma və təşkilinin təkmilləşdirilməsi problemlərini (E.N.Şiyanova, 

E.V.Teleyeva, E.N.Şiyanova, N.E.Şurkova və b.) öyrənmişlər. 

B.Bəşirovun “Ali məktəb pedaqogikası” (1989), T.Paşayevin “Ali təhsilin ba-

kalavr pilləsində pedaqoji təcrübənin təşkilinin səmərəli yolları” (2004), F.Rüstə-

mov və T.Dadaşovanın “Ali məktəb pedaqogikası” (2007), O.Əfəndinin ”Ali mək-

təb pedaqogikası kursu üzrə mühazirələr”  (2010), N.Kazımovun “Ali məktəb peda-

qogikası” (2011), M.İsmixanovun və R.Bəxtiyarovanın  “Ali məktəb pedaqogikası” 

(2011) adlı dərslik və dərs vəsaitlərində ali məktəb tələbələrinin pedaqoji praktika-

sının ümumi məsələləri, psixoloji əsasları, müəllim hazırlığında yeri və rolu  şərh 

edilmişdir. Bununla yanaşı, müəllim hazırlığını həyata keçirən  ali təhsil müəssisə-

lərində  pedaqoji təcrübənin təşkili ilə bağlı xeyli metodik tövsiyə və təlimatlar nəşr 

edilmişdir.Gələcək ibtidai sinif müəllimlərinin pedaqoji təcrübəsinin təşkili ilə bağlı  

ilk praktik tövsiyə M.Ə.Muradxanov tərəfindən hazırlanmış və “Tələbələrin peda-

qoji praktikası” (1961) adı ilə nəşr edilmişdir. Sonrakı illərdə  gələcək ibtidai sinif 

müəlllimlərinin pedaqoji təcrübəsinin təşkili ilə bağlı hazırlanan tövsiyələr onun əsa-

sında düzəldilmiş, cüzi dəyişiklik (dərslərin sayında, təcrübənin vaxtında və s.) 

edilmişdir.  

Gələcək ibtidai sinif müəllimlərinin pedaqoji təcrübəsinin təşkili ilə bağlı  son 

metodik vəsait də ADPU-nun İbtidai təhsilin pedaqogikası kafedrasının əməkdaşları 

tərəfindən hazırlanmışdır. “İbtidai təhsil fakültəsində pedaqoji təcrübənin təşkili və 

aparılmasına dair metodiki vəsait” F.A.Rüstəmov, N.R.Abbasov, A.Z.Məmmədova 

və  Z.Z.Məmmədov tərəfindən hazırlanmışdır [44]. Burada gələcək ibtidai sinif mü-

əllimlərinin pedaqoji təcrübəsinin idarə edilməsi məsələləri öz əksini tapmış, dərs 

nümunələri verilmişdir.  

Bu tədqiqatlarda pedaqoji təcrübənin ümumi məsələləri  araşdırma  predmetinə 

çevrildiyindən, ayrı-ayrı ixtisaslara (tarix müəllimliyi, riyaziyyat müəllimliyi, kimya 

müəllimliyi, fizika müəllimliyi və s.), o cümlədən ibtidai sinif müəllimliyi ixtisası  

üzrə pedaqoji təcrübənin təşkili texnologiyasına toxunulmur.  

Pedaqoji təcrübənin təşkilinin vəziyyətinin təhlili həll edilməli olan bir sıra zid-

diyyətləri müəyyən etməyə imkan verir. Fikrimizcə, bu ziddiyyətlər aşağıda-

kılardır:1) gələcək ibtidai sinif müəllimlərinin nəzəri hazırlığı ilə praktik bacarıqları 

arasında; 2) gələcək ibtidai sinif müəllimlərinin şəxsi və peşə hazırlığına verilən tə-

ləblə müəllim kadrları hazırlığını həyata keçirən ali təhsil müəssisələrindəki mövcud 

ənənəvi peşə-pedaqoji hazırlığı sistemi arasında; 3) gələcək ibtidai sinif müəllim-

lərinin pedaqoji təcrübənin məzmununun təkmilləşdirilməsi zərurəti ilə pedaqoji 

təcrübənin təşkilinə ənənəvi, stereotipik yanaşmalar arasında; 4) cəmiyyətin inno-

vativ fəaliyyətə qadir müəllimə ehtiyacı ilə gələcək müəllimin peşəkar səriştəsinin 

inkişaf etdirilməsində mühüm rol oynayan pedaqoji təcrübənin imkanlarından sə-

mərəli  istifadə edilməməsi arasında. 

Bizim tədqiqatımızın aktuallığını iki mühüm şərt müəyyənləşdirmişdir: 1) gə-

ləcək ibtidai sinif müəllimləri hazırlığında pedaqoji təcrübənin mühüm və vacib 

mərhələ olmasının əsaslandırılması; 2) gələcək ibtidai sinif müəllimlərinin  hazır-

lığının nəzəri və praktik məsələlərinin araşdırılmaması, tədqiq və təhlil edilərək 

ümumiləşdirilməməsi; 3) gələcək ibtidai sinif müəllimlərində didaktik şərtlərin mü-

əyyənləşdirilməsi. 

Qeyd edək ki, didaktik şərtlər təhsil prosesinin ən vacib komponentlərindən bi-

ridir. Təhsilin məzmununun özü, bir tərəfdən pedaqogika elminin inkişafı ilə bağlı 

didaktik şərtlərin obyektiv dəyişməsi, digər tərəfdən təhsilin bu və ya digər mərhə-

ləsində dövlətin təhsil siyasətinin tələbləri ilə bağlıdır. Deməli, sosial sifarişə uyğun 

olaraq təhsilin didaktik şərtləri dəyişir. Didaktik şərtlərin dəyişməsinin obyektiv 

səbəblərinə yeni texniki vasitələri (kompüter, internet, interaktiv lövhə və s.) və pe-

daqoji  texnologiyaları aid etmək olar. 

 “Azərbaycan Respublikasının ömürboyu təhsil üzrə Milli Kvalifikasiyalar 

Çərçivəsi”nin  (2018) təsdiqindən “İbtidai sinif müəllimliyi” ixtisası  ilə bağlı yeni 

Təhsil Proqramı (2020) təsdiq edildi. Ali pedaqoji təhsilin yeni standartları  ilə mü-

əyyən edilmiş peşə-ixtisas təhsilinin nəticələrinə dair yeni tələblər təhsil prosesinin 

didaktik şərtlərinin məzmunu ilə bağlı yanaşmaları dəyişdi. Təlim nəticələri baxı-

mından bunlar müvafiq ixtisas və təhsil səviyyəsini təmin edən mənimsənilmiş kom-

petensiyalardır. Bu gün pedaqoji elmdə “didaktik şərtlər” anlayışının məzmununa 

yanaşmalar fərqlidir. Məsələn,V.S.Eqorina pedaqoji prosesin səmərəliliyinin yük-

səldilməsini təmin edən “məzmun elementlərini, formaları, metodları, tədris vasi-

tələrinin seçilməsini, tərtibini və tətbiqini və bunların  nəticəsində yaranan təlim 

şəraitini” [112,s.34] didaktik şərtlər  hesab edir. S.V.Volkova hesab edir ki, "di-

daktik şərtlər xüsusi olaraq modelləşdirilmiş təlim əməliyyatlarıdır,onların həyata 

keçirilməsi təhsil problemlərinin həllinə kömək edir” [103,s.29].  

Son illərdə ali pedaqoji təhsilin məqsədi, məzmunu, prinsip, metod və təşkili 

formaları ilə bağlı müəyyən araşdırmalar aparılsa da,gələcək ibtidai sinif müəllim-

lərinin pedaqoji təcrübəsinin təşkili texnologiyası tədqiqatlardan təcrid edilmişdir. 

Bu boşluğu doldurmaq məqsədilə “Pedaqoji təcrübə dövründə gələcək ibtidai sinif 

müəllimlərinin peşə səriştəliliyinin formalaşdırılmasının didaktik şərtləri” mövzu-

sunda dissertasiya yazmağı  məqsədəuyğun hesab etdik. 

Tədqiqatın obyektini gələcək müəllimlərin peşə səriştəliliyinin formalaşdırıl-

ması təşkil edir. 

Tədqiqatın predmetini gələcək ibtidai sinif müəllimlərinin pedaqoji təcrübə 

dövründə peşə səriştəliliyinin formalaşdırılmasının  didaktik şərtləri təşkil edir. 

Tədqiqatın məqsədi. Xarici ölkələrdə ibtidai sinif müəllimlərinin  peşə hazır-

lığının və pedaqoji təcrübəsinin standartlaşdırılmasını öyrənməkdən, bunun respub-

likamızda ibtidai sinif müəllimi hazırlığına təsirini müəyyənləşdirməkdən, pedaqoji 

təcrübə prosesində gələcək ibtidai sinif müəllimlərinin pedaqoji səriştəliliyinin  for-

malaşdırılmasının didaktik şərtlərini, funksiyalarını, meyarlarını, səviyyələrini, st-

rukturunu aşkar etməkdən, pedaqoji təcrübənin təşkili alqoritmini müəyyənləşdir-

məkdən və eksperimental yolla səmərəliliyini təsdiq etməkdən ibarətdir.    

Tədqiqatın fərziyyəsi. Gələcək ibtidai sinif müəllimlərinin pedaqoji təcrübə 

dövründə peşə səriştəliliyinin formalaşdırılmasının səmərəliliyi:  

-pedaqoji, psixoloji  və ixtisas fənlərinin inteqrasiyasına əsaslanan pedaqoji təc-

rübənin optimal modelini hazırlamaqdan;  

-gələcək ibtidai sinif müəllimlərini pedaqoji təcrübəyə nəzəri və praktik cəhət-

dən hazırlamaqdan; 

-pedaqoji təcrübə dövründə gələcək ibtidai sinif müəllimləri  üçün müsbət mo-

tivasiya və mənəvi-psixoloji mühitin yaradılmasından;  

-ali təhsil müəssisəsi ilə pedaqoji təcrübənin təşkil olunduğu məktəb arasında 

səmərəli əməkdaşlıqdan;  

-pedaqoji təcrübənin təşkilinə təcrübəli professor-müəllimlərin cəlb edilməsin-

dən asılıdır. 

Tədqiqatın vəzifələri aşağıdakılardır: 

-xarici ölkələrdə ibtidai sinif müəllimlərinin  peşə hazırlığının və pedaqoji təc-

rübəsinin  standartlaşdırılmasını müqayisəli şəkildə öyrənmək; 

-Azərbaycanda ibtidai sinif müəllimi hazırlığına verilən ümumi tələbləri mü-

əyyənləşdirmək; 

-ibtidai sinif müəllimi hazırlığını həyata keçirən ali pedaqoji təhsil müəssisələ-

rində pedaqoji təcrübənin təşkili və təkmilləşdirilməsini  tarixi aspektdən araşdır-

maq; 

-gələcək ibtidai sinif müəllimlərinin pedaqoji təcrübəsinin funksiyalarını mü-

əyyənləşdirmək; 

-gələcək ibtidai sinif müəllimlərinin pedaqoji  təcrübə dövründə  peşə fəaliyyə-

tinə hazırlanması yollarını müəyyənləşdirmək;  

-pedaqoji təcrübə prosesində gələcək ibtidai sinif  müəllimlərinin pedaqoji sə-

riştənin formalaşdırılmasının didaktik şərtlərini, funksiyalarını, meyarlarını, səviy-

yələrini və strukturunu aşkar etmək; 

- pedaqoji təcrübənin təşkili alqoritmini  müəyyənləşdirmək və eksperimental 

yolla səmərəliyini təsdiq etmək.                                           

Tədqiqatın metodları:elmi-pedaqoji ədəbiyyatın təhlili, müşahidə, müsahibə, 

anket sorğusu, qabaqcıl təcrübənin öyrənilməsi və pedaqoji eksperiment. 

         Müdafiəyə çıxarılan əsas müddəalar: 

      -mürəkkəb struktura malik olan pedaqoji təcrübə özünün məqsədi, funksiyası, 

prinsipləri, metodları və təşkili texnologiyası ilə gələcək ibtidai sinif müəllimlərinin 

peşə səriştəliliyinin formalaşdırılmasının səmərəli vasitəsidir;   

-gələcək ibtidai sinif müəllimlərinin peşə səriştəliliyinin inkişafı təlim prose-

sində pedaqoji-psixoloji fənlərin tədrisində mənimsədiyi bilik, bacarıq və vərdişlərin 

səviyyəsindən və pedaqoji  qabiliyyətlərindən asılıdır;   

-pedaqoji təcrübə dövründə gələcək ibtidai sinif müəllimlərinin peşə səriştəli-

liyinin inkişafı ümumtəhsil məktəbində müsbət motivasiya və mənəvi-psixoloji mü-

hitin yaradılmasından asılıdır; 

-pedaqoji təcrübə dövründə gələcək ibtidai sinif müəllimlərinin peşə səriştəli-

liyinin inkişafı ali təhsil müəssisəsi ilə ümumtəhsil məktəbinin əməkdaşlığından, pe-

daqoq, psixoloq, metodist və sinif müəllimlərinin peşəkarlığından və təcrübəçi-

tələbələrin pedaqoji peşəyə motivasiyasının  səviyyəsindən  asılıdır. 

Tədqiqatın elmi yeniliyi. Dissertasiyada xarici ölkələrdə ibtidai sinif müəllim-

lərinin  peşə hazırlığının və pedaqoji təcrübəsinin  standartlaşdırılmasının Azərbay-

canda ibtidai sinif müəllimi hazırlığına təsiri müəyyənləşdirilmiş, pedaqoji təcrübə 

prosesində gələcək ibtidai sinif müəllimlərinin pedaqoji səriştəsinin formalaşdırıl-

masının didaktik şərtləri, funksiyaları, meyarları və səviyyələri aşkar edilmiş, ekspe-

rimental yolla səmərəliliyi təsdiq edilmişdir.  

Tədqiqatın nəzəri əhəmiyyəti. Dissertasiyada gələcək ibtidai sinif müəllim-

lərinin pedaqoji səriştəsinin inkişaf etdirilməsində pedaqoji təcrübənin rolu və yeri 

elmi-nəzəri cəhətdən əsaslandırılmış, pedaqoji səriştəsinin formalaşdırılmasının di-

daktik şərtləri, meyarları və səviyyələri aşkar edilmişdir ki, bunlar  da ali pedaqoji  

təhsil nəzəriyyəsini zənginləşdirə bilər.  

Tədqiqatın praktiki əhəmiyyəti.Gələcək ibtidai sinif müəllimlərinin pedaqoji  

səriştəsinin inkişaf etdirilməsində pedaqoji təcrübənin rolu ilə bağlı tövsiyələrdən ali 

pedaqoji məktəblərdə pedaqoji təcrübənin səmərəli təşkilində istifadə etmək 

mümkündür. Tədqiqatın nəticələri  pedaqoji praktika ilə bağlı tədqiqatların aparıl-

ması, pedaqoji təcrübə ilə bağlı mühazirə və seminar məşğələlərinin təşkili, ixti-

sasartırma kursları, yeni nəsil “Ali məktəb pedaqogikası” dərsliyinin hazırlanması  

üçün də əhəmiyyətlidir. 

Tədqiqatın aprobasiyası və tətbiqi. Dissertasiyanın nəticələri Naxçıvan Döv-

lət Universitetinin və Naxçıvan Müəllimlər İnstitutunun  Pedaqogika kafedralarının 

elmi seminarlarında, beynəlxalq və respublika səviyyəli konfranslarda müzakirə 

edilmiş, Azərbaycan Respublikasının Prezidenti yanında AAK-ın tövsiyə etdiyi elmi 

jurnallarda 7 məqalə (1-i xaricdə) nəşr edilmişdir.  

 Dissertasiya işinin yerinə yetirildiyi təşkilatın adı. Dissertasiya işi Naxçıvan 

Dövlət Universitetinin Pedaqogika kafedrasında yerinə yetirilmişdir.  

 Dissertasiyanın  ümumi həcmi. Dissertasiyanın  giriş  hissəsi 16925 işarədən, 

I fəsil 104.753 işarədən,  II fəsil  89697 işarədən, nəticə  6009 işarədən və istifadə 

edilmiş ədəbiyyat siyahısından ibarətdir.  

I FƏSİL. GƏLƏCƏK İBTİDAİ SİNİF MÜƏLLİMLƏRİNİN   

PEDAQOJİ TƏCRÜBƏ  DÖVRÜNDƏ PEŞƏ SƏRİŞTƏLİLİYİNİN 

FORMALAŞDIRILMASININ NƏZƏRİ ƏSASLARI 

 

1.1.Xarici ölkələrdə ibtidai sinif müəllimlərinin  peşə hazırlığının stan-

dartlaşdırılması 

Müasir dövrdə ictimai həyatın müxtəlif sahələrində, o cümlədən təhsil sahəsin-

də  yeni bir istiqamət - qloballaşma baş verməkdədir. “Qloballaşma sadəcə olaraq  

müxtəlif dövlətlərin inteqrasiyası yox,təhsil,mədəniyyət,iqtisadiyyat, bütün düşüncə 

tərzinin yaxınlığı,mümkün olsa oxşarlığı deməkdir” [35, s.19]. Əslində qloballaşma 

tendensiyaları həmişə olub, amma müasir dövrdə məzmun və keyfiyyətcə yeni mər-

hələyə daxil olub. Bu səbəbdən də xarici ölkələrin təcrübəsinin öyrənilməsi aktuallıq 

kəsb edir. 

Keçən əsrin 90-cı illərinin əvvəllərində Azərbaycan təhsilində əsaslı islahatlar 

aparmaq məqsədilə xarici ölkələrin təcrübəsinin öyrənilməsinə maraq artdı. Pedaqo-

ji kadr hazırlığının məqsəd, məzmun və texnologiyasında ciddi dəyişikliklərin apa-

rılmasını əsaslandıran araşdırmalar meydana gəldi. Azərbaycanda təhsil islahatları 

ümumi təhsil pilləsinin ibtidai təhsil səviyyəsindən başlandığına görə ibtidai sinif 

müəllimi hazırlığına da yeni tələblər verildi. Bu məqsədlə xarici ölkələrdə ibtidai 

sinif müəllimi hazırlığı problemi öyrənilməyə başlanıldı. Ali təhsilin modernləşdi-

rilməsinin bütün istiqamətlərini deyil, gələcək ibtidai sinif müəllimlərinin peşə ha-

zırlığının vacib komponenti olan standartlaşdırmanı nəzərdən keçirməyi vacib hesab 

edirik.  

Əksər inkişaf etmiş ölkələrdə ibtidai sinif müəllimlərinin hazırlığı orta və ya 

“natamam ali” təhsil müəssisələrində (pedaqoji kollec, normal məktəb, pedaqoji 

məktəb) həyata keçirilir. Məzmuna görə dəyişən  pedaqoji təhsilin  müddəti fərqlidir. 

Belə ki, Danimarka, İtaliya, Norveç və başqa ölkələrdə ibtidai sinif müəllimləri  na-

tamam orta məktəb bazasında  hazırlanır və təhsil müddəti 4 ildir. İngiltərə, Alma-

niya, ABŞ, Yaponiya və başqa  ölkələrdə  ibtidai sinif müəllimi tam orta təhsil  ba-

zasında hazırlanır ki, burada da təhsil müddəti 2 ildir. Bu gün universitetlərin nəz-

dində fəaliyyət göstərən pedaqoji kolleclərdə ibtidai sinif müəllimi hazırlığı  müd-

dətinin 3-4 ilə qədər artırılması tendensiyası müşahidə olunur. Bəzi ölkələrdə təhsil 

müddəti 4 il olan belə kolleclər universitetlərin Təhsil fakültələrinə və ya onların 

filiallarına çevrilir. 

İngiltərədə ali pedaqoji təhsilin standartlaşdırılmasının əsas istiqamətləri Mü-

əllimlərin Milli Kvalifikasiya standartında öz əksini tapır. Müəllimlərin milli kvali-

fikasiya standartı üç bölməni əhatə edir:1) peşə keyfiyyətləri; 2) peşə bilik və ba-

carıqları; 3) peşə vərdişləri. Bununla yanaşı onlar geniş erudisiyası, müxtəlif mənəvi 

maraqları, yaradıcılıq qabiliyyəti ilə seçilməli, tədris edəcəkləri fənlər üzrə dərin bi-

lik və bacarıqlara, həmçinin öz pedaqoji fəaliyyətlərini idarə etmək, təlim-tərbiyə 

prosesində xoş əhvali-ruhiyyə yaratmaq bacarığına yiyələnməlidir. Standartda mü-

əllim hazırlığının proqramı və əsas fənlərin məzmunu da verilmişdir. İngiltərədə ib-

tidai sinif müəllimləri ümumi və pedaqoji kolleclərdə və universitetlərin pedaqoji 

fakültələrində hazırlanılır. Ölkədə dövlət və özəl pedaqoji təhsil müəssisələri fəaliy-

yət göstərir. Universitetlərdə istənilən fakültədə 3 il oxuduqdan sonra birillik peda-

qoji hazırlıq keçməklə də müəllim işləmək mümkündür. Pedaqoji kolleclərin mü-

əllim kadrları hazırlığı ilə bağlı vahid proqramları yoxdur. Ümumi tədris yükünün 

25%-i pedaqoji fənlərə ayrılır. Gələcək ibtidai sinif müəllimləri 2 il müddətində psi-

xologiya, təhsil fəlsəfəsi, təhsil sosiologiyası, ixtisas fənlərinin metodikası, pedaqo-

gika tarixi, məktəb gigiyenası, məktəbşünaslıq, müqayisəli pedaqogika fənlərini 

mənimsəməli olur. Gənc müəllimlərə hami müəllimlər (tyutorlar)  pedaqoji dəstək 

olur. Pedaqoji təcrübənin təşkili və keçirilməsinə xüsusi diqqət verilir. Gələcək ibti-

dai sinif müəllimləri təhkim olunduqları məktəbdə 14 həftə pedaqoji təcrübədə olur-

lar. Pedaqoji kolleci bitirənlər isə birillik internatura keçməli olurlar. 

Tanınmış ingilis pedaqoqu C.Uayt yazırdı ki, “müəllim ilk növbədə şagirdin – 

insanın və vətəndaşın maraqlarını nəzərə almalıdır” [141, s.32]. 

İngiltərədə müəllim kadrları hazırlığını tənzimləyən digər normativ sənəd Milli 

Kurikulum  hesab edilir ki, buraya da fənn proqramları, təlimin forma və metodları, 

tədris-metodiki resurslar daxildir [124, s.9–10].  

Böyük Britaniyada ali pedaqoji təhsilin standartlaşdırılmasının əsas istiqamət-

lərindən biri məzunun - gənc müəllimin pedaqoji hazırlığı meyarlarının  və peşə 

kompetensiyalarının müəyyən edilməsidir. Azərbaycan ümumtəhsil məktəblərindən 

fərqli olaraq Böyük Britaniyanın müəllim hazırlığında iştirak edən məktəblərinin 

(əməkdaş məktəblərin) üzərinə ciddi məsuliyyət qoyulur. Belə ki, onlar peşəkar mü-

əllim kadrları hazırlığına universitetlə birgə cavabdehdirlər. L.P.Puxovskayanın təd-

qiqatlarına görə, əməkdaş məktəb hazırlığı proqramlarının hazırlanmasında,peda-

qoji təcrübənin strukturunun və məzmununun müəyyənləşdirilməsində, ixtisas fən-

lərinin tədrisi metodlarının və təlim nailiyyətlərinin yoxlanılması üsullarının seçil-

məsində, tələbələrin praktik işlərinin qiymətləndirilməsində, gələcək müəllimlərin 

peşə-pedaqoji hazırlığının yekun nəticəsinin dəyərləndirilməsində, təkmilləşdirmə 

proqramlarının hazırlanmasında iştirak  edirlər  [127, s.87]. 

İngiltərədə müəllim hazırlığı Təhsil Standartları Bürosu və Müəllim Hazırlığı 

Agentliyi tərəfindən qiymətləndirilir. Gələcək müəllimlərin peşə hazırlığının qiy-

mətləndirilməsi həm daxili, həm də xarici yoxlamaları əhatə etdiyindən həm müfət-

tişlər, həm də universitet rəhbərliyi tərəfindən  həyata keçirilir.   

 Son illərdə Fransada pedaqoji kadr hazırlığı sisteminin ən mühüm nailiyyəti  

müəllimlərin peşə hazırlığı ilə bağlı ixtisas standartlarının hazırlanması və tətbiqidir. 

Universitetlərdə bakalavriatura səviyyəsində müəllim  hazırlığına 3 il, universitetlə-

rin nəzdindəki institutlarda  isə 2 il vaxt ayrılır. Tədrisin birinci ilində xüsusi və pe-

daqoji fənlər sahəsində tələbələrin peşə-nəzəri hazırlığı həyata keçirilir, ikinci tədris 

ilində isə əldə edilmiş biliklər əsasında sırf praktiki təlimlər keçirilir. 

Gələcək ibtidai sinif müəllimləri təhsil müddətində Fransa Təhsil Nazirliyi ya-

nında yaradılan  Milli Komissiya tərəfindən təsdiq peşə standartları çərçivəsində 



15 
 

müəyyən bilik, bacarıq əldə etməli, peşə kompetensiyalarına yiyələnməlidir. Müəl-

limlərin peşə-pedaqoji hazırlığının məzmununu ümumi təhsil, ixtisas fənləri və psi-

xoloji-pedaqoji fənlərin inteqrasiyasında  əldə edilmiş biliklər və onların təcrübədə 

tətbiqi təşkil edir.V.Laşıxinanın  yazdığına görə, “Fransada ali pedaqoji təhsil mü-

əssisələrində pedaqoji kadr hazırlığında  pedaqoji –psixoloji  fənlərin məzmununun 

müasirləşdirilməsi əsas prioritet  hesab olunur” [115, s. 12-13]. 

Fransanın  müəllim kadrları hazırlayan təhsil müəssisələrində peşə -pedaqoji 

hazırlığına təhsilin fəlsəfəsi, ümumi pedaqogika, pedaqogika tarixi,  təhsilin sosio-

logiyası, psixologiya fənləri daxildir. Gələcək ibtidai sinif müəllimləri “Müəllimlik 

ixtisasına giriş” fənni ilə bağlı universitet müəllimlərinin mühazirələrini dinləyirlər-

sə, pedaqoji təcrübəni məktəb müəllimlərinin rəhbərliyi ilə keçirlər. Universitetdə 

pedaqoji təcrübəyə  3, məktəblərdə  20  həftə  vaxt ayrılır. 

İbtidai məktəb müəllimləri bu fənlərdən əlavə, təhsil sisteminin məktəbəqədər 

pilləsinin psixo-pedaqoji problemlərini özündə ehtiva edən  inteqrativ “Ana məktə-

bi” və “Mühacir övladlarının təhsili” kursunu da öyrənirlər. “Ana məktəbi” nəzəri 

kursunun öyrənilməsi və məktəbəqədər təhsil müəssisələrində gələcək ibtidai  mək-

təb müəllimlərinin pedaqoji təcrübə keçməsi fransız ibtidai sinif müəllimlərinin pe-

şə-pedaqoji hazırlığının xarakterik xüsusiyyətidir. Belə yanaşmaya nə digər Avropa 

ölkələrinin, nə də Azərbaycanın müəllim kadrları hazırlığını həyata keçirən ali 

pedaqoji təhsil müəssisələrində rast gəlmək mümkün deyil. Bu kursun tədrisində gə-

ləcək ibtidai məktəb müəllimlərini məktəbəqədər yaşlı uşaqların yaş və anatomik-

fizioloji  xüsusiyyətləri, tərbiyə işinin vacib elementlərini və praktik istiqamətlərini 

həyata keçirən “ana məktəbi”nin  özəllikləri və uşaqların məktəbə hazırlığının məz-

munu ilə tanış olurlar. Müasir dövrdə Fransada gələcək müəllimlərin pedaqoji-psi-

xoloji hazırlığının məzmununun təkmilləşdirilməsi istiqamətində xeyli işlər görül-

müş, ən başlıcası, müəllim hazırlığının standartları yeniləşdirilmişdir.  

Almaniyada uzun müddət ibtidai sinif müəllimləri təhsil müddəti 6 semestr (bə-

zən də  8 semestr) davam edən  ali pedaqoji məktəblərdə hazırlanırdı. Formal olaraq 

ali pedaqoji məktəblər ali təhsil müəssisələri ilə bərabər tutulsa da, əslində “ikinci 

dərəcəli” ali məktəb  olaraq qalırdılar. Müasir dövrdə  pedaqoji institutların univer-

sitetlərə qoşulması prosesi gedir ki, bu da ölkədə  müəllim hazırlığının yeni və mü-

tərəqqi modellərinin yaranmasına səbəb olmuşdur. Qoşulmanın ən tipik forması, 

L.P.Puxovskayanın da qeyd etdiyi kimi,“Təhsil fakültələrinin yaradılması” [127, 

s.108] idi.  

Ölkədə  təhsil sisteminin qeyri-mərkəzləşdirilmiş  şəkildə idarə edilməsi səbə-

bindən universitetlər bu problemi fərqli şəkildə həll etmişdir. Struktur dəyişikliyinə 

baxmayaraq,Almaniyada müəllim kadrları hazırlığında  iki mərhələ təlim dəyişməz 

olaraq qalır:1) akademik mərhələ; 2) praktik mərhələ.   

Birinci mərhələ ümumelmi, ixtisas və az da olsa pedaqoji-psixoloji  hazırlığı 

və məktəb təcrübəsini (8 həftə) əhatə edir. Gələcək müəllimlərin peşə hazırlığının 

ikinci mərhələsi məktəbdə tyutorun (mentorun)  rəhbərliyi altında sınaq  dərsləri  

keçməkdən, əsas (ixtisas) fənlərin metodikası ilə  bağlı  ümumi seminar məşğələlə-

rində iştirakdan, pedaqoji-psixoloji bilikləri pedaqoji təcrübədə tətbiq etməkdən iba-

rətdir. Bu mərhələ universitetdə  imtahanla başa çatan hazırlıq xidməti adlanır. Mü-

əllimlərin məktəbdə praktiki işə hazırlanmasının ikinci mərhələsinin əsas çatışmaz-

lığı L.P.Puxovskayanın qeyd etdiyi kimi, “məktəblərin muxtariyyəti və universitet-

dən ayrı fəaliyyət göstərməsidir ki,  bunun da  nəticəsində nəzəri və praktiki hazırlıq 

arasında uçurum yaranır” [127,s.112]. Məktəblərdə gələcək ibtidai sinif mü-

əllimlərinin pedaqoji təcrübəsinin təşkilində yalnız məktəb məsuliyyət daşıdığından 

universitet tərəfindən tələbələrin irəliləyişləri mütəmadi olaraq izlənilmir və kor-

reksiya işləri aparılmır. Xarici ölkə alimlərinin və təhsil mütəxəssislərinin əksəriy-

yəti iki mərhələli bu modelin təkmilləşdirilməsini vacib hesab etsələr də, onu olduğu 

kimi saxlamağın tərəfdarları da vardır. Son illərdə ali pedaqoji təhsilin inkişaf ten-

densiyaları Almaniyada da  müəllim kadrları  hazırlığının  strukturunda, məzmun, 

forma və texnologiyasında  yeniləşməni zəruri etmişdir. 

Gələcək müəllimlərin nəzəri biliklərinin inkişafında onun fundamentallaşdırıl-

ması və pedaqoji-psixoloji fənlərin funksiyasının artırılması tendensiyası müşahidə 

olunur. İbtidai sinif  müəllimləri  hazırlığında Hamburq və  Hesse universitetlərinin 

pedaqoji şöbələrinin maraqlı ənənələri vardır. Hər yerdə hazırlıq müddəti, əsasən 

eynidir. 3 il müddətində tələbələr 1-2 məktəb fənnini və onun tədrisi texnologiyasını 

mənimsəyir, alman dili, ingilis dilli, riyaziyyat, tarix, siyasət, din və pedaqoji bilik-

lərin əsaslarını öyrənir. Məktəb təcrübəsi  zamanı dərslərin həftə ərzində müşahidəsi, 

müzakirəsi və dəyərləndirilməsi həyata keçirilir.  

Norveçdə müəllim hazırlığına iki yanaşma mövcuddur: 1) kolleclərdə müəllim 

hazırlığı (4 il təhsil); b) universitetlərdə müəllim hazırlığı. Pedaqoji kolleclərdə və 

universitet kolleclərində ibtidai sinif müəllimi  hazırlığının müddəti fərqlidir. Peda-

qoji kolleclərdə ibtidai sinif müəllimi hazırlığı ilə bağlı təhsil müddəti 2-3,universitet 

kolleclərində  isə 3-4 ildir. 

Pedaqoji kadr hazırlığı  mərhələlərlə həyata keçirilir: 

- uşaq bağçasında işləmək hüququ verən pedaqoji təhsil. Əlavə bir il təhsil al-

maqla həmin  müəllim ibtidai məktəbdə işləmək hüququ qazanır. 

-ümumi pedaqoji təhsil. Belə bir təhsilə yiyələnənlərə ibtidai və əsas orta mək-

təbdə, yaşlılar məktəblərində dərs demək hüququ verir; 

-diferensiallaşdırılmış  pedaqoji təhsilə yiyələnənlər I-VII və ya V-X siniflərdə 

dərs demək hüququ qazanırlar. 

Norveçdə müəllim hazırlığı Milli Kurikulumun  tələbləri əsasında həyata keçi-

rilir: 

-uşaq bağçaları və ibtidai məktəb (ibtidai sinif) müəllimləri üçün  üçillik proq-

ram; 

-ibtidai və əsas orta məktəb müəllimlərinin differensial hazırlığı üçün dördillik 

proqram; 

-ümumi müəllim  hazırlığı üçün dördillik proqram [119, s. 52-54]. 

Danimarkada son illərdə orta məktəb müəllimlərinin  sayında  azalmalar müşa-

hidə olunur. Bu məqsədlə ölkənin Təhsil Nazirliyi gələcək müəllimlərin hazırlan-

ması üçün xüsusi  layihə (kredit transferi proqramı) hazırlayıb. 4 illik təhsili nəzərdə 

tutan proqram icbari və seçmə fənləri əhatə edir. Əsas və seçmə fənlərə aşağıdakı 

fənlər daxildir: humanitar elmlər (Danimarka, ingilis, fransız və  alman dilləri, tarix, 

dinşünaslıq, sosial elmlər,dəqiq elmlər (biologiya, fizika, kimya, coğrafiya, riyaziy-

yat); təbiət elmləri, texnologiya, praktiki fənlər, estetik elmlər (təsviri incəsənət,mu-

siqi,  dizayn), idman, daxili iqtisadiyyat,  metal emalı və ağac emalı. Tələbə təhsil 

müddətində məcburi olaraq  ən azı iki fənn bloku seçməli və onları  dörd semestr 

ərzində öyrənilməlidir. 

         Müasir dövrdə Polşa Respublikasında  müəllim kadrları hazırlığı 12 sentyabr 

1990-cı il tarixli  “Ali təhsil haqqında” qanunla tənzimlənir. Həmin qanuna görə, 

universitetlərdə müəllim hazırlığının iki mərhələli sistemi formalaşdırılmışdır. Bi-

rinci səviyyə – pedaqoji ixtisaslar üzrə üçillik ali peşə hazırlığını, ikinci səviyyə iki-

illik pedaqoji ixtisasların məzunları üçün üçillik  magistr hazırlığını və  elmi istiqa-

mətlər üzrə  beşillik magistr hazırlığını nəzərdə tutur. Hər iki mərhələdə orta məktəb 

məzunları üçün qəbul imtahanı məcburidir.  

Müəllim hazırlığını həyata keçirən Polşa universitetlərinin  tədris planı da  2 

blokdan ibarətdir:1)pedaqoji-psixoloji fənlər bloku; 2) metodiki fənlər bloku [99, s. 

159-160]. 

Avropada ali peşə təhsilində islahatların inkişafında müasir yanaşmalar Avropa 

Kvalifikasiya  Çərçivəsinin (2005-ci il) və pedaqoji bacarıqların və kvalifikasiyala-

rın müəyyənləşdirilməsi üzrə ümumi Avropa prinsiplərinin (2006-cı ildə) yaradıl-

masına, gələcək müəllimlərin peşə hazırlığı üçün ümumi Avropa standartlarının  ha-

zırlanmasına, pedaqoji kadr hazırlığını həyata keçirən milli universitetlərin əmək-

daşlığının  genişlənməsinə güclü təsir etdi. 

Standartlaşdırma prosesi təkcə Avropa Birliyi ölkələri üçün xarakterik deyil. 

Uzaq Şərq ölkələrində, xüsusilə, Yaponiyada müəllim hazırlığı nəzəri kursdan  və 

pedaqoji təcrübədən ibarətdir. Nəzəri kurs üç blokdan ibarətdir: 1) ümumi təhsil blo-

ku; 2) ixtisas fənləri bloku; 3) pedaqoji fənlər bloku. 

Yaponiyada müəllimlər universitetlərin pedaqoji fakültələrində, pedaqoji uni-

versitetlərdə və ikiillik kolleclərdə hazırlanır. Təhsil müəssisələrinə daxil olmaq is-

təyənlər iki səviyyəli sınaq imtahanı verməli olurlar. Birinci imtahan dövlət səviy-

yəsində, ikinci imtahan ali məktəblər səviyyəsində keçirilir. Universitetlərin  Peda-

qoji fakültələrini  bitirənlər, habelə  pedaqoji-psixoloji fənləri mənimsəməsi ilə bağlı  

sertifikatı olanlar  müəllim işləyə bilərlər. Belə sertifikatlar müvəqqəti və daimi ola 

bilər. Daimi sertifikatların sahibləri ölkənin istənilən bölgəsində  müəllim işləmək 

hüququna malikdirlər. Müddətli  sertifikatların sahibləri  isə yalnız  sertifikatın veril-

diyi bölgədə, müəyyən müddət ərzində müəllim köməkçisi kimi fəaliyyət göstərə 

bilərlər. Yaponiyada uşaq bağçasında və ibtidai siniflərdə  müəllim olmaq üçün 

ümumi müəllimlik sertifikatı tələb olunduğu halda, orta məktəblər və kolleclərdə  

müəyyən bir sahə üzrə də  sertifikat tələb edilir. Hazırlıq səviyyələrindən asılı olaraq 

sertifikatlar bir-birindən fərqlənir. Magistraturanı bitirənlərə ümumtəhsil məktəblə-

rində işləmək üçün birinci dərəcəli müəllim sertifikatı verilir. Universitetlərin Peda-

qoji  fakültəsini bitirmək üçün tələbələr 124-159 kredit toplamalı olurlar. Fənn mü-

əllimləri iki fəndən dərs demək üçün  hesabla 160-180 və ən çoxu isə 200 kredit 

toplayırlar.  

Yaponiyada gələcək müəllimlər  ildə üç dəfə əvvəlcə  imtahandan, sonra  mü-

sahibədən keçir və praktiki tapşırıqları yerinə yetirirlər. Təhsili uğurla başa vurduq-

dan sonra tələbələr 6 aylıq pedaqoji təcrübəyə göndərilirlər. Pedaqoji təcrübəni də 

uğurla başa vurduqdan sonra ona müəllim işləmək hüququ verilir. Müəllim hazırlı-

ğının  keyfiyyətinin yüksəldilməsi istiqamətində mütəmadi olaraq  islahatlar aparılır. 

Müəllimlərin fəaliyyətinin  sertifikatlaşdırılması həm gənc, həm də təcrübəli müəl-

limlərdən xüsusi hazırlıqlı olmağı tələb edir. Yaponiyada müəllimlik peşəsi yüksək 

prestijli peşələrdən hesab olunur. T.L.Pavlovanın tədqiqatlarına görə, Yaponiyada 

müəllimlik peşəsi 82 peşə arasında 9-cu yeri tutur [122, s.152]. 

Müəllim işləmək istəyən universitet məzunları xüsusi imtahan verməlidirlər. 

Xüsusi komissiyanın iştirakı ilə imtahan verən  iddiaçı əvvəlcə xüsusi test tapşırıq-

larını icra etməli olur. Müəllimlər yüksək dərəcə almaq üçün müəyyən iş stajına və 

diploma  malik olmalıdır. Staj nə qədər çox, diplomun səviyyəsi nə qədər yüksək,  

iddiaçının təhsil müddətində topladığı kredit nə qədər  yüksək olarsa, müəllimin sta-

tusu və maaşı da o qədər yüksək olar.  

      Pedaqoji fənlər blokuna müəllimlik ixtisasına giriş,  sosial psixologiyaya  giriş, 

məktəb təhsilinin tarixi (pedaqogika tarixi), təhsil sistemi, təhsilin məzmunu, tərbi-

yənin metod və prinsipləri, əxlaqi tərbiyə, tərbiyənin prinsipləri, məktəbin idarə edi-

lməsi, pedaqoji psixologiyası, məktəb psixologiyası, yaş psixologiyası, şəxsiyyət 

psixologiyası, pedaqoji fəaliyyətin məzmunu, ixtisas fənlərinin tədrisi metodikası, 

xarici pedaqogika, təlim psixologiyası, tədrisin psixologiyası və s. daxildir. 

         Pedaqoji təcrübənin məzmununa  məktəblə tanışlıq, dərslərdə iştirak, sınaq 

dərsləri demək və  tərbiyəvi tədbirlər təşkil etməyi nəzərdə tutur. Pedaqoji təcrübə 

yalnız məktəblərdə deyil, həm də sosial müəssisələrdə həyata keçirilir. Tələbələr bu-

rada yaşlı və xəstə insanlara, sağlamlıq imkanları məhdud olan uşaqlara xidmət edir, 

onlara qayğı göstərirlər. Lakin pedaqoji təcrübəyə ayrılan kreditlərin sayı 2 -4 kredit 

təşkil edir ki, bu da Azərbaycan ali məktəbləri ilə müqayisədə (Azərbaycanda 

gələcək müəllimlərin  pedaqoji təcrübəsi üçün 30 kredit nəzərdə tutulub) xeyli  azdır. 

Ölkədə müəllim  hazırlığındakı boşluqları aradan qaldırmaq üçün  “pedaqoji fəaliy-

yətə yeni başlayan müəllimlər üçün  xüsusi proqram” [120, s.10] tətbiq edilmişdir. 

ABŞ-da müəllim kadrları həm pedaqoji kolleclərdə, həm də  universitetlərdə 

hazırlanır. 1) 12 illik məktəb  təhsili alanlar müəllim peşəsinə ikiillik kiçik və ya 

yerli kollecdə yiyələnə bilər. Həmin kolleci bitirənlərə kiçik mütəxəssis attestatı  ve-

rilir. Kiçik mütəxəssis attestatına sahib olanlar pedaqoji fəaliyyətə ibtidai sinif müə-

llimi kimi  başlayırlar. 2) dördillik liberal sənət kollecində  bakalavriatura səviy-

yəsində müəllim hazırlığı təmin edilir. 3) dörd və beşillik müstəqil universitetlər və 

kompleks hazırlıq kollecləri.  

Burada təhsil  pedaqoji fakültələrdə və ya şöbələrdə fərdi pedaqoji proqramlar 

üzrə aparılır və magistr dərəcəsi verilir. ABŞ-da Filadelfiya Universiteti (Penselva-

niya ştatı), Miçiqan Universiteti (Miçiqan ştatı) müəllim kadrları hazırlığı sahəsində 

zəngin ənənələrə malikdir.  Ölkədə müəllimlərin “əsas hissəsi dörd  il (70%), üçdə 

- bir hissəsi beş  il, digərləri isə 2 il oxuyur” [83, s.637].  

Tədris planında pedaqoji-psixoloji fənlərə ümumi tədris yükünün 25-35 % ay-

rılır ki, həmin müddətdə gələcək müəllimlər pedaqogika tarixi, təhsil fəlsəfəsi, təh-

silin sosiologiyası,  ixtisas fənlərinin tədrisi metodikası, pedaqoji etika, müqayisəli 

pedaqogika  və digər pedaqoji  fənləri öyrənirlər.  

 ABŞ-da keçən əsrin 60-cı illərindən  tədricən pedaqoji kolleclərin sayının azal-

dılması və müəllim hazırlığında universitetlərin payının artırılması tendensiyası 

müşahidə olunur. Seçilmiş ixtisas sahəsi üzrə ümumi və xüsusi hazırlığı həyata ke-

çirən universitet kolleclərində gələcək müəllimlər 3-4 il təhsil alır. Pedaqoji ixtisas-

larda oxumayanlar da müəllim olmaq istəsələr  təhsil müddəti ərzində Pedaqoji 

fakültədə  müvafiq fənləri öyrənə bilər, peşə -pedaqoji kurslarında oxumaqla  peda-

qoji təcrübədə iştirak edə bilərlər.  

ABŞ-da müəllimlərin peşəkarlıq səviyyəsinin yüksəldilməsi proqramları fə-

aliyyət göstərir [71, s.366]. 

1987-ci ildə ABŞ-da pedaqoji təhsilinin keyfiyyətinə nəzarət etmək, qiymət-

ləndirmək, pedaqoji fəaliyyətə yeni başlayan  müəllimlərə dəstək olmaq  məqsədilə  

konsorsium yaradıldı və riyaziyyat, ingilis dili, tarix, sosial fənlər, ibtidai və xüsusi 

təhsil üzrə müəllimlər üçün  standartlar işlənib hazırlandı. ABŞ-ın 49 ştatında  mü-

əllim vəzifəsinə namizədin fəaliyyəti həmin standartlara uyğun olaraq sertifikatlaş-

dırılır. Bəzi ştatlarda bu tələb yazılı sertifikasiya  imtahanı verməklə həyata keçirilir, 

bundan sonra 2 ildən 5 ilə qədər sınaq müddəti nəzərdə tutulur. S.İ.Şandrukun  təd-

qiqatlarına görə,” bir çox ştatlarda illik və davamlı sertifikatlaşdırma”  [136, s.313] 

həyata keçirilir.  

ABŞ-da müəllim hazırlığı ilə bağlı  standartları aşağıdakı təşkilatlar hazırlayır: 

1) Müəllimlərin akkreditasiyası üzrə milli şura; 

2) Müəllim olmaq istəyənlər üçün ştatlararası qiymətləndirmə və dəstək kon-

sorsiumu; 

3) Müəllimlərin peşəkarlıq  standartları üzrə milli komitə [138, s.152]. 

ABŞ-da müəllimin peşəkarlığına və şəxsiyyətinə verilən tələblər NCATE, INTASC, 

NBPTS standartlarında öz əksini tapıb. INTASC standartlarının  tələblərinə [138, 

s.153-154] diqqət yetirək: 

1) tədris etdiyi fənn üzrə dərin biliyə malik olmalı və səmərəli  təlim mühiti 

yarada bilməlidir; 

2) şagirdin  inkişafının psixoloji və fizioloji xüsusiyyətlərini bilməli və buna 

uyğun olaraq  onun intellektual, sosial və şəxsi inkişafı üçün şərait yaratmalıdır;  

3)təlim prosesində  şagirdyönümlü  yanaşmadan istifadə etməlidir; 

4) şagirdlərdə  tənqidi təfəkkürü, problemli tapşırıqları həll etmək bacarıqlarını 

inkişaf etdirmək üçün ən son pedaqoji təlim texnologiyalarına malik  olmalı və prak-

tik fəaliyyətində  istifadə etməlidir;  

5) təlim prosesində hər bir şagirdlərin və kollektivin  müsbət davranışını və 

motivasiyasını nəzərə almağı və onların inkişafı üçün   təlim  şəraiti yaratmağı ba-

carmalıdır;   

6) təlim prosesində şagirdlərin fəallığını, interaktiv ünsiyyətini və əməkdaşlı-

ğını yüksəltmək üçün müasir pedaqoji  texnologiya, metod və vasitələrdən səmərəli 

istifadə etməyi bacarmalıdır;  

7) təlimin məqsədinə, fənlərin, şagirdlərin və sinif kollektivinin fərdi xüsusiy-

yətlərinə uyğun olaraq tədris prosesini planlaşdırmaq və təşkil etmək; 

8) məktəblilərin intellektual, sosial və fiziki inkişafının sistemli monitorinqini 

həyata keçirməlidir; 

9) tədris prosesinin subyektləri (müəllimlər, tələbələr, valideynlər, həmkarlar) 

arasında əməkdaşlığın  nəticələrini qiymətləndirməyi bacarmalı və peşəkar inkişafa 

səy göstərməlidir; 

10) təhsil xidmətlərinin keyfiyyətinin yüksəldilməsi məqsədilə təhsil cəmiyyət-

lərinin  fəaliyyətində iştirak etməlidir.  

  NBPTS standartlarına müvafiq sertifikat almaq üçün aşağıdakı tələblər mü-

əyyən edilmişdir: 1) müəllim şagirdlərinə  və onların təhsilinə cavabdehdir; 2) nəyi 

və necə öyrətməyi bilməlidir; 3) şagirdlərin təlim fəaliyyətlərinin monitorinqinə ca-

vabdehdir;  4) praktiki təcrübə əsasında peşəkarlıq  səviyyəsini yüksəltməlidir; 5) 

təhsil cəmiyyətlərinin fəaliyyətində iştirak etməlidir. 

ABŞ-da pedaqoji təhsilin vacib hissələrindən biri pedaqoji təcrübə hesab olu-

nur ki, bu da universitetlərdə 1 ay müddətində aparılır. Pedaqoji təcrübə dövründə 

gələcək müəllimlər məktəblərdəki təlim-tərbiyə prosesini müşahidə edir, sınaq 

dərsləri deyir və həmkarlarının dərslərinin təhlilində iştirak edirlər. Müəllimlərin 

peşəkarlığının artırılmasına mühüm əhəmiyyət verilir. Bu məqsədlə müxtəlif iş for-

malarından -“qarşılıqlı dərs dinləmə, gənc müəllimlərin təcrübəli müəllimlərdən 

məsləhət alması, metodiki təcrübə mübadiləsi, müəllim (fənn) birləşmələrinin fəa-

liyyəti, treninqlərin keçirilməsi, işə qarşılıqlı qiymət vermə” [83, s. 638] istifadə 

olunur. 

 Elmi-tədqiqatla məşğul olan  müəllimlərə xüsusi təqaüdlər ayrılır. Ölkə üzrə 

fərqlənən müəllimlər Ağ Evdə  prezident tərəfindən təltif edilir, onlara  böyük pul 

mükafatı və büllur alma şəklində hədiyyə verilir. ABŞ-ın sabiq  prezidenti Barak 

Obama 25 yanvar 2011-ci ildə konqresdə çıxışı zamanı təhsilə və müəllim hazırlığı-

na xüsusi diqqət yetirərək demişdi: ”Biz 100 min yeni müəllim hazırlamaq istəyirik. 

Biz övladlarımıza onları öyrədənlərə qarşı hörmətlə davranmağı öyrətməliyik. Biz 

yaxşı müəllimləri mükafatlandırmalı, digərlərinin isə fəaliyyətini dayandırmalıyıq. 

Bu bir fakdır ki, hər gənc öz karyerasını seçərkən ətrafdakıları müşahidə edir: əgər 

sən millətinin həyatında, əgər sən bir uşağın həyatında dəyişiklik etmək istəyirsənsə, 

“müəllim ol!” Sənin dövlətinin sənə ehtiyacı var” [7, s.102]. Yaponiyada müəllim 

əməyinin stimullaşdırılmasındakı yanaşma xüsusi maraqlıdır. Burada müəllimlik 

fəaliyyətindən ayrılmadan könüllü olaraq təhsilini  artıran müəllimlərə aylıq əmək 

haqqının onda biri qədər əlavə pul verilir” [36, s.16]. 

        Kanadada müəllim hazırlığı proqramı üç bölmədən ibarətdir: 1) akademik ha-

zırlıq;  2) peşəkarlıq  kursları; 3) praktik fəaliyyət.  

 Burada ibtidai sinif müəllimi ilə  fənn müəllimləri hazırlığında  fərq var. Belə 

ki, Kanadanın əksər ibtidai məktəblərində bütün fənləri yalnız ibtidai sinif  müəl-

limləri tədris edirlər. Təhsil fakültəsinin tələbələri məcburi olaraq  aşağıdakı fənləri 

mənimsəyirlər: uşağın inkişafı, sinifdə davranış, istedadlı uşaqlarla məşğul olmaq,  

təhsilin idarə edilməsi, ixtisas fənlərin tədrisi metodları, öyrənmə nəzəriyyəsi, təhsil  

fəlsəfəsi. Kanadanın ibtidai sinif müəllimləri hazırlayan əksər universitetlərində də 

bu kurslar məcburidir. Tələbələr həmin fənlərdən əlavə öz maraqlarına uyğun fənlər 

seçmək hüququna malikdir. M.Levçenkonun araşdırmalarına görə,  Kanada univer-

sitetlərinin Pedaqoji fakültələrində  tələbələrə “müqayisəli təhsil, riyazi çətinliklərin 

diaqnostikası, təhsildə kompüterdən istifadə, kiçik qruplarla iş”  [116, s.43] adlı 

seçmə fənlər təklif edilir. 

ABŞ-da və Fransada müəllim işləmək  istəyənlərin məhkumluğu olmamalıdır. 

Rusiyada ibtidai sinif müəllimləri  pedaqoji məktəb, pedaqoji kolleclərdə (1-3 

illik), pedaqoji institut və universitetlərin pedaqoji fakültələrində hazırlanır. Orta 

məktəb müəllimləri bir qayda olaraq  pedaqoji təmayüllü institutlarda və universi-

tetlərin pedaqoji fakültələrində  hazırlanır. Müəllim hazırlığı proqramları iki blokdan 

ibarətdir:1) birinci bloka ixtisasa aid fənlər (fakültənin profilinə uyğun olaraq) da-

xildir; 2) ikinci bloka pedaqoji-psixoloji fənlər (pedaqogika, ibtidai təhsilin peda-

qogikası, psixologiya, pedaqogika tarixi, müqayisəli pedaqogika, ixtisas fənlərinin 

metodikası və pedaqoji təcrübə) daxildir. F.Rüstəmovun fikrincə, burada pedaqoji 

hazırlıq “ümumi, xüsusi və fərdi qaydada” [83, s.661] həyata keçirilir.  

Ümumi hazırlıq pedaqoji-psixoloji fənlərin tədrisində gələcək ibtidai sinif mü-

əllimlərində  pedaqoji bilik, bacarıq və vərdişlərin formalaşdırılmasını nəzərdə tutur. 

Xüsusi hazırlıq seçmə fənlər vasitəsi ilə  gələcək müəllimlərdə peşə kompeten-

siyalarının formalaşdırılması həyata keçirilir. 

Fərdi hazırlıq gələcək müəllimlərin yaradıcı fəaliyyətinin inkişafını təmin edir.  

Müəllim hazırlığına ayrı-ayrı ölkələr tərəfindən xüsusi diqqət yetirilməsi təhsi-

lin keyfiyyətinə qoyulan sərmayədir. Məhz müəllim öz  məsuliyyəti, əməksevərliyi, 

vətənpərvərliyi ilə  məktəbli şəxsiyyətin formalaşmasına böyük töhfələr verir.  

Sinqapur, Finlandiya, Cənubi Koreya, Çin Xalq Respublikası və  Türkiyə kimi 

ölkələrdə müəllim hazırlığına xüsusi diqqət yetirilir. Çünki dünya ölkələri əldə et-

dikləri bütün nailiyyətlərə görə, müəllimlərə borcludur. Finlandiyada müəllim  kadr-

ları hazırlığı təcrübəsinə diqqət yetirək. 

Finlandiyada müəllimlik peşəsinin uğuru fin xalqının bu peşəyə münasibətin-

dən qaynaqlanır. Bu ölkənin bütün insanları, vəzifəsindən və tutduğu mövqedən asılı 

olmayaraq, müəllimə hörmət və etimad göstərirlər. Finlandiyada müəllimlik prestijli 

peşələrdən hesab olunur. Bu ölkədə müəllimlər fəal, azad və eyni zamanda məsuliy-

yətlidirlər. Milli Əsasnaməyə görə,  hər bir müəllim öz proqramını yazmaq,  müvafiq 

dərsliyi seçmək hüququna malikdir. Məktəb təhsilində müəllimə nəzarət yoxdur. 

Həm valideynlər, həm də şagirdlər müəllimə öz minnətdarlıqlarını bildirirlər.  

Finlandiyada da  abituriyent Azərbaycanda olduğu  kimi test  imtahanlarından 

keçməlidir. 4 illik təhsil müddəti olan bakalavriatura səviyyəsində I-II-III tədris ilin-

də 4 həftə, sonuncu tədris ilində  5 həftə pedaqoji təcrübədə olurlar. Müəllim kadrları 

hazırlayan universitetlərin nəzdində gələcək müəllimlərin təcrübə keçdiyi pilot 

məktəblər fəaliyyət göstərir. İbtidai sinif müəllimlərindən (I-VI siniflər) və fənn 

müəllimlərindən (VII-XII siniflər) magistratura səviyyəsində pedaqoji biliklər tələb 

olunur. Finlandiya yeganə Avropa ölkəsidir ki, müəllimlərin magistratura səviyyə-

sini bitirməsi tələb olunur. “Magistraturanı müvəffəqiyyətlə bitirənlər doktorluq dis-

sertasiyası üzərində işləmək hüququ qazanırlar”[6, s.661]. Onlar dissertasiya müda-

fiə etməklə “doktor” elmi dərəcəsi alırlar. Bu ölkənin əsas ali məktəbləri Helsinki, 

Turku, Tampere və s. universitetləridir. 

Məktəbəqədər təhsil müəssisələri üçün  müəllim hazırlığı proqramları 3 illikdir. 

Bu müddət  ərzində tələbələrin 180 kredit toplaması tələb olunur.Uşaq bağçasının 

müəllim-tərbiyəçiləri magistratura səviyyəsində  pedaqogika  ixtisası üzrə təhsil alır-

lar. İbtidai sinif müəllimlərindən  ayrı-ayrı  fənn müəllimləri kimi  bakalavriatura 

səviyyəsində 3, magistratura səviyyəsində 2 il təhsil  alması  tələb olunur. Bakalav-

riatura səviyyəsində  tələbələr 180 kredit, magistraturada səviyyəsində 120 kredit 

toplayırlar [121, s. 149-156]. 

İsveçdə müəllim olmaq istəyənlər  ixtisasından asılı olaraq hökmən 3,5-4,5 il 

müddətində ali  təhsil almalıdırlar. Bu ölkədə 1991-ci ildən müəllimlər bələdiyyə 

işçiləri hesab olunurlar. Müəllimlərin  məktəblərə qəbul olunmasında, pedaqoji fə-

aliyyətlərinin maliyyələşdirilməsində bələdiyyə məsuliyyət daşıyır. Müəllim işlə-

mək istəyənlər  İsveç dilini, təhsil sistemi ilə bağlı  qüvvədə olan qanun və normaları  

bilməli, ali təhsil müəssisəsində müvafiq ixtisas üzrə pedaqoji təhsil almalıdır.  Müs-

təsna hallarda müəllimliklə bağlı sertifikatı və təhsil müəssisələri üzrə dövlət ida-

rəsinin  xüsusi razılığı olan digər ixtisasın məzunları da müəllim işləyə bilərlər.  

Müəllim hazırlığında kredit sistemi mövcuddur. Hər bir kredit  konkret mövzu üzrə 

40 saatlıq kursu əhatə edir.  

İsveçdə müəllimlər müxtəlif universitet və institutlarda hazırlanırlar. Stokholm 

Təhsil İnstitutu belə tədris müəssisələrindən biridir. Stokholm Təhsil İnstitutu mü-

əllim hazırlığı, müəllimlərin  ixtisasartırması və pedaqoji tədqiqatlar sahəsində ixti-

saslaşmışdır. Stokholm Təhsil İnstitutu  İsveçdə yeganə  təhsil müəssisəsidir ki, həm  

də müxtəlif səviyyəli məktəblər üçün müəllim kadrları hazırlayır.  

Hər bir gələcək ibtidai sinif müəllimi  təhsil  müddəti ərzində 60 kredit topla-

malıdır. 60 kreditin 10-u  pedaqoji-psixoloji  fənlərə aiddir. Bu fənlərə təhsilin fəl-

səfəsi, təhsilin strukturu, uşaq inkişafı daxildir. Əslində bu kurslarda pedaqogika, 

psixologiya və  pedaqogika tarixi  öyrədilir, əsas diqqət  təcrübi biliklərin aşılanma-

sına  yönəldilir. 

Sinqapur təhsilinin uğurları yüksək səviyyəli pedaqoji kadr hazırlığı ilə bağlı-

dır. “Sinqapurun təhsil sistemi dünyanın demokratik təhsil sistemlərindən hesab 

olunur” [73,s.10]. Sinqapur təhsilini sistemli şəkildə araşdıran A.Y.Serqienkonun 

fikrincə,  burada müəllim seçimi “çox mürəkkəb və çətin proses olsa da, çox prestijli  

və nüfuzlu  peşə”[131, s.23-34]  hesab olunur.  

1991-ci ildə ölkədə müəllim hazırlığı sahəsində pərakəndəlik aradan qaldırıl-

mış, müəllim hazırlığı Milli Təhsil İnstitutunun Nanyanq Texnologiya Universite-

tinə həvalə edilmişdir. Sinqapurda müəllim hazırlığını həyata keçirən yeganə bu ali 

təhsil ocağına Təhsil Nazirliyi nəzarət edilir. Müəllimlik ixtisasına yüksək təhsil gö-

stəricilərə  malik  məzunlar seçilir. Universitetə tələbə qəbulunda yüksək müsabiqə  

şərtlərini ödəyən  abituriyentin  altı nəfərdən biri seçilir.  Gələcək müəllimlərin bilik 

və bacarıqları, qrammatik qabiliyyətləri test vasitəsi ilə yoxlanılır. Gələcək mü-

əllimlərin  psixoloji xüsusiyyətləri, davranış normaları və ölçülə bilən digər keyfiy-

yətləri də müəllimlər tərəfindən test vasitəsi ilə yoxlanılır. Müəllimlər ixtisaslarını 

artırmaları məqsədi ilə digər ölkələrə ezamiyyətə göndərilir. Sinqapurda müəllimlər 

il ərzində dövlət hesabına 100 saatlıq peşəkar inkişaf proqramlarından bəhrələnmək 

imkanlarına malikdir. Sinqapurda müəllimlərin bir-birindən öyrənmək təcrübəsi 

geniş yayılmışdır. Müəllimlər peşəkarlıq səviyyələrinə görə 4 yerə bölünür:1) mü-

əllim; 2) böyük müəllim; 3) aparıcı müəllim; 4) ustad müəllim. 

Çinin  elmi  nailiyyətləri  ölkənin təhsil siyasəti, təhsilin idarə edilməsi və mü-

əllim hazırlığı ilə sıx bağlıdır. Ölkədə  müəllim hazırlığı  universitetlərdə, kolleclər-

də və  pedaqoji məktəblərdə hazırlanır. Müəllim hazırlığı ilə bağlı  tədris planlarında  

pedaqogika,  psixologiya və  ixtisas fənlərinin tədrisi  metodikası kimi fənlər mühüm 

yer tutur ki, onlar da 30 EKTS-ə bərabər olmalıdır.  

 “Həyat boyu öyrənmə” konsepsiyasının həyata keçirilməsində ibtidai sinif mü-

əllimlərinin peşəkarlığının yüksəldilməsinə  xüsusi diqqət yetirilir [117,s.108-122]. 

Cənubi Koreyada Təhsil Nazirliyinin əsas devizi belədir:“keyfiyyətli təhsil al-

mış müəllimlər olmadan keyfiyyətli təhsil mümkün deyil” [16, s.143]. 

Pedaqoji fəaliyyətin keyfiyyətini yüksəltmək məqsədilə bir sıra tələblər müəy-

yənləşdirilmiş, müəllim hazırlığı standartlaşdırılmışdır.Bu ölkədə təbii resurslar, 

faydalı qazıntılar olmasa da insan kapitalı kifayət  qədər inkişaf edib. Pedaqoji  kadr 

hazırlığında “təhsil -millətin rəqabət gücünün göstəricisidir” [134, s. 144] devizini 

rəhbər tutulur, peşəkar müəllim kadrlarının hazırlığına xüsusi diqqət yetirilir. Ölkədə 

həm dövlət, həm də özəl pedaqoji təhsil müəssisələri fəaliyyət göstərir. 11 təhsil 

müəssisəsində ibtidai sinif müəllimi hazırlığı həyata keçirilir. Seul təhsil kurslarında   

müəllimlər pedaqoji fənlərlə bağlı 60 saatlıq kurs keçərək öz peşəkarlıqlarını yük-

səldirlər. Fənn müəllimləri universitetlərin pedaqoji fakültələrində hazırlanır. Digər 

fakültələrin məzunları isə yalnız pedaqoji fənlərlə bağlı  əlavə 42 kredit  topladıqdan 

sonra müəllim işləyə bilərlər. Müəllimləri işə götürərkən, ilk növbədə, ali təhsil haq-

qında diplomu, milli idarəetmə komitəsinin göstərişi, regional ehtiyacların mənim-

sənilməsi üzrə kursların və elmi-tədqiqat kurslarının sertifikatları və s. tələb olunur. 

Müəllimlərin pedaqoji fəaliyyəti qiymətləndirilərkən şagirdlərin və onların vali-

deynlərinin fikirləri nəzərə alınır. Ölkədə müəllimlərin peşəkarlığının və səriştə-

liliyinin  yüksəldilməsinə xidmət edən xeyli pedaqoji kurslar fəaliyyət göstərir. 

Pedaqoji fəaliyyətlə məşğul olan müəllimlər hər il belə kurslardan keçməli olurlar. 

Müəllimin səriştəliliyinin səviyyəsini müəyyən etmək və fəaliyyətini dəyərləndir-

mək məqsədilə Azərbaycanda olduğu kimi  müxtəlif regionların, universitetlərin və 

məktəblərin nümayəndələrinin iştirakı ilə "İlin müəllimi" müsabiqələri keçirilir.  

Qaliblərə  sertifikatlar  ilin sonunda təqdim olunur. Bu müsabiqələr yerli təhsil şöbə-

ləri tərəfindən milli təhsili idarəetmə komitəsinin meyarlarına uyğun olaraq  regional 

ehtiyacları ödəmək məqsədilə təşkil edilir. Təhsil Nazirliyi təhsil şöbələri ilə birlikdə 

ixtisasartırma kursları  (distant  və fərdi) təşkil edir və burada müəllimlərə müxtəlif  

təhsil xidmətləri göstərir.  

Türkiyədə ibtidai sinif müəllimləri universitetlərin “Təhsil” fakültələrində ha-

zırlanır. Təhsil müddəti 4 ildir. Təhsil müddətində tələbələr 3 dəfə  (140 saat) peda-

qoji təcrübədə olurlar. Gələcək ibtidai sinif müəllimləri I tədris ilinin  2-ci semest-

rində 14 həftə müddətində  hər gün 2 saat məktəbdə, 2 saat isə universitetin özündə  

təcrübə keçirlər. Tələbələr 2-ci təcrübəyə  III tədris ilinin 2-ci semestrində  gedirlər. 

Gələcək ibtidai sinif müəllimləri yenə də 14 həftə  məktəbdə (hər gün cəmi 2 saat) 

və universitetdə  təcrübə keçirlər. Son təcrübə IV tədris ilinin 2-ci  semestrində təşkil 

olunur. Bu təcrübə müddəti də14 həftədir. Onlar 14 həftə ərzində  məktəbdə 6 saat, 

universitetdə 2 saat pedaqoji təcrübə  keçirir. Hər bir universitetin  istənilən məktəblə 

əməkdaşlıq etmək hüququ vardır.  

    Xarici ölkələrdə gələcək ibtidai sinif müəllimlərinin peşə hazırlığının standartlaş-

dırılması prosesi aşağıdakı ümumi tendensiyalara  malikdir: 

a) ibtidai sinif müəllimi hazırlığında pedaqoji kolleclərin payının azaldılması, 

kolleclərin universitetlərə qoşulması və ya universitetlərin  pedaqoji fakültələrinə 

çevrilməsi; 

b) pedaqoji-psixoloji hazırlığın məzmununun yeniləşdirilməsi, onun pedaqoji  

təcrübə ilə əlaqələndirilməsi; 

c) pedaqoji kolleclərdə təlim müddətinin artırılması; 

d) Avropa İttifaqı ölkələrində iki mərhələli (bakalavr və magistr)  kadr hazırlığı 

sistemi. 

  Xarici ölkələrdə müəllim hazırlığında müəyyən eyniliklər olsa da fərqliliklər 

də vardır. Belə ki, bəzi ölkələrdə ibtidai sinif müəllimi hazırlığına 3, bəzi ölkələrdə  

4 il vaxt ayrılır. Ayrı-ayrı ölkələrin ibtidai sinif müəllimliyi ixtisasının tədris pla-

nında və fənlərin məzmununda  fərqliliklər nəzərə çarpır.  

Xarici ölkələrdə müəllim kadrları hazırlığı ilə bağlı  təcrübədən  bəhs edərkən 

bir məsələyə diqqət yetirmək istəyərdik. Belə ki, xarici ölkələrdə  təhsilin, o cümlə-

dən pedaqoji təhsilin “bilik iqtisadiyyatı”nda, insan kapitalının yaradılmasında, da-

vamlı insan inkişafında  əhəmiyyətli rol oynadığı bildirilir. M.Mahmudovun fikrin-

cə, “Yaponiya, ABŞ, Finlandiya, Cənubi Koreya, Sinqapur  və başqa inkişaf etmiş 

ölkələrdə  təhsil inkişafa təsir edən  amillər içərisində xüsusi yer tutur və  təxminən 

70 faizə bərabərdir”[64, s.143]. 

Beləliklə, xarici ölkələrdə gələcək ibtidai sinif  müəllimlərinin hazırlığı ilə 

bağlı  həyata keçirilən tədbirlərin  müqayisəli şəkildə təhlili onu göstərir ki, müəllim 

hazırlığı ilə bağlı vahid standartların formalaşdırılması istiqamətində səylər birləş-

dirilməlidir. 

 

1.2. Azərbaycanda ibtidai sinif müəllimi hazırlığına verilən ümumi 

tələblər 

 

Azərbaycanda ibtidai sinif müəllimlərinin hazırlığına  keçən əsrin 20-ci illərin-

dən başlanılıb. Zaqafqaziya Müəllimlər (Qori) Seminariyasının Azərbaycan şöbə-

sinin, İrəvan Müəllimlər Seminariyasının, Qazax Müəllimlər Seminariyasının azər-

baycanlı  ibtidai məktəb müəllimi hazırlığı sahəsində ənənəyə uyğun olaraq  20-ci 

illərdən  Azərbaycanda ibtidai sinif müəllimi hazırlığına başlanılmışdır. İlk olaraq 

Azərbaycan Xalq Cümhuriyyəti dövründə mövcud olan seminariyalar (Bakı, Nuxa, 

Qazax) yenidən təşkil edilmiş,Bakıdakı qadın və kişi seminariyaları vahid tədris 

müəssisəsi kimi birləşdirilmiş,Naxçıvanda(1922),Quba,Zaqatala,Lənkəranda 

(1923-1924) pedaqoji seminariyalar təşkil edilmiş,  az sonra onlar pedaqoji məktəbə 

və daha sonra pedaqoji texnikumlara çevrilmişdir.  

30-cu illərdə Azərbaycanda ibtidai məktəb müəllimi hazırlığı  Ağdaş, Ağdam, 

Salyan, Göyçay, Zaqatala, Gəncə, Quba, Qazax, Qusar, Nuxa, Lənkəran, Sabirabad, 

Naxçıvan, Hadrud, Şamaxı, M.Ə.Sabir adına  və Bakı Xalq təhsili şöbəsi yanındakı 

pedaqoji texnikumlarda hazırlanırdı. 50-ci illərdə həmin texnikumlarla yanaşı, Fü-

zuli, Laçın, Ordubad, Xanlar pedaqoji texnikumlarında da ibtidai sinif müəllimi 

hazırlığı həyata keçirilirdi. V.Qurbanovanın araşdırmalarına görə,“respublikanın 

pedaqoji texnikumlarında 1920-1956-cı illərdə 32252 nəfər ibtidai məktəb  müəllimi 

hazırlanmışdır”  [63, s.123].   

1970-1971-ci illərdə  respublikada fəaliyyət göstərən 12 pedaqoji texnikumdan 

11 -də  (Şəki, Əli Bayramlı, Şuşa, Zaqatala,  Şamaxı, Lənkəran,  Xanlar, Naxçıvan,  

Ağdam, Gəncə  və M.Ə.Sabir adına  Bakı rus pedaqoji  texnikumları) ibtidai məktəb 

müəllimi hazırlanırdı.  

XX əsrin 50-ci illərinin axırlarından başlayaraq keçmiş SSRİ-də ali təhsilli ibti-

dai sinif müəllimlərinin  hazırlığına  başlanıldı. İbtidai sinif müəllimi hazırlığı pa-

ralel olaraq həm ali pedaqoji məktəblərdə, həm də pedaqoji texnikumlarda aparıl-

mağa başlanıldı. Ali təhsilli ibtidai sinif müəllimi hazırlığı Moskvada tanınmış pe-

daqoq, psixoloq, metodist alimlərin və  ümumtəhsil məktəb müəllimlərinin iştirakı 

ilə RSFSR Pedaqoji Elmlər Akademiyasında müzakirə edildi. RSFSR Pedaqoji 

Elmlər Akademiyası və SSRİ Ali və Orta İxtisas Təhsili Nazirliyinin “Ali təhsilli 

ibtidai məktəb müəllimlərinin hazırlanması haqqında” (1957) birgə qərarı əsasında 

müttəfiq respublikalarda  ali təhsilli ibtidai məktəb müəllimlərinin  hazırlığına baş-

lanıldı.  Belə bir fakültə ilk dəfə A.İ.Gertsen adına Leninqrad Dövlət Pedaqoji İnsti-

tutunda təşkil edildi. 1958-ci ildə Azərbaycan SSR Ali və Orta İxtisas Təhsili Ko-

mitəsinin və Azərbaycan Dövlət Pedaqoji İnstitutunun rektorunun müvafiq əmrləri 

ilə Azərbaycan Dövlət Pedaqoji İnstitutunda “İbtidai təhsilin pedaqogikası və 

metodikası” fakültəsi təşkil edildi. [80, s.13].  

 Respublikamızda ibtidai sinif müəllimi hazırlığında paralellik yarandı. Res-

publikanın ali pedaqoji təhsil müəssisələrinin (Azərbaycan Dövlət Pedaqoji İnstitutu 

və onun Naxçıvan, Xankəndi filialları, Gəncə Dövlət Pedaqoji İnstitutu) müvafiq 

fakültələrində ali təhsilli ibtidai sinif müəllimi hazırlığına başlanılsa da pedaqoji tex-

nikumlarda da bu iş davam etdirildi.  Ali pedaqoji məktəblərdə  ibtidai sinif müəllim 

hazırlığına  əyani  şöbədə 4 il, qiyabi şöbədə 5 il vaxt nəzərdə tutulmuşdu. Ali peda-

qoji məktəblərə  yalnız orta təhsil haqqında attestatı olan abituriyentlər sənəd verə 

bilərdi. Müəllimlik ixtisası  prestijli peşə hesab edildiyindən  abituriyentlər  çətin və 

mürəkkəb müsabiqə şərtlərini keçməli olurdular. Pedaqoji texnikumlarda isə 8 illik 

təhsil bazasından  (təhsil müddəti  3 il 10 ay ) və orta təhsil bazasından  (təhsil müd-

dəti 2 il 6 ay ) tələbə qəbulu həyata keçirilirdi. Həmin dövrdə cəmi 7 pedaqoji texni-

kum (o dövrdə pedaqoji məktəb adlanırdı) fəaliyyət göstərirdi: 1) Ağdaş Pedaqoji 

Məktəbi; 2) M.Ə.Sabir adına Bakı Pedaqoji Məktəbi; 3) M.Gəncəvi adına Kirovabad 

(Gəncə) Pedaqoji Məktəbi; 4) Lənkəran Pedaqoji Məktəbi; 5) M.Ə.Sabir adına Şa-

maxı Pedaqoji Məktəbi; 6) Şəki Pedaqoji Məktəbi; 7) Bakı Məktəbəqədər Pedaqoji 

Texnikumu. Bakı Məktəbəqədər Pedaqoji Texnikumunda məktəbəqədər tərbiyə mü-

əssisələri üçün tərbiyəçi və musiqi müəllimləri hazırlanırdı.  

90-cı illərdə ibtidai sinif müəllimi hazırlığındakı paralellik öz mövqeyini qo-

ruyub saxladı. Ali təhsilli ibtidai sinif müəllimi hazırlığının geniş şəbəkəsi yaradılsa 

da heç bir ehtiyac olmadan pedaqoji məktəblərdə orta ixtisas təhsilli  ibtidai sinif 

müəllimi hazırlığı davam etdirildi. Ali təhsilli ibtidai sinif müəllimləri Azərbaycan 

Dövlət Pedaqoji Universiteti, Gəncə Dövlət Universiteti, Lənkəran Dövlət Univer-

siteti, Bakı Qızlar Universiteti, “Naxçıvan” Universiteti,  Bakı Avrasiya Universi-

teti1,  Odlar Yurdu Universiteti, “Təfəkkür” Universiteti2, Müstəqil Azərbaycan Uni-

versiteti3  və  Azərbaycan Beynəlxalq Universitetində4  hazırlanırdı.   

13 iyun 2000-ci ildəAzərbaycan Respublikasının Prezidenti H.Əliyevin Fərma-

nı ilə Azərbaycan Pedaqoji Kadrların İxtisasının Artırılması və Yenidən Hazırlan-

ması  Baş İnstitutunun  bazasında Azərbaycan Müəllimlər İnstitutu5  və onun 11 

filialı  (Ağcabədi, Gəncə6, Cəlilabad, Salyan7, Mingəçevir8, Zaqatala9, Şəki, Şamaxı, 

Sumqayıt10, Quba, Qazax11) yaranmışdır.  

 Azərbaycan Müəllimlər İnstitutunda və onun bütün filiallarında ibtidai sinif 

müəllimi hazırlığı həyata keçirilmişdir.  

                                                           
1 Fəaliyyəti dayandırılıb. 
2 Fəaliyyəti dayandırılıb. 
3 Fəaliyyəti dayandırılıb. 
4 Fəaliyyəti dayandırılıb. 
5 Azərbaycan Müəllimlər İnstitutu 2015-ci ilin 26 noyabrında ləğv edilərək ADPU-ya qoşulmuşdur. Ağcabədi, 

Cəlilabad, Şəki, Şamaxı, Quba filialları ADPU-nun filiallarına çevrilmişdir. 
6 13 iyun 2000-ci ildə ləğv edilmişdir. 
7 24 iyul 2015-ci ildə ləğv edilmişdir. 
8 24 iyul 2015-ci ildə ləğv edilmişdir. 
9 29 aprel2016-cı ildən Azərbaycan Dövlət İqtisad Universitetinin filialına çevrilmişdir.  
10 24 iyul 2015-ci ildə ləğv edilmişdir. 
11 29 aprel 2016-cı ildə  BDU-nun filialına çevrilmişdir. 

İbtidai sinif müəllimi hazırlığındakı pərakəndəliyi və paralelliyi aradan qaldır-

maq məqsədilə  hələ 90-cı illərdə AMEA-nın müxbir üzvü, prof.A.Kazımov tərəfin-

dən sistemli elmi araşdırmalar aparılmış,pedaqoji kolleclərdə ibtidai sinif müəllimi 

hazırlığının dayandırılmasının vacibliyi əsaslandırılmışdır. Beynəlxalq məsləhətçi 

Rob Makbraytın iştirakı ilə 2002-ci ildə  Təhsil sektorunun inkişafı layihəsi çərçivə-

sində hazırlanan “Müəllim hazırlığı (Pedaqoji təhsil, ixtisasartırma və yenidən ha-

zırlama)” ilə bağlı yekun hesabda milli məsləhətçilər (A.Kazımzadə, B.Şiriyev) orta 

ixtisas təhsili müəssisələrində  ibtidai sinif müəllimi hazırlığının XXI əsrin tələbləri 

baxımından özünü doğrultmadığını əsaslandırmışlar.  

Yekun hesabatda göstərilirdi ki, “Təhsil Nazirliyi müəllim hazırlığı ilə məşğul 

olan texnikumlarla bağlı bəzi dəyişikliklərin həyata keçirilməsi məsələsinə baxmalı 

olacaqdır. Müzakirələr apardığımız bir çox şəxslərin-məktəb direktorlarının, meto-

distlərin, müəllimlərin sözlərinə istinadən deyə bilərik ki, texnikumlarda hazırlanan 

müəllimlərə qarşı bir qədər inamsızlıq hissi vardır.  

Mərkəzdən idarə olunan köhnə sistemdə bu məsələyə o qədər də böyük əhə-

miyyət verilməyə bilərdi, lakin demokratik şəraitdə, demokratik prinsiplərə əsasla-

nan sistem daxilində buna yol vermək olmaz. Belə olan şəraitdə  ortaya belə bir sual 

çıxır: Nəyə görə ayrı-ayrı şəxslər texnikumların yaxşı müəllimlər hazırlaya 

bilməsinə inanmırlar? Bu inamsızlığın yaranmasının birinci səbəbi bəzi qeyri-peda-

qoji yönümlü orta ixtisas məktəblərinin müəllim hazırlığı ilə məşğul olmasıdır. 

İnamsızlığın yaranmasının digər səbəbi texnikumlarda təhsil müddətinin digər təhsil 

müəssisələri ilə müqayisədə az olmasıdır. Hal-hazırda texnikumda təhsil müddəti 9-

cu sinfi bitirənlər üçün 4 il, 11-ci sinfi bitirənlər üçün isə 3 il nəzərdə tutulur. Bu isə 

o deməkdir ki, texnikumu  bitirən gələcəyin müəllimləri ali təhsil müəssisələrini 

bitirənlərə nisbətən 1 və ya 2 il az təhsil alırlar” [74, s.57].  

 Milli məsləhətçilər pedaqoji məktəblərdə hazırlanan ibtidai sinif müəllimləri-

nin hazırlığındakı çatışmazlıqların obyektiv və subyektiv səbəblərini müəyyənləş-

dirdikdən sonra Təhsil Nazirliyi qarşısında aşağıdakı təkliflərlə çıxış edirlər. Onların 

fikrincə, Təhsil Nazirliyi orta ixtisas məktəbləri ilə bağlı iki məsələyə baxmalıdır. 

Birincisi, müəllim hazırlığı sahəsi üzrə yeni dövlət təhsil standartları və tədris proq-

ramları hazırlanarkən orta ixtisas məktəblərində ilkin müəllim hazırlığı ilə əlaqədar 

olaraq əhali arasında olan  müəyyən  inamsızlığı aradan qaldırmaq məqsədilə müva-

fiq orta ixtisas məktəblərində təhsil müddətinə yenidən baxılmalıdır. Orta ixtisas 

məktəblərində və ali təhsil müəssisələrində pedaqoji təhsil üçün nəzərdə tutulan 

müddət  eyni olmalıdır. Təhsil  Naziri pedaqoji yönümlü orta ixtisas məktəbləri  ara-

sından müəllim hazırlığı ilə ən yüksək səviyyədə məşğul olanı  seçərək həmin müəs-

sisəyə daha yüksək status (məsələn ali pedaqoji kollec statusu)  da verə bilər. İkin-

cisi, Təhsil Nazirliyi qeyri-pedaqoji yönümlü orta ixtisas məktəblərinin müəllim ha-

zırlığı ilə əlaqədar fəaliyyətlərinin məhdudlaşdırılması məsələsinə baxmalıdır.  

 Milli məsləhətçilər ibtidai sinif müəllimi hazırlığının yalnız ali pedaqoji mək-

təblərdə aparılmasının zəruriliyini əsaslandırdıqdan sonra, pedaqoji məktəblərdə ib-

tidai sinif müəllimlərinin hazırlığının dayandırılmasını vacib hesab edirlər [74, s.58].  

 Hesabatda ibtidai sinif müəllimi hazırlığında tələbatın öyrənilməsi və buna uy-

ğun olaraq planlaşdırmanın aparılması təklif olunsa da,buna əməl edilmədiyindən 

hazırda  iş axtaran xeyli  ibtidai  sinif müəllimi vardır.  

 “Azərbaycan Respublikasında təhsilin inkişafı üzrə Dövlət Strategiyası”nın  

(2013) qəbulundan sonra bu məsələ daha da aktuallaşmış, müxtəlif elmi konfrans və 

simpoziumların müzakirə predmetinə çevrilmişdir. 2014/2015-ci tədris ilindən isə 

pedaqoji kolleclərdə ibtidai sinif müəllimliyi ixtisasına qəbul prosesi dayandırılmış-

dır.  Bu müsbət hal olsa da, son illərdə ali təhsilli  ibtidai sinif müəllimi hazırlığında 

dinamika xeyli yüksəlmiş, ibtidai sinif müəllimi hazırlığının geniş şəbəkəsi  yara-

dılmışdır. 

 Bu gün Azərbaycan Dövlət Pedaqoji Universitetində və onun 5 filialında (Şa-

maxı, Ağcabədi, Şəki, Quba, Cəlilabad), Bakı Dövlət Universitetinin Qazax fili-

alında, Lənkəran Dövlət Universitetində, Gəncə Dövlət Universitetində, Sumqayıt 

Dövlət Universitetində, Bakı Slavyan Universitetində, Azərbaycan Dillər Universi-

tetində, Naxçıvan Müəllimlər İnstitutunda, Mingəçevir Dövlət Universitetində və   

Bakı Qızlar Universitetində ali təhsilli ibtidai sinif müəllimi  hazırlığı həyata keçi-

rilir.  

90-cı illərdən başlayaraq  ibtidai sinif müəllimi hazırlığına müəyyən tələblər  

(standartlar) verilmiş, yeni məzmunlu normativ-hüquqi sənədlər  qəbul edilmiş, 

Azərbaycanda müəllim hazırlığına yeni yanaşmalar meydana gəldi.  

Təhsillə bağlı normativ sənədlərin hamısında bir mənalı olaraq vurğulandı kı, 

Təlimin məhsuldarlığının və keyfiyyətinin yüksəldilməsi, rəqabətə davamlı insan 

inkişafında  aparıcı  rol müəllimə və  onun peşəkarlığına məxsusdur. Cəmiyyətin 

inkişafına və tərəqqisinə  töhfə  verən belə  müəllimlər əxlaqi keyfiyyəti, didaktik 

bacarığı, ünsiyyət qabiliyyəti, məsuliyyətliliyi, pedaqoji texnologiyalardan  istifadə 

etmək bacarığı  ilə seçilirlər. Bu səbəbdən də son illərdə müəllim kadrları hazırlı-

ğının keyfiyyətinin yüksəldilməsi məqsədilə   pedaqoji təhsilin yeni modelləri quru-

lur ki, burada da əsas diqqət  funksiyalara, bacarıqlara, struktura deyil, müəllimin 

şəxsiyyətinə yönəlir.   

Azərbaycan Dövlət Pedaqoji Universitetinin əməkdaşları (Ə.Əlizadə, F.Rüstə-

mov, K.Quliyeva)  tərəfindən  müəllim peşəsinin professioqramı  (standartları) ha-

zırlandı və Təhsil Nazirliyi tərəfindən təsdiq edildi [39]. Ümumiyyətlə, qeyd edək 

ki, Azərbaycanda müəllim hazırlığına həmişə müəyyən tələblər verilmiş, standartlar 

müəyyənləşdirilmişdir. Keçən əsrin 20-40-cı illərində müəllimə verilən tələblər  sa-

dəliyi ilə seçilsə də, 50-ci illərdən sonra bu tələblər (standartlar) ildən-ilə mürəkkəb-

ləşmişdir.  

50-60-cı illərdə müəllimə verilən tələblərdə  peşə keyfiyyətləri (geniş məluma-

ta və mədəniyyətə malik olması, tədris etdiyi fənni yaxşı bilməsi,  uşaqlara qayğı ilə 

yanaşması və onların nəzərində nüfuzlu olması)  verilsə də, ideoloji istiqamət, siyasi 

mövqe üstünlük təşkil edir. Kommunist əqidəli müəllimin fəal ictimaiyyətçi və 

Kommunist Partiyasının yaxın köməkçisi olması tələb olunur. Həmin dövrdə ictimai 

həyatdakı  siyasiləşmə məktəb həyatına və müəllim hazırlığına  güclü nüfuz etmişdi.  

60-cı illərdə cəmiyyət həyatında  baş verən yeniləşmə və siyasi xəttin “yumşal-

ması” müəllimlik peşəsinə verilən tələbləri də konkretləşdirərək sosial sifarişə 

uyğunlaşdırdı. Müəllimlik peşəsinə aşağıdakı tələblər verildi: 1) ictimai-siyasi; 2) 

sosial-psixoloji, şəxsi və etik; 3) pedaqoji-psixoloji; 4) ixtisas və metodiki. B.Əh-

mədov müəllimə verilən tələbləri 3 yerə bölürdü: 

1) ümumi tələblər; 

       2) xüsusi tələblər;  

      3) spesifik tələblər [28, s. 45].  

90-cı illərdə  müəllim peşəsinə verilən tələblər daha da mürəkkəbləşdi. Gələcək 

müəllimlərdə “təşkilatçılıq, didaktik, perseptiv, kommunikativ, suqqestiv, tədqiqat-

çılıq və   elmi-idraki” [76,s.45 ] qabiliyyətlərin inkişafı önə çəkildi.  

2008-ci ildə ibtidai sinif müəllimi hazırlığının yeni modeli olan “Azərbaycan 

Respublikasında ali təhsilin bakalavr pilləsində ibtidai sinif müəllimi hazırlığı üzrə 

Çərçivə Kurikulumu” (2008) təsdiq olundu. Ali təhsilin bakalavriatura pilləsində ib-

tidai sinif müəllimi hazırlığı ilə bağlı kurikulumun hazırlanmasını zəruri edən əsas 

məsələ  ümumtəhsil məktəblərində ciddi məzmun islahatı ilə bağlı idi.  Bunun da 

nəticəsində “Azərbaycan Respublikasında ümumi təhsilin  Konsepsiyası (Milli 

Kurikulumu” (2006) qəbul olundu ki, orada da   ibtidai təhsilin məqsədi və məzmunu 

formalaşdırıldı [18]. Məqsədə müvafiq olaraq  ibtidai təhsil üzrə ümumi təlim 

nəticələri müəyyənləşdirilmişdi. 

Çərçivə Kurikulumu aşağıdakı funksiyaları yerinə yetirilməli idi: 

1) ibtidai sinif müəllimliyi ixtisasında tədris olunan  fənlər arasında inteqra-

siya və ardıcıllığın təmin olunması; 

2) tədris edilən fənlərin məzmununun cəmiyyətin və ümumi təhsilin tələbatına 

uyğun olaraq daim yeniləşdirilməsi və təkmilləşdirilməsi; 

3) təlim texnologiyalarının interaktivliyi və çevikliyinin təmin olunması; 

4) nəticəyönümlü  fənn kurikulumlarının hazırlanıb tətbiq olunması; 

5) ibtidai sinif müəlliminin hazırlığı üzrə ali təhsilin ümumi təhsillə əlaqəsinin 

genişləndirilməsi və bu prosesdə ümumtəhsil məktəblərinin də iştirakının təmin 

olunması; 

6) müsbət təlim mühiti, peşə təhsili fəaliyyətinin səmərəliliyi,  təlimin praktik, 

inkişafetdirici və qabaqlayıcı xarakteri, müəllimlər üçün bilik, bacarıq və vərdişlərin 

praktik tədris fəaliyyəti ilə əlaqələndirilməsinin təmin olunması, tələbələrin nəzəri 

və praktik nailiyyətlərinin obyektiv qiymətləndirilməsi və stimullaşdırılması. 



36 
 

Kurikulum hazırlanarkən gələcək ibtidai sinif müəllimləri üçün  əlverişli təlim 

mühitinin yaradılması, nəticəyönümlülük, tələbəyönümlülük və inteqrativlik prin-

siplərinin tələbləri nəzərə alınmışdır.  

“Azərbaycan Respublikasında ali təhsilin bakalavr pilləsində ibtidai sinif 

müəllimi hazırlığı üzrə Çərçivə Kurikulumu”nda bakalavriatura səviyyəsində   sinif 

müəllimi hazırlığına verilən ümumi tələblər izah edilmişdir[16, s.5]. 

Kurikulumun II fəslində bakalavriatura səviyyəsində gələcək ibtidai sinif mü-

əllimi hazırlığının məzmun standartları, III fəslində tədris olunan fənlərin əsas-

landırılması, təlim nəticələri və fənlərin məzmununa verilən minimum tələblər, IV 

fəslində gələcək  ibtidai sinif müəllimi hazırlığında təhsil-tərbiyə  prosesinin təşki-

linin prinsipləri və təlim strategiyaları, V fəsildə  tələbə nailiyyətlərinin qiymətlən-

dirilməsi, VI fəsildə  fənn kurikulumlarının strukturu verilmişdir. 

“Azərbaycan Respublikasında ali təhsilin bakalavriatura səviyyəsində gələcək  

ibtidai sinif müəllimi hazırlığı üzrə Çərçivə Kurikulumu”nun əsasında hazırlanan  

“İbtidai sinif müəllimliyi” ixtisasının  hazırlığının məzmununa və səviyyəsinə qoyu-

lan məcburi minimum tələblər “Ali ixtisas təhsilinin dövlət standartı” adı ilə 5 avqust 

2009-cu ildə Təhsil Nazirliyi tərəfindən təsdiq olundu.  Beşillik təcrübədən sonra ali 

təhsil pilləsinin dövlət standartı yenidən təkmilləşdirilərək 2014-cü ildə təsdiq 

edildi. 

  İbtidai sinif müəllimliyi üzrə standartlarda ixtisas  və peşə səriştələri müəy-

yənləşdirilir. Ümummədəni səriştələrə qrupda işləmək bacarığı, kommunikativ ba-

carıq,  dinləmə və müşahidə etmə bacarığı,  fəaliyyətində empatiya bacarıqlarını  nü-

mayiş etdirmək, yeni ideyalar irəli sürmək və əsaslandırmaq, analitik və tənqidi dü-

şüncə tərzinə malik olmaq, dözümlülük və məsuliyyətlilik nümayiş etdirmək, sürətlə 

dəyişən situasiyaya uyğunlaşmaq və çeviklik  göstərmək, davamlı inkişaf konsep-

siyasını qəbul etmək və özünün inkişafı qayğısına qalmaq, şifahi və yazılı nitq ba-

carıqlarına malik olmaq, İKT-dən istifadə etmək, xarici dillərdən birində kom-

munikativ əlaqələr qurmaq, problemlərin həllində vətəndaş mövqeyi nümayiş et-

dirmək, sağlam həyat tərzini qoruyub saxlamaq aid edilir.   

Qeyd edək ki, gələcək ibtidai sinif müəllimlərinin  sağlam həyat tərzini qoruyub 

saxlamaq bacarığı 20-ci illərdə  müəllimlərə verilən tələblər sırasında olsa da, təəssüf 

ki,50-ci illərdən sonra sağlamlıqla bağlı tələb ümumi tələblərdən çıxarılmışdı. 2014-

cü ildə müəllim hazırlığı standartlarına sağlamlıqla bağlı tələbin salınması müsbət 

yanaşma kimi dəyərləndirilməlidir.  

Peşə üzrə səriştələrə isə aşağıdakılar aid edilmişdir:  

• fənn üzrə zəruri bilik və bacarqlara malik olmaq  və davamlı olaraq onları 

inkişaf etdirmək; pedaqoji prosesi planlaşdırmaq və təşkil etmək; 

• peşə fəaliyyətində İKT-dən istifadə etmək, müvafiq metodlar seçmək və tətbiq 

etmək; peşəkarlıq səviyyəsinin yüksəldilməsi qayğısına qalmaq; 

• məqsədə uyğun olaraq təlim strategiyalarını seçmək və tətbiq etmək;  məqsədə 

uyğun təlim resursları seçmək və hazırlamaq;  

• təhsilalanların fərdi-psixoloji xüsusiyyətlərini üzə çıxarmaq və pedaqoji 

prosesdə onları nəzərə almaq;  

• qrupların fəaliyyətini təşkil etmək, ümumi nəticənin əldə olunması məqsədi 

ilə onların səylərini əlaqələndirmək;  

• pedaqoji prosesin planlaşdırılması və təşkili məqsədi ilə tədqiqatlar aparmaq 

və nəticələrindən istifadə etmək;  

• peşə fəaliyyətində qiymətləndirmə mexanizmlərindən istifadə etmək; 

• istedadlı şagirdləri müəyyənləşdirmək və inkişaf etdirilməsində pedaqoji 

bacarıqlar nümayiş etdirmək;  

• təlim prosesində inklüziv təhsil texnologiyalarından istifadə etmək;  

• təhsilalanların milli və bəşəri dəyərlərə yiyələnməsi qayğısına qalmaq.  

Standartda ixtisas üzrə fənn bölümləri, fənlər üzrə kreditlər, mənimsəmənin  

nəticələri və əldə ediləcək pedaqoji kompetensiyaların kodları verilmişdir. Huma-

nitar fənlər bölümündə, ixtisas-peşə hazırlığı fənləri bölümündə,təcrübə və yekun 

attestasiya zamanı gələcək ibtidai sinif müəllimlərinin bilməli, bacarmalı və 

yiyələnməli olduğu məsələlər konkretləşdirilmişdir. 

Gələcək ibtidai sinif müəllimlərinin 4 illik təhsil müddətində 240 kredit  top-

laması nəzərdə tutulmuşdur. İbtidai sinif müəllimliyi ixtisası üzrə bakalavr təhsil 

proqramının yerinə yetirilməsinin müddəti aşağıdakı kimi planlaşdırılmışdır:  

1) Bakalavriatura səviyyəsində  həftələrin sayı: 198 həftə. 

        2)  Nəzəri təlim, o cümlədən, təcrübələr (14 həftə) üçün ayrılan həftələrin sayı: 

154 həftə.  

        3)  Tətillər üçün ayrılan həftələrin sayı: 38 həftə.      

4)  Yekun attestasiyaya ayrılan həftələrin sayı: 6 həftə.     

2020-ci ildə  Təhsil Nazirliyi tərəfindən  təsdiq12 olunan “İbtidai sinif müəlli-

mliyi” ixtisası üzrə təhsil standartlarında  Çərçivə kurikulumundakı  və 2014-cü ildə 

təsdiq edilmiş bakalavr səviyyəsinin “İbtidai sinif müəllimliyi” ixtisası üzrə Təhsil 

Proqramında  əsas ideyalar qorunub saxlanılmış və daha da inkişaf etdirilmişdir.  

“İbtidai sinif müəllimliyi” ixtisasında təhsil alan gələcək müəllimlərin  ümum-

mədəni və peşə səriştəliliyinə verilən tələblərin artırılmasının əsas səbəbi  ibtidai 

sinif şagirdlərində  aşağıdakı zəruri səriştələrin formalaşdırılması ilə bağlıdır:  özü-

nüdərketmə, özünütənzimləmə, sosial dərketmə, qərar qəbuletmə  problem həlletmə, 

öyrənməyi öyrənmək, tənqidi düşünmək, əməkdaşlıq, yaradıcılıq və innovasiya, sa-

hibkarlıq, informasiya savadlılığı, sosial vərdişlər, sağlam həyat tərzi, ekoloji dərk-

etmə, tədqiqatçılıq vərdişləri, vətəndaşlıq və sosial  məsuliyyət  və s. Zəruri səriştə-

lərə malik olmayan müəllim öz şagirdlərində  zəruri keyfiyyətlər formalaşdıra bil-

məz. Bu səbəbdən müasir dövrdə universitet məzunlarının qarşısına yeni tələblər 

qoyulur.  

Müasir dövrdə ibtidai sinif müəllimi hazırlığına verilən tələblər yeni hazırlanan 

bakalavr səviyyəsinin (əsas baza) ali tibb təhsilinin “İbtidai sinif müəllimliyi” ixti-

sasının  Təhsil Proqramında   gələcək ibtidai sinif  müəllimlərinin (məzunların)  13 

ümumi kompetensiyalara yiyələnməsi vacib hesab edilir [26, s.5].  

Təhsil Proqramında məzunun peşə kompetensiyaları da verilmişdir. Əgər mü-

qayisə etsək görərik ki, 2009, 2014-cü illərdə təsdiq edilən Təhsil Proqramlarında 

                                                           
12 28 avqust 2020-ci ildə Azərbaycan Respublikasının Təhsil naziri tərəfindən təsdiq edilmişdir  



39 
 

gələcək ibtidai sinif  müəllimlərinə verilən tələblər (səriştələr) burada  xeyli artırıl-

mışdır.   

Təhsil Proqramının sonunda gələcək ibtidai sinif müəllimlərinin  aşağıdakı pe-

şə səriştələrinə yiyələnməsi tələb edilir:  

1) uşaqları birləşdirmək, işi planlaşdırmaq, vəzifələri bölüşdürmək, görülən işə 

yekun vurmaq;  

2) fəaliyyət və ya təhsil sahəsi ilə bağlı fakt, nəzəriyyə, qayda və metodları 

təhlil etmək;  

3) bir-biri ilə əlaqəli olan sahələrdə çətin tapşırıqların yaradıcı şəkildə həlli 

üçün biliklərdən istifadə etmək; 

 4) yeni yanaşma tətbiq etməklə, mürəkkəb tapşırıqları yerinə yetirmək; 

5) tədris materialını, əyani vasitələri, avadanlığı seçmək  və hazırlamaq; 

6) təlim prosesində inklüziv təhsil texnologiyalarından istifadə etmək, uşaqla-

rın düşüncə tərzini başa düşmək, daxili aləmini görmək, onların emosional vəziy-

yətini  obyektiv qiymətlədirmək, yaş, fərdi, psixoloji, anatomik-fizioloji xüsusiyyət-

lərini müəyyənləşdirmək; 

7) pedaqoji situasiyaları və prosesləri dərk etmək, obyektiv qiymətləndirmək, 

peşə fəaliyyətində informasiya  texnologiyalarından  istifadə etmək, ümumi və pe-

daqoji mədəniyyətə malik olmaq, öz təcrübəsini fərdi və qrup şəklində təhlil etmək 

bacarığına; 

 8) şagirdlər, onların valideynləri, həmkarları və tədris  müəssisəsinin rəhbərliyi 

ilə pedaqoji cəhətdən məqsədyönlü  ünsiyyət yaratmaq bacarığına; 

 9) sağlam və şəxsiyyətyönümlü təhsil mühiti formalaşdırmaq, şagirdlərin so-

sial bacarıqları, hərtərəfli şəxsi inkişafı və özünü ifadəsi üçün münbit  şərait yarat-

maq bacarığına; 

 10) fəaliyyət və ya təhsil sahəsi ilə bağlı yeni problemləri aşkar etmək, onların 

müxtəlif həll yollarını təhlil etmək, təhsilalanların irəliləyişinin, nailiyyətlərinin qiy-

mətləndirilməsini, tərbiyəlilik səviyyəsini müəyyənləşdirmək və onlara emosional-

iradi təsir göstərmək  bacarığına; 

11) fəaliyyətini diaqnozlaşdırmaq, proqnozlaşdırmaq və layihələşdirmək ba-

carığına;  

12) konkret çərçivədə fəaliyyət və ya təhsil sahəsi ilə əlaqəli məsələnin  həlli 

üçün zəruri  informasiyaların toplanması və emalında müasir texnologiyalardan isti-

fadə etməklə elmi yenilikləri öyrənmək, verilən informasiya əsasında gözlənilən nə-

ticələri müəyyənləşdirmək və qiymətləndirmək,qarşıya müəyyən vəzifələr qoymaq, 

onların həlli  üçün müvafiq metodlar seçmək və tətbiq etmək bacarığına;  

13) müxtəlif innovativ təlim resurslarından, texnologiyalarından istifadə et-

məklə ibtidai siniflərdə təlim prosesinin səmərəliliyini və keyfiyyətini yüksəltmək 

bacarığına.  

Gələcək ibtidai sinif müəllimlərində  sadalanan peşə səriştələrini formalaşdır-

maq məqsədilə  yeni tədris  planı hazırlanaraq təsdiq edilmişdir. 

Yeni tədris planında  ümumi fənlərə 30 kredit, ixtisas fənlərinə 120 kredit, ali 

təhsil müəssisəsi tərəfindən müəyyən edilən fənlərə 60 kredit, pedaqoji  internatu-

raya 30 kredit nəzərdə tutulmuşdur. Burada diqqəti cəlb edən əsas məsələ tədris pla-

nına  yeni pedaqoji fənlərin daxil edilməsi  və ümumiyyətlə, pedaqoji-psixoloji fən-

lərə ayrılan kreditlərin artırılmasıdır.  

Tədris planına daxil edilən yeni pedaqoji fənlər aşağıdakılardır: 1) İbtidai si-

niflərdə inklüziv təhsil (5 kredit); 2) Təhsil və pedaqoji fikir tarixi  (5 kredit); 3) 

Təhsil fəlsəfəsi  (5 kredit); 4) Təhsil sistemləri  və layihələrin idarə edilməsi tarixi  

(5 kredit). Ali təhsil müəssisəsi tərəfindən müəyyən edilən fənlərə  ayrılan 60 kre-

ditin 20 krediti də pedaqoji fənlərə ayrılmışdır. 

Təhsil müddətində (4 il) gələcək ibtidai sinif müəllimlərində formalaşdırılmalı 

olan peşə kompetensiyaları kifayət qədər zəngin olduğu qədər də mürəkkəbdir. İbti-

dai sinif müəllimi hazırlığına verilən tələblərin artırılması Azərbaycanda bu sahədə  

xeyli tədbirlərin həyata keçirilməsini reallaşdırmışdır.  

Fikrimizcə, bu tədbirlər aşağıdakılardır: 1) pedaqoji kolleclərdə ibtidai sinif 

müəllimi hazırlığı dayandırılmışdır; 2) kadr potensialı, ixtisas kafedraları olmayan 

ali məktəblərdə ibtidai sinif müəllimliyi ixtisası üzrə müəllim kadrları hazırlığı 

dayandırılmışdır; 3) digər ixtisas sahiblərinin 9 aylıq kurs keçməklə ixtisaslarını də-

yişərək ibtidai  sinif müəllimi olmaları qadağan edilmişdir; 4) digər ixtisas sahib-

lərinin ibtidai sinif müəllimliyi ixtisası üzrə təkrar təhsil almaq  imkanları məhdud-

laşdırılmışdır.  

 

1.3. İbtidai sinif müəllimi hazırlığını həyata keçirən  ali pedaqoji təhsil 

müəssisələrində pedaqoji təcrübənin təşkili və təkmilləşdirilməsi: tarixi aspekt 

 

İbtidai məktəb müəllimi hazırlığında pedaqoji təcrübənin zəruriliyinin əsaslan-

dırılması  görkəmli rus pedaqoqu K.D.Uşinskinin adı ilə bağlıdır. O, 1861-ci ildə 

hazırladığı  “Müəllim seminariyasının layihəsi”ndə  gələcək ibtidai  məktəb müəl-

limlərinin pedaqoji təcrübəsinin təşkili qaydalarını izah etmiş, bu məqsədlə yara-

dılacaq  müəllimlər seminariyalarının nəzdində ibtidai məktəblərin təşkilini vacib 

bilmişdi. K.D.Uşinski tədris metodlarının kitabdan və müəllimdən  öyrənilməsinin 

mümkün olduğunu bildirsə də, metodiki bacarıqların formalaşdırılması üçün uzun-

müddətli pedaqoji təcrübənin keçirilməsini zəruri hesab edirdi. O yazırdı ki, “tibb 

fakültəsi üçün  klinika nə qədər vacibdirsə,  seminariya üçün də  nümunə məktəbi o 

qədər vacibdir” [133, s.157].  

Azərbaycanlı  ibtidai məktəb müəllimi hazırlığını həyata keçirən Zaqafqaziya 

Müəllimlər Seminariyasının Azərbaycan şöbəsinin (1879-1918) və İrəvan Müəllim-

lər Seminariyasının (1881-1918) nəzdində seminaristlərin pedaqoji təcrübə keçmə-

ləri üçün nümunə məktəbi fəaliyyət göstərirdi. Gələcək ibtidai məktəb müəllimlərinə 

seminariyanın III tədris ilində  praktik fənlər və pedaqoji təcrübə keçirilirdi. Hər bir 

tələbə  4 fəndən 5 və ya 6 sınaq dərsi  (cəmi 20 dərs) keçməli idi.  

1903-cü ildə təsdiq  olunan müəllimlər seminariyalarının tədris planına görə, 

tələbələr  həftədə  II tədris ilində 6 saat, III tədris ilində 8 saat məktəbdə pedaqoji 

təcrübədə olurdular. II tədris ili tələbələri praktik məşğələdə öyrəndikləri mövzuları 

(dərsliklərin təhlili, nümunə dərslərinin icmallarının tərtibi, ilk nümunə) pedaqoji 

təcrübədə tətbiq edirdilər. III tədris ilində keçirilən  praktiki məşğələlərə aşağıdakılar 

daxil idi: a)ibtidai məktəb müəllimini əvəz etməyi bacarmaq; b) ibtidai məktəbdə 

müstəqil dərs aparmaq; c)dərslərin təhlilinə həsr edilmiş konfranslarda iştirak etmək; 

ç)ibtidai məktəbin  hər üç qrupunda sınaq dərsləri demək. 

 Təhlil ediləcək  ibtidai sinif dərslikləri və vəsaitlər  seminariyanın Pedaqoji 

Şurası tərəfindən tövsiyə olunurdu. Praktik məşğələlərdə tələbələr təhlil etdikləri 

dərsliklər və vəsaitlər haqqında  tədris ilinin birinci yarısında hesabat verirdilər. Bu 

hesabatı dinləmək üçün məktəb direktorunun, fənn müəlliminin və ibtidai məktəb 

müəllimlərinin iştirakı ilə konfranslar təşkil olunurdu. Hər bir tələbənin  dərsliklərlə 

bağlı hesabatı ciddi şəkildə müzakirə edilir, verilən suallar tələbələr tərəfindən 

cavablandırılırdı. Pedaqoji təcrübə sahəsində yaranan bu ənənə Azərbaycan Xalq 

Cümhuriyyəti dövründə Qori Müəllimlər Seminariyasının Azərbaycan şöbəsi əsa-

sında Qazaxda təşkil edilən seminariyada həyata keçirildi. Azərbaycan sovetləş-

diriləndən sonra 1921-ci ildə Ali Pedaqoji İnstitut  (indiki Azərbaycan Dövlət Peda-

qoji Universiteti) təşkil edildi. İnstitutun ilk tədris planına gələcək müəllimlərin 

pedaqoji, uşaq və yeniyetmələrlə, əhali ilə sosial iş təcrübəsi daxil edildi. Gələcək 

müəllimlərin pedaqoji təcrübə keçmələri üçün 1922/23-cü tədris ilində  A.Şaiqin ya-

ratdığı 12 №-li məktəb F.Rzabəyli tərəfindən Ali Pedaqoji İnstitutunun binasına 

köçürüldü və burada  Nümunə məktəbi kimi fəaliyyət göstərməyə başladı. 1926/27-

ci tədris ilinin sonuna kimi Ali Pedaqoji İnstitutun tələbələrinin pedaqoji təcrübəsi  

həmin məktəbdə təşkil edilmişdir.  

20-ci illərdə ali pedaqoji təhsilin inkişafında, müəllim kadrları hazırlığında, on-

ların pedaqoji təcrübəsinin təşkilində 1924-cü ildə keçirilmiş pedaqoji təhsil üzrə 

Ümumrusiya konfransı mühüm rol oynadı. Konfransda  müəllim hazırlığında nəzəri 

təlimin pedaqoji təcrübə  ilə uzlaşdırılmasına, “tələbələrin pedaqoji işə hazırlanma-

sını mücərrəd, sxolastik şəkildə deyil, bu işin nəzəri cəhətdən  əsaslandırılması, tə-

ləbələrin pedaqoji təcrübəsinin təşkili prosesində aparılmasına” [57,s.23] xüsusi diq-

qət yetirildi. 20-ci illərdə İttifaqda pedaqoji nəzəriyyələrin formalaşdırılmasında, ali 

pedaqoji təhsil quruculuğunda  mühüm rolu olan  S.T.Şatski də müəllimlərin peda-

qoji hazırlığı prosesində nəzəriyyə ilə təcrübənin vəhdətinə böyük əhəmiyyət verir-

di. O hesab edirdi ki, "gənc müəllimlər canlı, geniş, həyat yönümlü pedaqoji mühitdə 

təhsil almalı, nəzəri biliklərini praktikaya tətbiq etməyi bacarmalıdır” [137, s.69]. 

Ona görə də gələcək müəllimlərin birinci kursdan dördüncü kursa kimi  pedaqoji 

təcrübədə olması, ildən-ilə pedaqoji təcrübənin  məzmununun və təşkilinin təkmil-

ləşdirilməsi  vacib hesab olundu. 

M.M.Rubinşteyn pedaqoji təcrübəni  müəllim hazırlığının  təşkilinin vacib va-

sitəsi hesab edərək yazırdı ki, “pedaqoji  təcrübəsiz  pedaqoji təhsili təsəvvür etmək 

ümumiyyətlə mümkün deyil. Pedaqoji təcrübə pedaqoji bacarıqlara yiyələnməni tə-

min edir” [130, s.127]. M.M.Rubinşteynin pedaqoji təhsilə innovativ yanaşmasının 

mahiyyəti ondan ibarət idi ki,o,ilk dəfə pedaqoji təcrübənin funksiyalarını müəyyən-

ləşdirmişdi. Bu gün də elmi-pedaqoji dəyərini itirməyən həmin funksiyalara 

M.M.Rubinşteyn aşağıdakıları aid edir: öyrədici (pedaqoji bacarıqların mənimsənil-

məsi); diaqnostik (tələbələrin pedaqoji fəaliyyətə  yararlılığının müəyyən edilməsi); 

təhsilverici (pedaqoji təcrübə prosesində təhsilin dərinləşməsi, nəzəri materialların 

tətbiq edilməsi) [130, s.127].  

 Həmin dövrdə  gələcək müəllimlərin  pedaqoji təcrübəsinin təşkili məsələsinə 

xüsusi diqqət yetirənlərdən biri də P.P.Blonski idi. O bu xüsusda yazırdı:”pedaqo-

gikanı kitabla və yalnız kitabla öyrətmək olmaz. Bunlar zəruridir, lakin təcrübə də 

lazımdır, lakin bu, köçürmə deyil, yaradıcı olmalıdır" [100, s.175].  

1930-cu ildə Ali Pedaqoji İnstitutun  (indiki ADPU)  yenidən təşkilindən sonra 

hazırlanan tədris planında pedaqoji fənlərin öyrədilməsinə və  ümumtəhsil məktəb-

lərində  pedaqoji təcrübənin təşkilinə ayrılan vaxt artırıldı. SSRİ Mərkəzi İcraiyyə 

Komitəsinin 19 sentyabr 1932-ci il tarixli “Ali məktəb və texnikumlarda tədris 

planları və rejimi haqqında” qərarda qeyd olunurdu ki, “tələbələrin metodiki hazır-

lığında, onların pedaqoji bacarıqlarının inkişaf etdirilməsində nəzəri hazırlıqla ya-

naşı, pedaqoji təcrübə də həlledici rol oynayır. Pedaqoji təcrübə  tələbəyə  pedaqoji 

bacarıqlara yiyələnmək imkanı verir” [125]. Gələcək müəllimlərin peşə hazırlığında 

pedaqoji təcrübənin  oynadığı rolun yüksək  qiymətləndirilməsinin nəticəsi idi ki, 

1938-ci ildə “SSRİ ali təhsil müəssisələri tələbələrinin istehsalat təcrübəsi haqqında 

Əsasnamə” təsdiq edildi, tələbələr üçün pedaqoji təcrübənin təşkili və aparılması ilə 

bağlı təlimatlar hazırlandı.   

 50-60-cı illərdə həm keçmiş İttifaqda, həm də Azərbaycanda gələcək müəllim-

lərin pedaqoji təcrübəsinin təşkilində xeyli müsbət təcrübə toplandı. 1958/59-cu  təd-

ris ilində  respublikada ali təhsilli ibtidai sinif müəllimi hazırlığına başlanıldı. Həmin 

dövrdə pedaqoji təcrübədə fasiləsizlik  təmin edilmişdi. Belə ki, digər ixtisas 

müəllimləri kimi, gələcək ibtidai sinif müəllimləri də bütün kurslarda (I-IV) Bakının 

qabaqcıl məktəblərində pedaqoji təcrübədə olurdular. 

60-cı illərdə  keçmiş İttifaqda, o cümlədən Azərbaycanda məktəbyaşlı uşaqların 

sayının artması yeni məktəb şəbəkəsinin yaranmasına, bu da ölkədə müəllim kadr-

larında çatışmazlığa  səbəb oldu. Çatışmazlığı aradan qaldırmaq məqsədilə pedaqoji 

təcrübənin staj keçmə formasının tətbiqinə başlanıldı. Təcrübəçi-tələbələr məktəb-

lərdə bir semestr tam ştatlı müəllim kimi fəaliyyət göstərməsinə icazə verildi. Tədris 

planlarında nəzəri saatların həcmi azaldıldı. Təcrübənin müddəti 30 həftəyədək ar-

tırıldı. Bu da tələbələrin nəzəri  hazırlığında müəyyən boşluqların yaranmasına səbəb 

oldu. Pedaqoji təcrübə müddətinin artırılması tədqiqatçıların fikrincə, “gələcək mü-

əllimlərin peşə-pedaqoji hazırlığında əhəmiyyətli dəyişikliklərə” [134, s.32]  səbəb 

olmadı. 

14 iyul  1960-cı ildə  “Tələbələrin pedaqoji təcrübəsinin təşkili və onların  pe-

daqoji işə hazırlığının yaxşılaşdırılması tədbirləri haqqında” qəbul edilən  qərar  gə-

ləcək müəllimlərin pedaqoji təcrübəsinin təkmilləşdirilməsində əhəmiyyətli rol oy-

nadı. Pedaqoji təcrübə rəhbərliyinə (pedaqoq, psixoloq, metodist) daha təcrübəli 

professor-müəllimlərin  cəlb edilməsi qərara alındı.  

1970/1971-ci tədris ilində müəllim hazırlığını həyata keçirən ali təhsil müəs-

sisələrində yeni tədris planlarının tətbiqinə başlanıldı. Burada tələbələrin nəzəri ha-

zırlığının xüsusi çəkisi artırılsa da, gələcək müəllimlərin nəzəri və praktiki hazır-

lığını əlaqələndirmək məqsədilə  ümumtəhsil məktəbləri  ilə əməkdaşlığın genişlən-

dirilməsinə  üstünlük verildi. Tədris planında pedaqoji təcrübə ilə nəzəri kursların 

öyrənilməsi arasında optimal əlaqənin yaradılması, tələbələrin uğurlu pedaqoji fə-

aliyyət üçün zəruri pedaqoji  bilik və  bacarıqlarla silahlandırılması,  tədris prosesin-

də tələbələrin müstəqilliyinin və yaradıcılıq fəaliyyətinin təmin edilməsi  önə 

çəkildi. 

1972-ci ildə respublikada müəllim hazırlığı ilə bağlı  pedaqoji təcrübənin aşa-

ğıdakı növlərini əhatə edən yeni  proqram işlənib hazırlandı. Yeni proqramlara görə, 

gələcək müəllimlərin I-II kurslarda ümumtəhsil məktəblərində tanışlıq təcrübəsinin, 

II-III kurslarda yay tədris təcrübəsinin, III-IV kurslarda (qiyabi şöbələrdə V kurslar-

da)  məktəb təcrübəsinin keçirilməsi nəzərdə tutuldu. 

 Həmin dövrdə tələbələrin pedaqoji təcrübəsi ilə bərabər yay pedaqoji  təc-

rübəsi də təşkil edilirdi. Tələbələr yay aylarında pedaqoji təhsil müəssisələri tərə-

findən rayon, şəhər xalq maarif şöbələrinin sərəncamına göndərilirdilər. Tələbələr 

yay tətili günlərində şəhər tipli və ya şəhərətrafı pioner düşərgələrində, pioner 

evlərində, şagirdlərin əmək birliklərində,  uşaq sağlamlıq meydançalarında məktəb-

lilərin asudə vaxtlarının səmərəli keçirilməsinə rəhbərlik edir, məktəbdənkənar 

müəssisələrdə (uşaq idman məktəbləri, uşaq-gənclər yaradıcılıq mərkəzləri) məs-

ləhətçi kimi fəaliyyət göstərirdilər.Tələbələrə pedaqoji təhsil müəssisələrinin ped-

aqogika kafedralarının professor-müəllimləri rəhbərlik edirdi. Tələbələr fərdi plan 

əsasında fəaliyyət göstərirdilər. Onların bu fəaliyyəti pedaqoqlar tərəfindən “məq-

bulla” qiymətləndirilirdi. Tələbələr pioner baş dəstə rəhbəri və ya tərbiyəçi-müəllim 

funksiyasını yerinə yetirirdilər. Deməli, tələbələrin I tədris ilindən başlayan  pe-

daqoji təcrübəsi fasiləsiz olaraq davam edirdi. Pedaqoji təcrübənin təşkilinə belə ya-

naşma yüksək keyfiyyətli müəllim kadrları hazırlığına xidmət edirdi. Təcrübənin 

məqsədi tələbələrdə peşə-pedaqoji bacarıqlarını və peşə keyfiyyətlərini 

formalaşdırmaqdan, onları tərbiyəçi-müəllim kimi yetişdirməkdən ibarət idi. 

70-80-ci illərdə kütləvi şəkildə fəaliyyət göstərən yay düşərgələri  1988-ci ildən 

tədricən bağlandı. Ermənistanın Azərbaycana qarşı haqsız ərazi iddiaları az sonra 

qanlı müharibəyə çevrildi, Xocalı qətliamı  törədildi, əliyalın əhaliyə divan tutuldu, 

613 nəfər öldürüldü.  1275 nəfər girov götürüldü. 1 milyon azərbaycanlı yurdundan-

yuvasından didərgin düşdü. Şəhər ətrafında fəaliyyət göstərən həmin düşərgələrdə 

qaçqınlar və köçkünlər yerləşdirildi. Bununla da  yay pioner düşərgələrinin fəaliy-

yətinə və orada aparılan tərbiyəvi fəaliyyətə  son qoyuldu. 

 Azərbaycanda 70-80-ci illər ali pedaqoji  təhsilin sürətli inkişafı və yenidən 

qurulması ilə xarakterizə olunur. Belə ki, həmin dövrdə  Ulu öndər Heydər Əliyevin 

təşəbbüsü ilə  SSRİ-nin 50 illiyi adına Azərbaycan Pedaqoji Xarici Dillər İnstitutu 

(1972), Y.Məmmədəliyev adına Naxçıvan Pedaqoji İnstitutu (1972), Xankəndi Pe-

daqoji İnstitutu (1973) təşkil edildi. Respublikada müəllim hazırlığının vəziyyəti də-

fələrlə Azərbaycan KP MK-da müzakirə edildi. Pedaqoji İnstitutlarda  tədris prose-

sinin hər bir hissəsinin, o cümlədən pedaqoji təcrübənin təşkilinə daha yüksək 

tələblər qoyuldu.  

80-ci illərdə institut tələbələrinin pedaqoji təcrübəsinin yeni məzmunda təşki-

lində SSRİ PA-nın Pedaqoji Elmlər Elmi-Tədqiqat İnstitutunun müəllim hazırlığı 

problemləri laboratoriyası tərəfindən hazırlanan “Pedaqoji təcrübə proqramı” (1986) 

əhəmiyyətli rol oynadı.  

 Keçən əsrin 80-ci illərinin sonu, 90-cu illərinin əvvəllərində ali pedaqoji təhsil 

sisteminin yenidən qurulması sahəsində əsaslı dəyişiklik baş verdi ki, bunun da nə-

ticəsində yeni nəsil pedaqoji kadrların hazırlanması prosesi intensivləşdirildi. Azər-

baycan müstəqillik qazandıqdan sonra milli ali pedaqoji təhsil sistemi formalaşmağa 

başladı. 1992-ci ildə Təhsil haqqında Azərbaycan Respublikasının ilk qanunu qəbul 

edildi. Təhsilin demokratikləşməsi, humanistləşdirilməsi və diferensiallaşdırılması 

prinsiplərinin həyata keçirilməsinə başlanıldı. 70 il müddətində respublikanın ali 

məktəblərində pedaqoji təcrübənin məzmununun və təşkilinin təkmilləşdirilməsi, 

gələcək müəllimlərin uşaqlarla işləməsi sahəsində zəngin təcrübə toplanmışdı. 

Gələcək ibtidai sinif  müəllimlərinin pedaqoji təcrübəsinin təşkili və keçirilməsi ilə 

bağlı ibtidai sinif müəllimi hazırlığında böyük ənənəyə malik olan Azərbaycan Döv-

lət Pedaqoji İnstitutunda (indiki ADPU) xeyli metodik vəsait hazırlanmışdı. H.Əh-

mədov, M.İlyasov, R.Yəhyayev, İ.Musayev, X.Padarov, Ə.Tağıyev, H.Balıyev, 

S.Axundov, Ş.Sadıqov, H.Əliyev, X.Fətəliyev və b. tərəfindən “Ana dilindən peda-

qoji təcrübənin təşkili və keçirilməsinə dair metodik göstərişlər (1986), “Pedaqoji 

təcrübənin keyfiyyətinin və təşkilinin yüksəldilməsi yolları (1987), “Pedaqoji ins-

titutların tələbələrinin pedaqoji təcrübəsinin təşkili və keçirilməsinə dair təlimati 

göstərişlər (1985), “Tələbələrin pedaqoji təcrübəsi (1989), “Pedaqoji təcrübənin 

təşkili və keçirilməsinə dair metodik göstəriş” (1990), “Təcrübəçi tələbələrin yaddaş 

kitabçası” (1998) və s. metodik tövsiyələr  hazırlanmışdı.  

ADPİ-nin Pedaqogika kafedrasının əməkdaşı Hacı Novruzov tərəfindən 

V.A.Slastenin, O.A.Abdulina, E.P.Belozertsev, V.S.Morozovanın  Moskvada nəşr 

etdirdikləri “Tələbələrin pedaqoji təcrübəsi”  metodik vəsaiti 1980-ci ildə V.İ.Lenin 

adına  Azərbaycan Pedaqoji İnstitutunun mətbəəsində  nəşr olunmuşdu. 

XX əsrin 90-cı illərinin əvvəllərində  pedaqoji təcrübənin təşkilinə ikili ya-

naşma mövcud idi. Birincisi, tədris illəri boyunca fasiləsiz olaraq pedaqoji təc-

rübənin təlim prosesi ilə əlaqəli şəkildə təşkili idi ki, bu yanaşma 70 il müddətində 

mövcud olmuşdu. İkinci yanaşma xarici təcrübəyə əsaslanırdı: ümumi nəzəri hazır-

lıq-praktikum, seminar, treninq, sonda pedaqoji təcrübə. 

90-cı illərdə və 2000-ci illərin əvvəllərində  gələcək  ibtidai sinif müəllimlərinin 

pedaqoji təcrübəsinin təşkili Azərbaycan Respublikası Nazirlər Kabinetinin 17  fev-

ral 1994-cü il tarixli  məktubu əsasında tənzimlənmişdir.  

Azərbaycan Respublikası Nazirlər Kabineti  19 sentyabr 2008-ci ildə “Ali (orta 

ixtisas) təhsil müəssisələri tələbələrinin ixtisas üzrə təcrübəsinin keçirilməsi haq-

qında Əsasnamə” [10] təsdiq etmişdir. Əsasnamənin  5 maddədən ibarət olan 

“Ümumi müddəalar” bölməsində  əsaslandırılır ki,  gələcək müəllimlərin  pedaqoji 

təcrübəsi  ali pedaqoji təhsil proqramının vacib  hissəsidir.  

Pedaqoji təcrübənin məqsədi, təşkili,  müddəti dövlət təhsil standartı əsasında  

müəyyən edilir. Əsasnamənin “Təcrübənin növləri və vəzifələri” bölməsində  təcrü-

bənin  tədris, istehsalat (pedaqoji) və diplomqabağı növlərindən bəhs edilir. Bu böl-

mədə pedaqoji təcrübənin məqsədi aşağıdakı kimi müəyyənləşdirilir:1) gələcək mü-

əllimlərin  ali məktəbdə aldığı  nəzəri bilikləri dərinləşdirmək,  pedaqoji  fəaliyyə-

tində istifadə etmək; 2) gələcək müəllimləri  ixtisasın  istiqamətindən asılı olaraq 

yeni  təlim texnologiyaları, fəal təlim metodları və  elmi-tədqiqatların nəticələri ilə 

tanış  etmək; 3) gələcək müəllimlərdə təşkilatçılıq, işgüzarlıq və ünsiyyət  vərdişləri 

yaratmaq; 4) gələcək müəllimlərin  kompüter texnologiyaları  ilə bağlı  bacarıqlarını 

inkişaf etdirmək; 5) gələcək müəllimlərdə müəllimlik peşəsinə motivasiya yaratmaq, 

pedaqoji prosesi  yaradıcı şəkildə  qurmaq bacarığı formalaşdırmaq. 

 Əsasnamənin “Təcrübənin təşkili” bölməsində pedaqoji təcrübənin təşkili qay-

daları şərh edilmiş, pedaqoji təcrübənin təşkilində və keçirilməsində məsul olan  tə-

rəflərin  (ali pedaqoji məktəblərin və ümumtəhsil məktəblərinin) vəzifə və öhdəlik-

ləri şərh olunmuşdur. Əsasnamənin  dördüncü maddəsində maddi təminat (təqa-

üdlərin verilməsi) qaydaları izah edilmişdir.    

Nazirlər Kabinetinin təsdiq etdiyi normativlərə görə, pedaqoji təcrübə döv-

ründə  təcrübə rəhbərlərinə (pedaqoq, psixoloq, metodist, məktəb rəhbəri) hər tələ-

bəyə görə 56 saat  dərs yükü ayrılır. 

 Həmin 56 saatlıq dərs yükü aşağıdakı kimi bölünür:1) ali pedaqoji təhsil mü-

əssisələrindən olan rəhbərlərə: a) pedaqoq 4 saat; b) psixoloq 2 saat; c) ayrı-ayrı fənn 

metodistlərinə 31 saat; 2) ümumtəhsil məktəbinin rəhbərliyinə: a) məktəbin direk-

toruna (və ya müavinə) 2 saat; b) fənn müəllimə - 16 saat; c) sinif rəhbərinə 1 saat. 

“İbtidai sinif müəllimliyi” (050118) ixtisasının 2009-cu ildə təsdiq edilən tədris 

planında gələcək ibtidai sinif müəllimlərinin pedaqoji təcrübəsi 18 həftə (36 kredit) 

nəzərdə tutulmuşdu. Tələbələr II tədris ilində 4 həftə (8 kredit), III tədris  ilində 9 

həftə (18 kredit), IV tədris ilində 5 həftə (10 kredit) Bakının innovativ  məktəblərində 

təcrübə keçirdilər.  

Təcrübə müddətində tələbələr ana dili,  riyaziyyat, həyat bilgisi, musiqi, təsviri 

sənət, texnologiya, fiziki tərbiyə fənləri ilə  bərabər həm də ingilis dilindən sınaq 

dərsləri verirdilər. “İngilis dili” fənninin sınaq dərslərinə əlavə edilməsi gələcəkdə 

ibtidai sinif müəllimlərinin öz siniflərində “İngilis dili” fənnini tədris etmək istəyi 

ilə bağlı idi. Bu məqsədə tədris planında 360 saat tədris yükü nəzərdə tutulmuşdu. 

IV tədris ili müddətində 360  saat tədris yükü ilə ingilis dili müəllimi hazırlamaq 

qeyri-mümkün idi. Bu səbəbdən də 2014-cü tədris ilində təsdiq edilən tədris planın-

da “İngilis dili və onun tədrisi medodikası” fənni “İngilis dili” fənni ilə əvəz edildi. 

İngilis dili metodistinə ayrılan saatlar  ana dili və riyaziyyat  metodistlərinin saatla-

rına əlavə edildi və həmin fənlərdən sınaq dərslərinin sayı artırıldı. 

2014-cü ildə təsdiq edilmiş təhsil proqramına əsasən pedaqoji təcrübənin müd-

dəti 14 həftə müəyyən edildi və IV tədris ilinin yaz semestri (VIII semestr) ərzində 

keçirilməsi nəzərdə tutuldu. Digər müəllimlik ixtisaslarında pedaqoji təcrübənin  

müddəti 8 həftədən 14 həftəyə yüksəldildiyi halda, ibtidai sinif müəllimliyi ixtisas-

ında əksinə oldu. Belə ki, ibtidai sinif müəllimliyi ixtisasında pedaqoji təcrübəyə 

ayrılan 18 həftəlik vaxt 14 həftəyə endirildi.  

 Riyaziyyat, kimya, biologiya, tarix, fizika, texnologiya, informatika, xarici dil 

(ingilis, fransız), musiqi, təsviri incəsənət müəllimliyi ixtisasında  tələbələri 14 həftə 

ərzində 12 sınaq dərsi (6-sı icmalla, 6-sı planla), ibtidai sinif müəllimliyi ixtisasında 

isə həmin müddətdə tələbələrin 17 sınaq dərsi (13-ü icmalla, 4-ü planla)  deməsi  

nəzərdə tutuldu. İbtidai sinif müəllimliyi ixtisasında tələbələr 7 fəndən (ana dili, 

riyaziyyat, həyat bilgisi, texnologiya, musiqi, fiziki tərbiyə, təsviri incəsənət)  17 

saat sınaq dərsi deməli olduqları halda, digər ixtisaslarda 1 fəndən 12 saat sınaq dərsi 

deyirdilər. Azərbaycan dili və ədəbiyyatı,  riyaziyyat və informatika, kimya və biolo-

giya, tarix və coğrafiya, fiziki tərbiyə və gənclərin çağırışaqədər hazırlığı müəl-

limliyi ixtisasında 2 yerə bölünürdü. Deməli, ibtidai sinif müəllimliyi ixtisasına ay-

rılan həftələrin 4 həftə azaldılması yanlış addım idi ki, bu da ibtidai sinif müəllimi 

hazırlığına öz təsirini göstərməyə bilməzdi.  

Həmin dövrdə  ibtidai sinif müəllimliyi ixtisası üzrə qiyabi formada da müəllim 

hazırlığı aparıldığından qiyabi təhsil forması üzrə pedaqoji təcrübənin 8 həftə  müd-

dətində, V tədris ilinin  son semestrində aparılması nəzərdə tutulmuşdu. İbtidai sinif 

müəllimi hazırlığını həyata keçirən ali pedaqoji təhsil müəssisələrində  pedaqoji 

təcrübəyə ayrılan saatlar və deyiləcək sınaq dərslərinin miqdarı aşağıdakı kimi bö-

lünmüşdü. 

                                                                                                       Cədvəl 1.3.1. 

Pedaqoji təcrübəyə ayrılan saatlar və  sınaq dərslərinin sayı 

№  

Əməkdaşlar 

Əyani təhsil forması Qiyabi təhsil forması 

saat dərslərin 

sayı 

saat dərslərin 

sayı 

Ali məktəb üzrə  

1 İxtisas metodisti 30 12 20 8 

2 Pedaqoq 4  4  

3 Psixoloq 2  2  

4 Pedaqoji təcrübə rəhbəri  1  1  

 Cəmi 37  29  

Məktəb üzrə 

1 Məktəb direktoru 1  1  

2 Direktor müavini 1  1  

3 Fənn müəllimi 16  8  

4 Sinif rəhbəri  1  1  

 Cəmi 19  11  

 

Məktəb üzrə bölgüdə  sinif rəhbəri üçün nəzərdə tutulan 1 saat sinif müəllimi 

üçün nəzərdə tutulmuş saata əlavə olunur. 

“İbtidai sinif müəllimliyi” ixtisası üzrə pedaqoji təcrübədə metodistlərə ayrılan 

saatlar və  deyiləcək dərslərin miqdarı  aşağıdakı kimi  bölünmüşdü: 

1. Ana dili -əyani təhsil forması üzrə 9 saat, qiyabi təhsil forması üzrə 5 saat. 

2. Riyaziyyat-əyani təhsil forması üzrə 9 saat, qiyabi təhsil forması üzrə 5 saat. 

3. Həyat bilgisi-əyani təhsil forması üzrə 2 saat, qiyabi təhsil forması üzrə 2 

saat. 

4. Texnologiya-əyani təhsil forması üzrə 2 saat, qiyabi təhsil forması üzrə 2 

saat. 

5. Musiqi-əyani təhsil forması üzrə 1 saat, qiyabi təhsil forması üzrə 1 saat. 

6. Fiziki tərbiyə-əyani təhsil forması üzrə 1 saat, qiyabi təhsil forması üzrə1 

saat. 

7. Təsviri incəsənət-əyani təhsil forması üzrə 1 saat, qiyabi təhsil forması üzrə 

1 saat. 

Pedaqoji təcrübənin 100 ballı sistemlə qiymətləndirilməsi aşağıdakı kimi 

nəzərdə tutulmuşdu. Tələbənin davamiyyətinə 10 bal, sınaq dərslərinə 50 bal,peda-

qoji-psixoloji  işlərə görə 40 bal (hər birinə ayrı-ayrılıqda 20 bal).  

Pedaqoji təcrübə dövründə  gələcək ibtidai sinif  müəllimlərinin  yiyələnməli 

olduğu bilik və bacarıqların minimumu aşağıdakı kimi müəyyənləşdirilmişdi: 1) 

uğurlu dərs aparmaq, dərsin məntiq ardıcıllığını müəyyən etmək; 2) şagirdlərin necə 

öyrənmələrini qiymətləndirmək; 3) zəruri tədris vəsaitlərini seçmək; 4) məktəbli-

lərin dərsdən sonra da öyrənmək marağını inkişaf etdirmək; 5) məktəblilərin 

irəliləyişlərini dəyərləndirmək; 6) şagirdləri dəstəkləmək; 7) sağlam təhsil mühiti 

formalaşdırmaq; 8) idarəetmədə ən səmərəli metodları seçmək; 9) şagirdlərə prob-

lemləri görmək və onun səmərəli  həlli yollarını axtarıb tapmaq  bacarığı aşılamaq; 

10) təlim  prosesində subyekt-subyekt münasibətlərini inkişaf etdirmək və s. 

2020-ci ildə “İbtidai sinif müəllimliyi” ixtisası üzrə yeni Təhsil Proqramında  

pedaqoji  təcrübənin internatura  formasında keçirilməsi nəzərdə tutulmuş və peda-

qoji təcrübənin həftələrinin sayı 14 həftədən 20 həftəyə, kreditlərin sayı isə 21-dən 

30-a qaldırılmışdır. Gələcək ibtidai sinif müəllimləri 2023/24-cü tədris ilində həmin 

proqram əsasında pedaqoji təcrübəyə gedəcəklərini nəzərə alaraq ali pedaqoji 

məktəblərdə “İbtidai sinif müəllimliyi” ixtisası üzrə yeni bölgü hazırlanmışdır. 

İbtidai sinif müəllimi hazırlığını həyata keçirən ali pedaqoji məktəblərdə  cüzi  

fərqlər vardır.  

Belə ki, Azərbaycan Dövlət Pedaqoji Universitetinin “İbtidai sinif müəllimliyi” 

ixtisasında  pedaqoji təcrübəyə ayrılan saatlar aşağıdakı kimi bölünmüşdür. 

Ana dili- 9 saat; 

Riyaziyyat-9 saat; 

Həyat bilgisi-3 saat; 

Texnologiya - saat; 

Musiqi-2 saat; 

Fiziki tərbiyə -2 saat; 

Təsviri incəsənət-2 saat; 

Əvvəlki bölgüdəki kimi sinif rəhbəri üçün nəzərdə tutulan 1 saat sinif müəlli-

minin saatına əlavə edilmişdir. Pedaqoji təcrübənin sonunda tələbə 100 balla qiy-

mətləndirilir. 

Naxçıvan Müəllimlər İnstitutunda İbtidai sinif müəllimlyi ixtisasımda pedaqoji 

təcrübənin təşkilində saatlar və deyiləcək dərslər aşağıdakı kimi bölünmüşdür. 

İbtidai sinif müəllimliyi” ixtisası üzrə pedaqoji təcrübədə metodistlərə ayrılan 

saatlar və aparılacaq dərslərin sayı (Naxçıvan Müəllimlər İnstitutu) 

  Cədvəl 1.3.2. 

 Metodistlər Metodistin saatı Ümumi İcmalla Planla 

1. Ana dili 10 5 5 0 

2. Riyaziyyat 11 6 5 1 

3. Həyat bilgisi 2 1 1 0 

4. Texnologiya 2 1 1 0 

5. Musiqi 2 1 1 0 

6. Fiziki tərbiyə 2 1 1 0 

7. Təsviri incəsənət 2 1 1 0 

                Cəmi: 31 16 15 1 

 

Azərbaycan Dövlət  Pedaqoji Universitetindən fərqli olaraq Naxçıvan Müəl-

limlər İnstitutunda metodistlərə 31 saat, pedaqoji rəhbərə - 4 saat, psixoloji rəhbərə 

- 2 saat, direktora - 2 saat,  sinif müəlliminə - 17 saat  vaxt ayrılır. 

Naxçıvan Müəllimlər İnstitutunda pedaqoji təcrübəyə görə tələbə maksimum 

100 bal toplaya bilər ki, onun da 10 balı davamiyyətə, 10 balı pedaqoji işə, 10 balı 

psixoloji işə,10 balı gündəliyə, 10 balı hesabta, 50 balı isə sınaq dərslərinə görə ve-

rilir.   

ADPU ilə müqayisədə  pedaqoji təcrübə müddətində tələbələrin  qiymətləndi-

rilməsində ciddi fərq olmasa da müəyyən fərqliliklər vardır. Hər iki təhsil müəssisə-

sində  tələbə pedaqoji təcrübəyə,davamiyyətinə görə 10 bal,sınaq dərslərinə 

(məşğələlərinə) görə 50 bal, hesabata görə 10 bal toplayırlar. ADPU-nun tələbələri 

pedaqoji işlər üçün 15 bal, psixoloji işlər üçün 15 bal topladığı halda, Naxçıvan Mü-

əllimlər İnstitutunun tələbələri pedaqoji işlər üçün 10 bal,  psixoloji işlər üçün 10 bal 

toplayırlar. Naxçıvan Müəllimlər İnstitutunun tələbələri əlavə olaraq  gündəliyin 

tərtibinə görə 10 bal   toplayırlar. 

        Deməli, gələcək müəllimlərin pedaqoji təcrübəsinin təşkili və keçirilməsi hə-

mişə diqqət mərkəzində olmuşdur. 2021/2022-ci tədris ilindən Azərbaycan Respub-

likası Təhsil Nazirliyi ali təhsilin bakalavriatura səviyyəsində müəllimlik ixtisasları 

üzrə təhsil alan sonuncu tədris ilin tələbələrinin internaturasının (pedaqoji təcrübə 

müddətində) təşkili və keçirilməsi üzrə pilot layihə həyata keçirməyə başlamışdır.  

Belə ki, Təhsil Nazirliyi tərəfindən 2021/2022-ci dərs ilinin ikinci semestrində müəl-

limlik ixtisasları üzrə pedaqoji təcrübədə iştirak edəcək tələbələrin müxtəlif rayon-

larda pedaqoji təcrübəsini internatura formasında təşkilinə başlanılmışdır. Layihənin 

şərtlərinə görə, iştirak etmək istəyən tələbə internatura (pedaqoji təcrübə) üzrə seç-

mək istədiyi rayon qeydiyyatında olmamalıdır. Tələbələrin internatura (pedaqoji təc-

rübə) keçəcəkləri yerlərdə mənzillə təmin edilməsi, Təhsil Nazirliyi və  tələbəsi ol-

duğu universitet tərəfindən tərəfindən aylıq əməkhaqqı verilməsi, internaturada (pe-

daqoji təcrübədə) uğurla iştirak etmiş tələbəyə MİQ imtahanlarının müsabiqəsində 

güzəştlərin  edilməsi nəzərdə tutulmuşdur. 

 

 

1.4. Gələcək ibtidai sinif müəllimlərinin pedaqoji təcrübəsinin 

funksiyaları 

 

Pedaqoji təcrübə gələcək ibtidai sinif  müəllimlərinin  peşə hazırlığında mühüm 

yer tutur. Təcrübə zamanı  tələbənin  müəllimlik peşəsinə  yararlığını, maraq və me-

ylini,  peşə və şəxsi keyfiyyətlərinin  səviyyəsini öyrənmək mümkündür. Mürəkkəb 

struktura malik olan pedaqoji təcrübənin  məqsədi, vasitələri və texnologiyası ali 

məktəblərdə mütəxəssis hazırlığı ilə bağlı olaraq  müxtəlif  formalarda təşkil edilir. 

“Pedaqoji təcrübə” anlayışının mahiyyəti ilə bağlı  müxtəlif yanaşmalar möv-

cuddur. Bəzi tədqiqatçılar  (O.A.Abdulina, N.F.Belokur, B.C.Qerşunski, L.B.Ko-

marovskaya, A.O.Mehrabov, F.A.Rüstəmov, M.İ.İlyasov, B.Y.Bəşirov,T.Y.Dadaş-

ova, M.A.İsmixanov, T.Ə.Məmmədov və b.) pedaqoji təcrübəni gələcək müəllim-

lərin psixoloji-pedaqoji hazırlığının tərkib hissəsi hesab edirlər. Onların fikrincə, 

pedaqoji təcrübə zamanı gələcək müəllimlər  onların pedaqoji fəaliyyəti üçün zəruri 

olan  bacarıq və vərdişlərə yiyələnirlər.Digər tədqiqatçılar (Y.N.Kulyutkin, Q.S.Su-

xobskaya, N.S.Rozov, İ.S.Yakimanskaya)  isə  pedaqoji təcrübəni gələcək müəllim-

lərin  nəzəri təhsili ilə onların ümumtəhsil  məktəbində gələcəkdə görəcəkləri  müs-

təqil iş arasında əlaqə hesab edirlər.  

“Rusiya Pedaqoji Ensiklopediyası”nda pedaqoji təcrübə təhsil prosesinin mü-

hüm tərkib hissəsi kimi səciyyələndirilir. Əsas məqsədi “pedaqogika, psixologiya, 

ayrı-ayrı fənlərin  metodikalarının tədrisi zamanı   əldə edilmiş elmi-nəzəri bilikləri 

yaradıcılıqla tətbiq etmək və  elmi- tədqiqat işinə  maraq göstərən gələcək müəllim-

lərin inkişafına kömək etməkdir” [128, s.181].  

“Azərbaycan Sovet Ensiklopediyası”nda pedaqoji təcrübə “pedaqoji institut  və 

məktəblərdə, universitetlərdə  pedaqoji kadrların peşə hazırlığının tərkib hissəsi”[22, 

s.490] hesab olunur.   

N.M.Kazımov  müəllimlik fəaliyyətinə hazırlığın vacib tərkib hissələrindən biri 

olan pedaqoji təcrübəni “ali məktəbdə  peşə və əmək fəaliyyətinə hazırlığın forma-

larından biri” [51, s.299] hesab edir. F.A.Rüstəmov və T.Y.Dadaşovanın   fikrincə 

isə, ali pedaqoji təhsil sisteminin struktur elementi və  gələcək müəllimlərin  hazırlı-

ğının həlledici mərhələsi olan pedaqoji “ali məktəbdə təlimin təşkili formasıdır” [84, 

s.371]. 

Ali pedaqoji  təhsil müəssisələrində tədris fəaliyyətinin bir növü olan  pedaqoji 

təcrübə nəzəri və praktik fəaliyyət ehtiva etsə də,onların arasında struktur və funk-

sional fərqlər vardır. Pedaqoji təcrübənin  nəzəri aspekti  pedaqoji fəaliyyətə hazır-

lığın  ümumi ideyalarını (məqsəd, məzmun, forma, metod, qiymətləndirmə), müx-

təlif baxışları  əhatə etməklə  onların  inkişafını  təmin edir. Praktiki aspekti isə  pe-

daqoji təcrübənin təşkilinin ənənəvi tərəfini əhatə edir ki, bu prosesdə  nəzəri biliklər 

bacarıq və vərdişlərə çevrilir, pedaqoji dəyərlərin təbliği və tətbiqi  nəticəsində gələ-

cək ibtidai sinif müəllimlərinin psixologiyasında və şüurunda əsaslı  dəyişiklik baş 

verir. Nəticədə onların peşə səviyyəsi yüksəlir, dünyagörüşü və ictimai fəallığı artır.  

Birinci halda pedaqoji təcrübənin məhsulu gələcək müəllimlərin mənəvi tərbiyəsi, 

ikinci halda isə zəruri peşə kompetensiyalarına yiyələnmiş tələbələrin özləri hesab 

olunur. Pedaqoji təcrübənin sonunda tələbə  şəxsiyyətinin özünüdərkində keyfiyyət 

dəyişikliyi baş verir, sosial fəallığı yüksəlir, onda pedaqoji fəaliyyəti yaradıcılıqla 

təşkil etmək  qabiliyyətinin formalaşması baş verir. Pedaqoji təcrübə prosesində  gə-

ləcək ibtidai sinif müəllimləri peşə-pedaqoji fəaliyyətin məqsəd, məzmun və ma-

hiyyətini dərk edir, onlarda pedaqoji işə  yüksək motivasiyanın yaranmasını təmin 

edir.  

Tədris prosesində pedaqoji təcrübənin yerini və əhəmiyyətini müəyyən edərkən 

bir neçə səviyyəni  müəyyənləşdirmək mümkündür: 

1) ümumtəhsil  məktəblərinin növləri  və orada pedaqoji fəaliyyətin təşkili xü-

susiyyətləri ilə tanış olmaq;  

2) təlim-tərbiyə prosesində pedaqoji-psixoloji və  ixtisas  bilikləri tətbiq etmək;  

3) konkret pedaqoji problemləri həll etmək üçün bilikləri inteqrasiya etmək, 

fəndaxili və fənlərarası əlaqədən istifadə etmək və nəzəri biliklərin əhəmiyyətini 

dərk etmək; 

4) təlim-tərbiyə prosesinin təşkili sahəsində təcrübə toplamaq, şagird  nailiy-

yətlərinin  qiymətləndirilməsi  texnologiyasını mənimsəmək.  

Pedaqoji təcrübə prosesində  gələcək müəllimlər ibtidai sinif  müəllimlərin  bü-

tün funksiyalarını həyata keçirməyə çalışırlar.Deməli, pedaqoji təcrübə gələcək 

ibtidai sinif müəlliminin şəxsiyyətinin formalaşdırılmasında, onların peşə fəaliy-

yətində  fərdi yaradıcılıq üslubunun yaranmasını şərtləndirən bir sıra funksiyaları 

yerinə yetirir. 

Gələcək ibtidai sinif müəllimlərinin pedaqoji təcrübəsinin təşkili  peşəkar 

müəllim hazırlığında həlledici və mühüm  mərhələ hesab edilir. M.M.Rubinşteyn 

pedaqoji təcrübənin aşağıdakı funksiyalarını müəyyənləşdirmişdir:1) pedaqoji baca-

rıqları mənimsəmək; 2) diaqnostik fəaliyyətə hazırlıq; 3) yaradıcı fəaliyyətə hazırlıq; 

4) metodiki hazırlıq [130, s.127-138]. O, pedaqoji təcrübəni təhsil vasitəsi hesab 

edirdi. 

 O.A.Abdullina pedaqoji təcrübənin aşağıdakı funksiyalarını fərqləndirirdi:1) 

öyrədici; 2) inkişafetdirici; 3) tərbiyəvi; 4) diaqnostik [94,s. 69]. O, müəllimin fəa-

liyyətini şagirdlərin təhsili və tərbiyəsi, valideynlər və ictimaiyyət arasında pedaqoji 

maarifləndirmə fəaliyyəti ilə məhdudlaşdırmırdı. Onun fikrincə, müəllim praktik 

fəaliyyətlə yanaşı, həm də şagirdlərin təlim-tərbiyəsinin keyfiyyətinin yüksəl-

dilməsinə çalışan  tədqiqatçıdır. O, mütəmadi olaraq  pedaqoji fəaliyyətin bütün as-

pektlərinin təhlilini aparmalı, şagirdlərin təhsil-tərbiyəsindəki irəliləyişləri  müəy-

yənləşdirməli,  qabaqcıl pedaqoji təcrübəsini ümumiləşdirməyə çalışmalıdır.  

F.Rüstəmov və T.Dadaşova isə pedaqoji təcrübənin 4 funksiyasını fərqləndirir: 

1) öyrədici funksiya; 2) tərbiyəedici  funksiya; 3) inkişafetdirici funksiya; 4) nəza-

rətedici funksiya [84, s.381].  

Pedaqoji təcrübəni gələcək müəllimlərin peşəkarlığının  və səriştəliliyinin for-

malaşdırılmasında  ilk zəmin  hesab edən M.İ.İlyasov pedaqoji təcrübənin aşağıdakı 

funksiyalarının məzmununu şərh edir: 1) təhsilləndirici; 2) tərbiyəedici; 3) inkişaf-

etdirici; 4) nəzəriyyə ilə təcrübənin əlaqəsi; 5)nəzarət; 6)korreksiyaedici; 7) pedaqoji 

əməkdaşlıq; 8) ünsiyyət [46, s.381]. 

Pedaqoji təcrübənin bu funksiyaları bilavasitə onun məqsədi ilə bağlıdır. Peda-

qoji təcrübənin öyrədici funksiyası gələcək ibtidai sinif müəllimlərinin nəzəri bilik-

lərinin dərinləşdirilməsinə və zənginləşdirilməsinə, tərbiyəedici funksiyası peşə 

keyfiyyətləri və şəxsi keyfiyyətlərinin  formalaşdırılmasına, inkişafetdirici  funksi-

yası bir şəxsiyyət kimi formalaşmasına, nəzarətedici funksiyası  pedaqoji  təcrübənin 

səmərəliliyinin təmin edilməsinə və məqsədəmüvafiq korreksiyaların aparılmasını 

tələb edir.  

Bəzi tədqiqatlarda  pedaqoji təcrübənin 5 funksiyanı yerinə yetirdiyi bildirilir. 

Bunlar aşağıdakılardır: 1) adaptiv, öyrədici, tərbiyəedici, inkişaf etdirici, diaqnostik 

[123, s.69]. Q.M.Kodjaspirovanın bu bölgüsündə iki yeni funksiya  (adaptiv və diaq-

nostik funksiya) əlavə edilmiş,  nəzarətedici funksiya isə çıxarılmışdır.  

Təcrübənin adaptiv  funksiyasının tələbinə görə,tələbə müxtəlif növ təhsil mü-

əssisələrində təlim-tərbiyə prosesinin təşkili ilə tanış olmaqla yanaşı, həm də oradakı  

pedaqoji prosesin təşkili xüsusiyyətlərini, müəllim-şagird əməkdaşlığını mənim-

səyir və  pedaqoji prosesi idarə etməyi öyrənir. Pedaqoji təcrübə müddətində gələcək 

müəllimlər həm də məktəb-ailə əməkdaşlığının qurulmasında  iştirak edir, şagird-

lərin valideynləri ilə təmasda olur, pedaqoji fəaliyyətin bütün çətinliklərini hiss edir, 

uğurlu və uğursuz anlarını yaşamalı olur.  

Təcrübənin diaqnostik funksiyasının reallaşdırılması çox vacib məsələlərdən  

biridir. Yalnız pedaqoji təcrübə dövründə gələcək  müəllimlər məktəbin rəhbərliyi, 

müəllimlər, şagirdlər və onların valideynləri ilə  ünsiyyət zamanı öz emosional və-

ziyyətlərini qiymətləndirə bilərlər. Pedaqoji təcrübə zamanı onun şəxsi və peşə key-

fiyyətləri üzə çıxır. Təcrübəyə həvəssiz yanaşan,  uşaqlarla ünsiyyətdən, dediyi sınaq 

dərslərindən zövq almayan, ciddi nəzarətə ehtiyac duyan  tələbələrin  peşəyə 

yararlılıq  səviyyələri  çox aşağı olur. Pedaqoji təcrübə rəhbərləri (pedaqoq) gələcək 

müəllimlərdə müşahidə etdiyi bu keyfiyyətləri ümumiləşdirməli, onun  güclü və zəif 

tərəflərini üzə çıxarmalı və buna uyğun da  korreksiya işini həyata keçirməlidir. Bu-

nunla yanaşı, təcrübənin diaqnostik funksiyasını mütləqləşdirmək düzgün deyil. Ba-

kalavriatura səviyyəsində pedaqoji təcrübə təhsil xarakteri daşıdığından gələcək 

müəllimlərin müəyyən məsuliyyətsizliyi və səhvləri mümkündür. Bu nöqsanları tə-

ləbələrin müəllimlik peşəsinə tam yararsızlığı kimi qəbul etmək doğru olmazdı. 

Pedaqoji təcrübə müddətində ciddi uğur qazana bilməyən tələbələr var ki, hazırda 

pedaqoji uğurlarına görə “İlin müəllimi” müsabiqəsinin və qrant layihələrin qalibi 

olub. 

Pedaqoji təcrübənin təşkili zamanı  hər bir tələbənin hazırlığı  şagirdyönümlü, 

fasiləsiz, kompleks, davamlı və yaradıcı xarakter daşıması təmin  edilməlidir ki,  on-

lar  pedaqoji  təcrübə müddətində  yalnız  təlim - tərbiyənin  obyekti kimi çıxış et-

məsinlər. Pedaqoji təcrübənin iştirakçıları arasındakı münasibətlər qarşılıqlı hörmət-

lə, səmimi əməkdaşlığa əsaslanmalı, tələbə mövqeyinin müəyyən subyektivliyini 

nəzərə almalıdır. Ali pedaqoji təhsilin son semestrində həyata keçirilən pedaqoji təc-

rübənin təşkili zamanı ilk növbədə hər bir tələbəyə unikal  xüsusiyyətlərə malik şəx-

siyyət kimi yanaşılmalı, məqsədyönlü və ardıcıl şəkildə ilkin pedaqoji fəaliyyəti  

tənzimlənməli, güclü tərəfləri üzə çıxarılmalı,şəxsi və peşə keyfiyyətləri inkişaf et-

dirilməli, zəruri korreksiyalar aparmaqla  onlarda peşə səriştəliliyi inkişaf etdiril-

məlidir.  

Pedaqoji təcrübə zamanı hər bir tələbə öz fikrini ifadə etmək, pedaqoq, psi-

xoloq, sinif müəllimi və məktəb rəhbərliyindən  zəruri məsləhət, pedaqoji kömək və 

ya onunla bağlı qəbul edilmiş qərarlara aydınlıq gətirmək imkanına malik olmalıdır. 

Tələbələr məktəb  tərəfindən qoyulan tələblərə uyğunlaşdıqca iş qrafikinin müəy-

yənləşdirilməsində, təlim-tərbiyə işlərinin icrasında, bir-birinin və özlərinin fəaliy-

yətinin qiymətləndirilməsində səlahiyyətləri genişləndirilməli və sərbəstlik veril-

məlidir. Pedaqoji prosesin tam və hərtərəfli şəkildə humanistləşdirilməsi prinsipi hə-

lə də bəzi hallarda ideya kimi qalır. Humanistləşdirilmə hələ də məktəb həyatında, 

münasibətlər sistemində  normaya çevrilməmişdir. Hələ də bəzi məktəblərdə təlim-

tərbiyə prosesi  avtoritar üslub əsasında qurulur. Bunun da əsas səbəblərdən biri,  

gələcək müəllimlərin şəxsiyyətyönümlü (tələbəyönümlü) konsepsiya əsasında hazır-

lanmamasıdır.  

Pedaqoji təcrübə zamanı tələbələr pedaqoji fəaliyyəti təhlil etməyi, qiymətlən-

dirməyi öyrənməklə öz peşə keyfiyyətlərini inkişaf etdirirlər [6, s.34]. Bu key-

fiyyətlərin əsası təlim prosesində qoyulmalı,  seminar məşğələlərində  maraqlı meto-

doloji və psixoloji-pedaqoji məsələlər müzakirə olunmalı, zəruri ədəbiyyatlar oxun-

malı və təhlil edilməli, ciddi təlim diskussiyaları və müzakirələr aparılmalıdır. Hər 

bir tələbə çıxışı zamanı  elmi və metodiki ədəbiyyatla yanaşı, həm də  öz fəaliyyətini  

təhlil etməlidir. Belə  bacarıqlara pedaqoji fənlərin  tədrisi prosesində yiyələnən tələ-

ləbələr pedaqoji təcrübə müddətində  tələbə yoldaşlarının və özlərinin  gündəlik 

fəaliyyətlərini təhlil etməklə, uğurlu və uğursuz cəhətlərini göstərməklə gələcək in-

kişafı  proqnozlaşdıra bilirlər.  İlk vaxtlar bu təhlil sadə  və səthi olsa da, az sonra  

əhatəliliyi, hərtərəfliliyi, psixoloji aspekti,  elmi və metodiki xarakteri ilə seçilir. Pe-

daqoji təcrübə  dövründə  tələbələrin tərtib etdiyi pedaqoji gündəliklərin təhlili bun-

ları deməyə əsas verir. Təcrübənin hazırlıq səviyyəsinin təhlili və özünütəhlil tə-

ləbələrdə analiz və sintez qabiliyyətlərini inkişaf etdirməklə, onlarda tənqidi təfək-

kürün formalaşdırılmasına səbəb olur. Gələcək ibtidai sinif müəllimlərinin pedaqoji 

təcrübəsi mürəkkəb  xarakterə malikdir. Təcrübə müddətində tələbələr ibtidai sinif 

müəlliminin  bütün fəaliyyət növləri ilə tanış olmalı və onları  yerinə yetirməlidirlər. 

Təcrübəçi tələbələr ayrı-ayrı fənlərdən sınaq  dərsləri deyir, ekskursiyalar təşkil edir, 

bütün növ tərbiyə işləri aparır, valideynlərlə ünsiyyət qurur, məktəbin tədbirlərində 

iştirak edir,  dərnək rəhbəri  kimi fəaliyyət göstərir, məktəb sənədləri ilə işləməyi 

öyrənir. 

Ümumiyyətlə, səmərəli təşkil edilən pedaqoji təcrübə tədricən mürəkkəbləşir. 

Pedaqoji təcrübənin təşkil edildiyi məktəblə tanış olan gələcək ibtidai sinif müəllimi 

ilk vaxtlar daha çox müşahidə aparmağa, aldığı informasiyanı  ümumiləşdirməyə 

çalışdığı halda, növbəti həftələrdə müəllim kimi sinfə daxil olur, sınaq dərsləri deyir, 

həmkarlarının dərslərini  təhlil edir, təhsil və tərbiyə ilə bağlı  daha mürəkkəb və 

məsuliyyətli vəzifələri yerinə yetirir. 

Pedaqoji təcrübə müddətində fasiləsizlik prinsipinin tələbləri  gözlənilməli, tə-

ləbələr hər gün (istirahət günlərindən başqa) məktəb və şagirdlərlə  əlaqədə  olmalı, 

həftədən-həftəyə gələcək ibtidai  sinif  müəllimlərinin  pedaqoji fəaliyyətə hazırlı-

ğının məzmunu mürəkkəbləşdirilməlidir.   

Tədqiqatçıların fikrincə, pedaqoji təcrübə yaradıcı xarakter  daşımalıdır. Belə 

ki, pedaqoji təcrübə dövründə gələcək müəllimlərdə  tədqiqatçılıq qabiliyyəti, bədii 

qabiliyyət, layihələşdirmək qabiliyyəti inkişaf etdirilməlidir. O,metodistlərin kömə-

yi ilə qeyri-standart dərs nümunələri qurmağı, məzmunu qeyri-standart şəkildə və  

fəal təlim metodlarının köməyi ilə şərh etməyi bacarmalıdır.Bu məqsədlə məktəbdə 

əlverişli təlim mühiti yaradılmalı, tələbələrə müstəqillik, təşəbbüskarlıq verilməlidir.  

Pedaqoji təcrübə dövründə gələcək ibtidai sinif müəllimlərində rejissorluq və 

aktyorluq  ələmətlərinin formalaşdırılması da mühüm əhəmiyyət  kəsb edir. Bu mə-

sələ ilk dəfə Azərbaycan pedaqoji elmində prof.N.Kazımov  hazırlıq [51, s.220-226]  

tərəfindən elmi cəhətdən əsaslandırılmışdır. O, təlim zamanı müəllimin öz psixoloji 

vəziyyətini tənzimləməsində müəllimin aktyorluq və rejissorluq əlamətlərinin  

mühüm rol oynamasını əsaslandırmışdır. O, aktyorla müəllimin fəaliyyətindəki 

oxşarlıqları belə izah edir:1) hər ikisi tərbiyəçidir; 2) hər ikisi tərəf müqabilinin his-

slərinə və şüuruna təsir edir; 3) hər ikisi geniş auditoriya qarşısında çıxış edir; 4) hər 

ikisinin də silahı sözdür, söz vasitəsi ilə dinləyicilərinin qəlbinə yol tapır və s.  

N.Kazımovun fikrincə, aktyorla müəllimin fəaliyyətində fərqli cəhətlər də var-

dır: 1) aktyor təsadüfən toplaşan, əsasən yaşlı insan qrupu qarşısında çıxış etdiyi 

halda, müəllim isə əksinə eyni yaşlı məktəblilərlə işləyir; 2) aktyorun auditoriyasın-

dan fərqli olaraq müəllimin auditoriyası uzun müddət stabil qalır; 3) aktyordan fərqli 

olaraq müəllimin hərəkətində bədən, üz, əl hərəkətləri (jestlər) üstünlük təşkil etmir. 

Bu vasitələrdən müəllim fikrini konkretləşdirmək,əyaniləşdirmək, emosional vəziy-

yət yaratmaq məqsədilə istifadə edir; 4) aktyordan fərqli olaraq müəllim pedaqoji 

proses iştirakçılarının hər biri ilə fərdi işləyir, onların fəaliyyətinə nəzarət edir, psi-

xoloji vəziyyətinə diqqət yetirir, fərdi işlə kollektiv işi uzlaşdırır.  

Müəllimin fəaliyyətində rejissorluq əlamətlərini müəllif belə şərh edir: ”rejis-

sor tamaşa ilə əlaqədar olaraq aktyor, bəstəkar, rəssam, dekorasiyaçı, işıqçı, geyim 

ustası və s. işləyir. Müəllim isə şagird kollektivi ilə işləyir, kollektivi təşkil edir, 

fəalları müəyyənləşdirir, onlara tapşırıqlar verir”[51, s.224].  

Ümumiyyətlə, qeyd etmək lazımdır ki, müəllimin fəaliyyətində  aktyorluq və 

rejissorluq  keyfiyyətləri vardır. Pedaqoji təcrübə müddətində bu əlamətlərin inkişaf 

etdirilməsi pedaqoji fəaliyyətə hazırlığın vacib elementlərindən biri hesab olun-

malıdır. Müasir dövrdə məktəblərimizdə  ibtidai sinif  şagirdlərinin iştirakı ilə səh-

nəciklər, mini tamaşalar  hazırlanır ki, bu da müəllimdən zəruri səriştə tələb edir. 

Hazırlanan tamaşalarda şagirdlərin potensial imkanları, istedad və qabiliyyətləri  üzə 

çıxır. Qeyri-standart dərslər keçən müəllimlərdən bilik və təcrübə ilə yanaşı, pe-

daqoji improvizasiya, intuisiya bacarığı tələb olunur.   

Pedaqoji təcrübənin məhsuldarlığı  və səmərəliliyi həm də ali pedaqoji məktəb  

ilə ümumtəhsil məktəbi arasında qarşılıqlı əlaqənin səviyyəsindən və ümumiyyətlə,  

məktəbin reytinqindən asılıdır.  

Pedaqoji təcrübənin funksiyaları genişdir. Əsas məsələ gələcək ibtidai sinif mü-

əllimlərində  zəruri peşə bacarıqlarını inkişaf etdirməsidir. 

        Didaktik, tərbiyəvi, konstruktiv və təşkilati funksiyalar aşağıdakıları təmin et-

məlidir: 

1) şagirdlərin yaş və fərdi xüsusiyyətlərini və kollektivin sosial-psixoloji xü-

susiyyətlərini nəzərə almaqla  təhsil vəzifələrini müəyyən etmək; 

2) müasir tələbləri nəzərə almaqla tədris prosesini psixoloji, didaktik, 

metodiki aspektdən  planlaşdırmaq və təhlil etmək; 

3) proqram materialının keyfiyyətli  mənimsənməsi üçün səmərəli forma, üsul 

və vasitələrinin seçilməsi; 

4)  uşaqların təlim fəaliyyətini idarə etmək, onlarda  bilik, bacarıq və vərdişlər 

formalaşdırmaq; 

5) dərsdə nəzərdə tutulmuş planı yerinə yetirmək məqsədilə vaxtı düzgün böl-

mək; 

6)  tərbiyə işinin cari və perspektiv planlaşdırılmasını həyata keçirmək; 

7) şagirdlərin idrak fəaliyyətini, maraq və tələbatlarını inkişaf etdirmək üçün 

müxtəlif tədbirlər həyata keçirmək; 

8) təlim prosesində və sinifdənxaric tədbirlərdə tərbiyə işləri aparmaq; 

9) şagirdlərlə  və valideynlərlə fərdi iş aparmaq; 

10) ibtidai sinif şagirdlərinin yaş və fərdi xüsusiyyətlərini və kollektivin 

xüsusiyyətlərini nəzərə almaqla onların inkişafını layihələndirmək və proqnozlaş-

dırmaq; 

11) məktəblilərdə sağlam həyat tərzinə, şəxsi və ictimai gigiyena qaydalarına 

riayət etməyə, ilk tibbi yardım vərdişlərinə yiyələnməyə ehtiyacı inkişaf etdirmək; 

12) tədris prosesində İKT-dən  istifadə etmək;  

13) didaktik material və əyani vəsaitlər hazırlamaq; 

14) ibtidai sinif şagirdlərinin valideynləri pedaqoji biliklərin əsasları ilə tanış 

etmək; 

15) özünü təhlil etmək, özünü qiymətləndirmək və öz fəaliyyətlərini tənzim-

ləmək. 

Kommunikativ funksiya: 

1) uşaqlar, valideynlər və həmkarlar ilə pedaqoji ünsiyyətin müxtəlif forma və 

metodlarından  istifadə etmək; 

2) uşaqların tərbiyəsində iştirak edənlərlə  işgüzar və şəxsi münasibətlər qur-

maq. 

Tədqiqatçılıq funksiyası: 

1) hər bir şagirdin və sinif  kollektivinin xarakteristikasını öyrənmək, onların 

inkişafını  və tərbiyəsini diaqnostlaşdırmaq və layihələşdirmək; 

2) tədris prosesinin təşkilini müşahidə və təhlil etmək; 

3) qabaqcıl pedaqoji təcrübəni (yeni pedaqoji sistemləri, təhsil və tərbiyənin 

müasir texnologiyalarını, alternativ proqram və dərslikləri) öyrənmək. 

Pedaqoji təcrübənin əsas məqsədi yüksək ixtisaslı  ibtidai sinif müəllimləri 

hazırlamaqdan ibarətdir.  

Bu ümumi vəzifələri  aşağıdakı şəkildə konkretləşdirmək olar: 

1) gələcək ibtidai sinif müəllimlərində pedaqoji peşəyə hörmət və məhəbbət 

yaratmaq;  

2) pedaqoji fənlərin tədrisində əldə olunan nəzəri bilikləri pedaqoji təcrübə 

dövründə zənginləşdirmək, nəzəri biliklərin praktika ilə əlaqəsini təmin etmək; 

3) tələbələri peşə-pedaqoji fəaliyyətə hazırlamaq üçün onlarda  zəruri  peşə 

kompetensiyaları formalaşdırmaq;  

4) gələcək ibtidai sinif müəllimlərini tərbiyəvi fəaliyyətə və tədris prosesinə 

hazırlamaq; 

5) gələcək ibtidai sinif müəllimlərini yeni pedaqoji texnologiyalar, fəal təlim 

metodları və informasiya-kommunikasiya texnologiyaları ilə tanış etmək;  

6) gələcək ibtidai sinif müəllimlərinə şagirdlərin yaş və fərdi xüsusiyyətlərini 

öyrətmək, həmçinin, onları fərdin və kollektivin  xarakteristikalarını tərtib etmək 

texnologiyası ilə tanış etmək;  

7) gələcək ibtidai sinif müəllimlərində ünsiyyət bacarıqlarını inkişaf etdirmək, 

onlarda ünsiyyət mədəniyyəti yaratmaq;  

8) pedaqoji fəaliyyətə yaradıcı münasibət formalaşdırmaq;  

9) gələcək ibtidai sinif müəllimlərində analitik və tənqidi pedaqoji təfəkkür for-

malaşdırmaq;  

10)  gələcək ibtidai sinif müəllimlərini özünütəhsil, özünütəkmilləşdirmək və 

özünü aktuallaşdırmaq fəaliyyətinə sövq etmək. 

Müasir dövrdə pedaqoji təcrübə müddətində  sadalanan bu  vəzifələrin həyata 

keçirilməsində  bir sıra problemlər yarandığından  onların həyata keçirilməsi o qədər 

də asan məsələ deyil. Bu problemləri aşağıdakı kimi qruplaşdırmaq mümkündür: 

1) təcrübə ünvanının (məktəbin) düzgün seçilməsi;  

2) təcrübə prosesində  tədris prosesi iştirakçılarının bir-birindən ayrı, pərakəndə 

şəkildə fəaliyyət göstərməsi; 

3) təlimin sosial aspektləri üçün metodiki hazırlığın zəif olması; 

4) təcrübəçi tələbələrin yoldaşlarının sınaq dərslərində iştiraka az maraq göstər-

mələri; 

5) metodika kafedralarının ümumtəhsil məktəblərində filiallarının olmaması;  

6) ali məktəblə ümumtəhsil məktəbi arasında əlaqənin zəifliyi və s. 

Araşdırmalar göstərir ki, pedaqoji təcrübəni başa vuran gələcək ibtidai sinif 

müəllimi  aşağıdakı didaktik  bacarıqlara yiyələnir: 

1) tədris olunan  fənləri təlim prosesi ilə əlaqələndirə bilir;  

2) tədris olunan fənlərin metodiki əsaslarını bilir, üfüqi və şaquli əlaqə yarat-

mağı bacarır;  

3) inklüzivliyi təmin edir, şagirdlərin öyrənmə xüsusiyyətlərini və ehtiyaclarını 

nəzərə ala bilir;  

4) şagirdlərlə  əməkdaşlıq  etməyi, sağlam təlim mühiti yaratmağı bacarır;  

5) şagirdlərin təlim  nailiyyətlərini qiymətləndirə bilir;  

6) tədris prosesində  İKT-dən səmərəli istifadə edir.   

       Pedaqoji təcrübəni başa vuran gələcək ibtidai sinif müəllimi  şagirdlər  və on-

ların öyrənməsi ilə bağlı aşağıdakı bacarıqlara yiyələnir: 1)müşahidə aparmağı, 

şagirdlərin  düşüncə tərzini və hansı hisslər keçirdiyini anlaya bildiyini nümayiş 

etdirməyi; 2)şagirdlərin  öyrənməsinin asan yollarını  müəyyənləşdirməyi  bacarır. 

Ali pedaqoji təhsil paradiqması  gələcək ibtidai sinif müəllimlərində zəruri peşə 

kompetensiyalarının formalaşdırılması məqsədilə bütövlükdə  pedaqoji prosesi, o 

cümlədən pedaqoji təcrübənin müasirləşdirilməsini  vacib hesab edir.  

 Gələcək müəllimlərin peşə səriştəsinin mahiyyətini, pedaqoji prosesin  tamlı-

ğını, pedaqoji təcrübənin məqsədi, funksiyası,  nəticəsi, məzmunu, təcrübəçi-tələbə-

lərin vəzifələri kimi komponentləri nəzərə almaqla məktəbdə pedaqoji təcrübənin 

təşkilinin ümumiləşdirilmiş modelini   aşağıdakı kimi qurmaq olar.  

1. Məqsəd:            Pedaqoji bacarıq və  vərdişlər sisteminin formalaşması 

2 . Tapşırıqlar:     1) nəzəri biliklərin praktiki məsələlərin həllində tətbiqi; 

                              2) pedaqoji fəaliyyətin strukturunun mənimsənilməsi. 

                              3) zəruri peşə keyfiyyətlərinin formalaşdırılması. 

3. Pedaqoji təcrübənin funksiyaları: motivasiya – stimullaşdırıcı, öyrədici, 

inkişafetdirici, tərbiyəedici, diaqnostik.                    

4. Nəticə: Yüksək şəxsi  keyfiyyətlər və peşə kompetensiyaları 

4.1.Təcrübəçi-tələbənin  tədris-peşə fəaliyyətinin subyekti olan  təcrübənin  

komponentləri. 

4.1.1.peşə bilikləri; 

4.1.2.pedaqoji bacarıq və vərdişlər; 

4.1.3.şəxsi təcrübə; 

4.1.4.peşəkarlıq səviyyəsi; 

4.1.5.şəxsiyyət və fəaliyyətin motivasiyası; 

4.1.6.peşə  adaptasiyası. 

4.2. Təcrübəçi-tələbələrin vəzifələri 

4.2.1.öyrədici; 

4.2.2.kommunikativ; 

4.2.3.inkişafetdirici; 

4.2.3.qnostik; 

4.2.4.tərbiyəedici; 

4.2.5.layihələşdirmə; 

 4.2.6.təşkilatı. 

 Elmi-pedaqoji ədəbiyyatda o qədər də geniş işıqlandırılmayan məsələlərdən 

biri də  pedaqoji təcrübə dövründə tələbələrin elmi-tədqiqat işlərinin təşkilidir. Bu, 

tələbələrin vacib funksiyalarından biridir. Ümumtəhsil məktəblərində pedaqoji təc-

rübə dövründə gələcək ibtidai sinif müəllimlərinin elmi-tədqiqat xarakterli işlərlə 

məşğul olmağa geniş imkanları vardır.Tələbə elmi axtarışlarının əhatə etdiyi mər-

hələləri onların bilməsi çox vacibdir. Bu mərhələlər aşağıdakılardır: 1) tədqiqatın 

obyekti; 2) tədqiqatın predmeti; 3) tədqiqatın məqsədi; 4) tədqiqatın vəzifələri 5) 

tədqiqatın fərziyyəsi; 6) tədqiqatın proqnostik mərhələsi. 

 Pedaqoji ədəbiyyatda gələcək ibtidai sinif müəllimlərinin pedaqoji təcrübə 

dövründə elmi axtarışlarının uğurlu olmasının bir sıra səbəbləri göstərilir. Bunlar 

aşağıdakılardır: ”1)məktəbdə tələbələr üçün zəruri şəraitin yaradılması; 2) pedaqoq, 

psixoloq və metodistlərin tələbə elmi fəaliyyətini istiqamətləndirməsi; 3) tədqiqatın 

metodikasının düzgün hazırlanması; 4)seçilən metodların tədqiqatın məqsədinə 

adekvatlığı” [84, s.394]. 

 Pedaqoji təcrübə gələcək ibtidai sinif  müəllimlərinin  təlim, tərbiyə və şagird 

şəxsiyyətinin formalaşdırılması ilə bağlı həyata keçirdikləri məqsədyönlü peşə 

hazırlığı prosesidir. 

Deməli, gələcək ibtidai sinif müəllimlərinin  pedaqoji fəaliyyətə hazırlığında, 

onlarda zəruri  peşə kompetensiyalarının  formalaşdırılmasında  pedaqoji  təcrübə 

mühüm rol oynayır. 

 

 

 

 

 

 

 

 

 

 

II FƏSİL. GƏLƏCƏK İBTİDAİ SİNİF MÜƏLLİMLƏRİNİN   

PEDAQOJİ TƏCRÜBƏ  DÖVRÜNDƏ PEŞƏ SƏRİŞTƏLİLİYİNİN 

FORMALAŞDIRILMASININ İMKAN VƏ YOLLARI 

 

2.1. Gələcək ibtidai sinif müəllimlərinin  təcrübə dövründə peşə 

fəaliyyətinə hazırlanması 

Müəllim hazırlığı ilə bağlı beynəlxalq kvalifikasiyalarla uyğunluğunu təmin 

edən “Azərbaycan Respublikasının ömürboyu təhsil üzrə Milli Kvalifikasiyalar Çər-

çivəsi”ndə Azərbaycanda yeni nəsil pedaqoji kadr hazırlığında keyfiyyət problemi  

önə çəkilir.  Bu baxımdan  gələcək ibtidai sinif  müəllimlərinin  hazırlığı həm nəzəri, 

həm də praktiki aspektdən  müasir tələblərə  cavab verməlidir. Ali  pedaqoji təhsilin  

əsas vəzifələrindən biri tələbələrdə  təlimin səmərəliliyinə təsir göstərən müsbət 

“Mən konsepsiya”nın formalaşdırılmasıdır. Bu da təbiidir, çünki R. Bernsə görə, 

öyrənmə  “öz “mən”inin hissəciklərinin başqalarına ötürülməsidir” [98, s.310]. 

Buna görə də müəllim kadrlar hazırlığını həyata keçirən ali məktəbin professor-

müəllimlərindən gələcək ibtidai sinif müəllimlərinin peşə bacarıqlarının formalaş-

dırılmasına yeni yanaşma tələb olunur. Gələcək  ibtidai sinif müəllimlərinin təlim 

prosesinə  və pedaqoji təcrübəsinin təşkilinə  yeni yanaşmaların həyata keçirilməsi 

müəyyən  pedaqoji  səbəb və amillərdən (didaktik şərtlərdən) asılıdır. Ali pedaqoji 

təhsilin təşkilində bunları nəzərə almaqla təlimin keyfiyyətini, pedaqoji kadr hazır-

lığının səmərəliliyini yüksəltmək mümkündür. Didaktik şərtlərin səmərəli tətbiqi pe-

daqoji kadr hazırlığındakı aşağıdakı ziddiyyətlərin  həllini tələb edir:  

-ümumi təhsilin sifarişçiləri (valideynlər, ümumtəhsil məktəblərinin direktor-

ları)  ilə  mütəxəssis hazırlığını həyata keçirən  ali pedaqoji təhsil müəssisələri ara-

sında əlaqənin kifayət qədər olmaması; 

-nəzəriyyə ilə praktikanın  səmərəli əlaqəsinin yaradılması üçün pedaqoji şəra-

itin olmaması. 

Müəyyən edilmiş ziddiyyətlər gələcək ibtidai sinif müəllimlərinin  pedaqoji 

təcrübəsinin təşkilində  zəruri pedaqoji şərtlərin  nəzərə alınmasını tələb edir.  

Həmin şərtləri aşağıdakı kimi formalaşdırmaq mümkündür:  

I. Psixoloji və didaktik şərtlər: 

1) gələcək ibtidai sinif müəllimlərinin pedaqoji təcrübə dövründə tədris-tədqi-

qat və elmi-tədqiqat  işlərinə cəlb edilməsi;  

2) pedaqoji təcrübə dövründə gələcək ibtidai sinif müəllimlərin peşə fəaliyyə-

tinin həyata keçirilməsi üçün motivasiya və dəyər mühitinin formalaşdırılması;  

3) gələcək ibtidai sinif  müəllimlərində informasiya mədəniyyətinin formalaş-

dırılması;  

4) təlim müddəti ərzində getdikcə mürəkkəbləşən ixtisas və peşə vəzifələrinin 

həlli üçün bacarıqların formalaşdırılması;  

5) ali təhsil müəssisələrinin müəllimləri ilə tələbələri arasında subyekt-subyekt 

münasibətlərinin formalaşdırılmasının gələcək ibtidai sinif  müəllimlərinin peşə isti-

qamətinin inkişafına təsiri;  

6) gələcək ibtidai sinif müəllimlərinin peşəkar inkişafının və bu inkişafı təmin 

edən  təhsil mühitinin yaradılması üçün ekspertlər qrupunun yaradılması. 

II. Metodoloji şərt: Bu, universitetdə tədris prosesinin yenilənmiş metodik 

təminatını (məsələn, pedaqoji təcrübənin təşkili və keçməsi üçün metodiki töv-

siyələr, ixtisasartırma iş dəftərləri və s.) nəzərdə tutur. 

  Bu  şərtlər gələcək ibtidai sinif müəllimlərinin  müəllimlik peşəsinə marağını 

artırmaqla yanaşı, onlarda fərdi pedaqoji fəaliyyət və yaradıcılıq üslubunun forma-

laşdırılmasını,nəzəri və praktiki hazırlıq zamanı pedaqoji bacarıqların mənimsənil-

məsini təmin edir. 

 Peşəkarlığın səviyyəsinin yüksəldilməsinin ən mühüm amili  peşə hazırlığının 

formalaşdırma səviyyəsinin  meyarlar əsasında qiymətləndirilməsidir. Belə meyar-

lardan biri gələcək ibtidai sinif müəllimlərinin peşə bacarıqlarına yiyələnmə dərəcə-

sinin monitorinqinin aparılması, irəliləyişlərin nəzərə alınmasıdır. Monitorinq za-

manı gələcək ibtidai sinif müəllimlərinin nəzəri hazırlığının səviyyəsinin müəyyən-

ləşdirilməsi vacibdir. Belə hazırlıq nəzəri cəhətdən fəaliyyətə hazır olmağı, bununla 

bağlı bilik və bacarıqlara yiyələnməyi nəzərdə tutur ki, onlar da gələcək ibtidai sinif 

müəllimlərinin pedaqoji təfəkküründə və pedaqoji qabiliyyətində təzahür edir. 

Azərbaycan Respublikasının  Nazirlər Kabinetinin 2007-ci ildə təsdiq etdiyi 

“Azərbaycan Respublikasında fasiləsiz pedaqoji təhsil və müəllim hazırlığının kon-

sepsiya və strategiyası” nda [20] da tələbələrin  nəzəri hazırlığının yoxlanılması va-

cib hesab olunur, çünki zəruri nəzəri bilikləri mənimsəmədən peşə fəaliyyəti ilə bağ-

lı  bacarıqlara yiyələnmək çətindir.  

Yeni Təhsil Proqramında (2020) gələcək müəllimlərin  praktik hazırlığı ilə ya-

naşı nəzəri hazırlığına da xüsusi diqqət yetirilir. Tədrisi nəzərdə tutulan aşağıdakı 

fənlərin gələcək ibtidai sinif müəllimlərinin nəzəri-didaktik hazırlığında xüsusi yer 

var. 

“İbtidai  sinif müəllimliyi” ixtisasının tədris prosesinin planı 

(nəzəri fənlər) 

Cədvəl 2.1.1. 

№  

1 Azərbaycan tarixi  5 60 30 30  

2 Azərbaycan dilində işgüzar və akademik kom-

munikasiya  

4 45 15 30  

3 Xarici dildə işgüzar və akademik kommuni-

kasiya 

15    165 

4 Multikulturalizmə  giriş 3 30 15 15  

5 Uşaq anatomiyası, fizologiyası və gigiyenası  5 60 30 30  

6 Uşaq ədəbiyyatı 5 60 30 30  

7 İbtidai siniflərdə inklüziv təhsil  5 45 30 15  

8 Təhsil fəlsəfəsi 5 45 30 15  

9 Təhsil sistemləri və layihələrin idarə edilməsi  5 45 30 15  

10 Mülki müdafiə və ilk tibbi yardım 6 60 30 30  

11 Təhsil və  pedaqoji fikir tarixi 5 60 30 30  

 

İbtidai  sinif müəllimliyi ixtisasının tədris prosesinin planında öz əksini tapan 

nəzəri fənlər (o cümlədən 6 kreditlik  seçmə fənlər) gələcək ibtidai sinif müəllimlə-

rində  aşağıdakı bacarıqların formalaşdırılmasında mühüm rol oynayır:  

1. Təhsil və ya fəaliyyət sahəsi ilə bağlı əsas anlayışlar, qaydalar, nəzəri prinsip 

və tədqiqat metodları haqqında sistemli təsəvvürə, təbiət və cəmiyyətdəki hadisələr-

lə əlaqələndirmək, fənnin inkişaf perspektivlərini müəyyənləşdirmək, natiqlik, aka-

demik və işgüzar yazı bacarıqlarına;  

2. Fənlərin metodiki əsaslarına yiyələnmək,fənlərarası və fəndaxili əlaqə yarat-

maq, onların tədrisi üçün müvafiq metod və vasitələrdən istifadə etmək, təlim məq-

sədinə uyğun olaraq təlim strategiyaları və resursları seçmək və tətbiq etmək bacarı-

ğına; 

3. Fənlərin nəzəri və metodiki xüsusiyyətlərinə, təhsilalanların idrak maraq-

larına müvafiq müxtəlif təlim yanaşmalarından istifadə etmək, qabaqcıl təcrübəni və 

yenilikləri öyrənmək, tətbiq etmək bacarığına;  

4. İnklüziv təhsil yanaşmalarını, təhsilalanların öyrənmə xüsusiyyətlərini və eh-

tiyaclarını nəzərə almaqla təlim-tədris prosesini planlaşdırmaq, mövzuların ardıcıl-

lığını müəyyənləşdirmək, dərsin layihəsini hazırlamaq bacarığına; 

5. Təhsilalanları təlim və inkişafa stimullaşdırmaq, sağlam, demokratik və hu-

manist təlim mühiti formalaşdırmaq, təhsilalanlarda özünütərbiyə, cavabdehlik və 

məsuliyyət hissi aşılamaq bacarığına. 

Peşə səriştəliliyinin strukturunda gələcək ibtidai sinif müəllimlərinin praktiki 

hazırlığı  da xüsusi yer tutur ki, bu da  onların mənimsədikləri ayrı-ayrı fənlərin təlim 

nəticələrində və pedaqoji fəaliyyətlə bağlı bacarıqlarında (xüsusilə, didaktik  baca-

rıqlarda)  ifadə olunur [95, s.59].  

Gələcək ibtidai sinif müəllimlərinin  praktik hazırlığının monitorinqi zamanı 

pedaqoji bacarıqların formalaşma səviyyəsi yoxlanılır, informasiya çatışmazlığı aş-

kar edilir. Burada bir məsələyə xüsusi diqqət yetirilməlidir ki, gələcək ibtidai sinif 

müəllimlərinin  nəzəri və praktiki hazırlığı bir-biri ilə sıx qarşılıqlı əlaqədədir və biri 

digərinin inkişafı üçün əsas vasitə  rolunu oynayır. Gələcək müəllimlərin nəzəri və 

praktik hazırlığında  onların motivasiya-dəyər sferasının və şəxsi keyfiyyətlərinin 

formalaşdırılması mühüm əhəmiyyətə malikdir, çünki onların gələcək uğurlarının  

əsas amili  şagirdlərlərlə və onların valideynləri ilə səmərəli əməkdaşlıqdan asılıdır.  

“İbtidai  sinif müəllimliyi” ixtisasının tədris prosesinin planı 

(praktik fənlər) 

Cədvəl 2.1.2. 

№  

1 Pedaqogika 6 60 30 30  

2 Psixologiya  6 60 30 30  

3 İbtidai təhsilin pedaqogikası 7 75 30 45  

4 İbtidai siniflərdə Azərbaycan dili və onun 

tədrisi metodikası 

16 180 90 90  

5 İbtidai siniflərdə riyaziyyat və onun tədrisi 

metodikası 

16 180 90 90  

6 İbtidai siniflərdə həyat bilgisi  və onun tədrisi 

metodikası 

5 60 30 30  

7 İbtidai siniflərdə texnologiya və onun tədrisi 

metodikası 

5 60 30 30  

8 İbtidai siniflərdə  təsviri incəsənət  və onun 

tədrisi metodikası 

5 60 30 30  

9 İbtidai siniflərdə  musiqi  və onun tədrisi meto-

dikası 

5 60 30 30  

10 İbtidai siniflərdə  fiziki tərbiyə və onun tədrisi 

metodikası 

5 60 30 30  

11 İbtidai siniflərdə musiqi və onun tədrisi meto-

dikası 

5 60 30 30  

12 İbtidai siniflərdə  informatika və onun tədrisi 

metodikası 

5 60 30  30 

İbtidai  sinif müəllimliyi ixtisasının tədris prosesinin planında öz əksini tapan 

praktik  fənlər (o cümlədən 60 kreditlik  seçmə fənlər) gələcək ibtidai sinif müəllim-

lərində  aşağıdakı bacarıqların formalaşdırılmasında mühüm rol oynayır. 

“Pedaqogika” fənnin tədrisinin sonunda tələbələr: 1) pedaqoji nəzəriyyənin  

mahiyyətini,anlayışlarını,onlar arasındakı əlaqələri bilir və təlim-tərbiyə prosesində 

tətbiq edir; 2) insan resurslarının müasirləşdirilməsində pedaqoji elmlərin  əhəmiy-

yətni və rolunu şərh edir; 3) təlimin effektiv təşkilinə xidmət edən pedaqoji və psi-

xoloji nəzəriyyələri (Blum, Qardner, Piaje, Vıqotski, K.Dvek) fəaliyyətində tətbiq 

edir, müqayisələr aparır, ümumiləşdirir və münasibət bildirir; 4) təhsilin normativ-

hüquqi əsaslarını bilir və fəaliyyyəti  ilə əlaqələndirir; 5) təhsilin idarə olunmasına 

dair  biliklərə yiyələnir, fəaliyyətində onlardan istifadə edir; 6) təhsil sisteminin, sə-

riştəyə əsaslanan şəxsiyyətyönümlü təhsil konsepsiyasının və təlim  texnologiya-

larının yeniləşdirilməsinin əhəmiyyətini dərk edir. 

“Psixologiya” fənnin tədrisinin sonunda tələbələr:1) psixologiyanın anlayış-

larını mənimsəyir, onlar arasında əlaqələri izah edir, psixoloji təhlil aparır və təlim-

tərbiyə prosesində tətbiq edir; 2)şəxsiyyətin formalaşmasında  psixi xüsusiyyətlərin  

nəzərə alınmasının zəruriliyini  bilir və təlim-tərbiyə prosesində  onlara istinad edir; 

3) idrak prosesi ilə bağlı qazandığı bilikləri təcrübədə tətbiq edir, nəticələri təhlil və 

korreksiya edir; 4)müxtəlif psixoloji  nəzəriyyələri təhlil edir, müqayisələr aparır, 

ümumiləşdirir və münasibət bildirir; 5) təhsil prosesində uşaqlarda yaranan  psi-

xoloji problemləri müəyyən edir, onların həlli üçün strategiyalar müəyyənləşdirir və 

tətbiq edir; 6) pedaqoji- psixoloji işin keyfiyyətinin yüksəldilməsi üçün müzakirələr 

aparır və təqdimatlar hazırlayır. 

“İbtidai təhsilin pedaqogikası” fənninin tədrisinin sonunda tələbələr:1) ibtidai 

siniflərdə pedaqoji prosesin  mahiyyətini, anlayışlarını, onlar arasındakı əlaqələri 

bilir və təlim-tərbiyə prosesində tətbiq edir;2) ibtidai siniflərdə təhsil prosesinin xü-

susiyyətlərini fərqləndirir,təlimin təşkilində onları nəzərə alır; 3) şagird nailiyyət-

lərinin monitorinq və qiymətləndirmə konsepsiyasını bilir, müvafiq indikatorlar mü-

əyyən edir, uyğun qiymətləndirmə vasitələri hazırlayır və tətbiq edir; 4) az komp-

lektli məktəbin xüsusiyyətlərini fərqləndirir və diaqnostikanın strukturunu müəyyən 

edir; 5) müxtəlif təlim yanaşmalarından istifadə etməklə təhsilalanların fiziki və id-

raki  imkanlarını öyrənir, sinfi idarə etmənin, ailə-məktəb əlaqələrinin qurulmasının 

forma və metodlarını bilir və onlardan istifadə edir; 6) şagirdlərin nailiyyətləri və 

inkişafı ilə bağlı müntəzəm müşahidələr aparır,məlumatlar toplayır,  nəticələri təhlil 

edir və təhsil-tərbiyə prosesində nəzərə alır. 

 “İbtidai siniflərdə Azərbaycan dili və onun tədrisi metodikası” fənninin təlim 

nəticələrinə görə, gələcək ibtidai sinif müəllimləri tədrisin sonunda:1) təlim pro-

sesində düzgün oxu və yazı qaydalarına əməl edir və təlim-tərbiyə prosesində tətbiq 

edir; 2) nitq fəaliyyətinin növləri və dil qaydalarının mənimsədilməsində səmərəli  

metod və vasitələri seçir və tətbiq edir; 3) təlim prosesində qazandığı bilikləri tətbiq 

etmək üçün elmi və metodik təhlillər aparır; 4) yazılı rəy və təqdimat hazırlayır, 

müzakirə və diskussiyalara qoşulur; 5) məqsədəuyğun seçdiyi metod və vasitənin 

əhəmiyyətini əsaslandırır və təcrübədə tətbiq edir; 6) fənn üzrə təlim nailiyyətlərini 

qiymətləndirmək üçün müvafiq  meyarlar seçir və tətbiq edir. 

“İbtidai siniflərdə riyaziyyat və onun tədrisi metodikası” fənninin təlim nəti-

cələrinə görə, gələcək ibtidai sinif müəllimləri tədrisin sonunda:1) ibtidai siniflərdə 

riyaziyyat kursunun elmi əsaslarına yiyələnir, məzmun komponentlərini, onlar ara-

sındakı əlaqələri mənimsəyir və təhsil prosesində tətbiq edir; 2) fəaliyyət xətlərinin 

formalaşdırılması üçün müvafiq təlim strategiyaları və resurslar müəyyənləşdirir və 

tətbiq edir;3) təlim materialının mənimsədilməsi üçün müvafiq metod və vasitələr 

seçir və tətbiq edir;4) təhsilalanların öyrənmə xüsusiyyətlərini və ehtiyaclarını, 

fəndaxili və fənlərarası inteqrasiya imkanlarını nəzərə almaqla təlim-tədris prosesini 

planlaşdırır, mövzuların ardıcıllığını müəyyənləşdirir, hər bir dərsin planını tərtib 

edir; 5) fənnin nəzəri və metodiki xüsusiyyətlərini, təhsilalanların idrak maraqlarını 

nəzərə alaraq müxtəlif təlim yanaşmalarından istifadə edir, elmi və metodiki təhlillər 

aparır, qabaqcıl təcrübəni və yenilikləri öyrənir və tətbiq edir; 6) təlim nailiyyətlərini 

qiymətləndirmək üçün müvafiq meyarlar seçir və tətbiq edir. 

“Həyat bilgisi və onun tədrisi” fənninin təlim nəticələrinə görə, gələcək ibtidai 

sinif müəllimləri tədrisin sonunda: 1)fənnin elmi əsaslarına yiyələnir, məzmun kom-

ponentlərini,onlar arasındakı əlaqələri mənimsəyir və təhsil prosesində tətbiq edir; 

2) fənnə dair anlayışları mənimsəyir, onları nümunələr əsasında  şərh edir; 3) təlim 

materialının mənimsədilməsi üçün müvafiq metod və vasitələr seçir və tətbiq edir; 

4) təhsilalanların öyrənmə xüsusiyyətlərini və ehtiyaclarını, fəndaxili və fənlərarası 

inteqrasiya imkanlarını nəzərə almaqla təlim-tədris prosesini planlaşdırır,mövzu-

ların ardıcıllığını müəyyənləşdirir, hər bir dərsin planını tərtib edir, layihələr hazır-

layır və təqdim edir; 5) obyekt və hadisələri mahiyyətinə görə fərqləndirir, onlara 

münasibət bildirir; 6) fənn üzrə təlim nailiyyətlərini qiymətləndirmək üçün müvafiq  

meyarlar seçir və tətbiq edir. 

“İbtidai siniflərdə texnologiya və onun tədrisi metodikası” fənninin təlim nə-

ticələrinə görə, gələcək ibtidai sinif müəllimləri tədrisin sonunda:1) əmək alətlərinin, 

müxtəlif materialların xüsusiyyətlərini bilir və təhsil prosesində tətbiq edir; 2) qrafik 

savad elementlərinin köməyi ilə texniki şəkil, eskiz və sxemlər qurur və mahiyyətini 

şərh edir; 3) texnika elementləri, modelləşdirmə və maketləşdirmə ilə bağlı praktik 

tapşırıqları yerinə yetirir. 4) istehsal, emal texnologiyaları, kulinariya, məişət, özü-

nəxidmət və kənd təsərrüfatı əməyinin sahələrini fərqləndirir və müqayisə edir. 5) 

ayrı-ayrı sahələri üzrə təlim materialının öyrədilməsi üçün metod və vasitələri seçir 

və tətbiq edir;6) fənn üzrə təlim  nailiyyətlərini  qiymətləndirmək üçün müvafiq me-

yarlar seçir və tətbiq edir. 

“İbtidai siniflərdə təsviri incəsənət və onun tədrisi metodikası” fənninin təlim 

nəticələrinə görə, gələcək ibtidai sinif müəllimləri tədrisin sonunda 1) perspektiva 

qanunlarını bilir və əşya və hadisələrin təsvirində tətbiq edir; 2) rəng çalarlarını ayı-

rır, onları emosional təsirinə görə müqayisə edir; 3) kompozisiyalar qurur və onun  

hissələrini mütənasib qaydada yerləşdirir, tərtibat xarakterli işləri yerinə yetirir; 4) 

təsviri incəsənətlə bağlı təlim materialının öyrədilməsi üçün metodlar seçir; 5) kiçik 

məktəbyaşlı uşaqlarda müvafiq yaradıcılıq qabiliyyətlərini müəyyənləşdirir və 

təhsil-tərbiyə prosesində nəzərə alır; 6) fənn üzrə təlim nailiyyətlərini qiymətləndir-

mək üçün müvafiq meyarlar seçir və tətbiq edir. 

“İbtidai siniflərdə musiqi və onun tədrisi metodikası” fənninin təlim nəticə-

lərinə görə, gələcək ibtidai sinif müəllimləri tədrisin sonunda 1) musiqi nəzəriyyə-

sinin əsaslarını  mənimsəyir, ümumi musiqi savadına yiyələnir və təhsil  prosesində 

istifadə edir; 2) musiqi janrları və musiqi alətlərinin yaranma tarixi, bəstəkarların 

həyat və yaradıcılığı ilə bağlı biliklərə yiyələnir və təlim prosesində istifadə edir; 3) 

xorla oxuma, musiqi dinləmə və vokal vərdişlərinə yiyələnir, məktəb mahnı reper-

tuarına daxil olan mahnıları  təhlil  edir, şagirdlərin yaradıcı qabiliyyətini, təfəkkü-

rünü və estetik hisslərini inkişaf etdirməyin zəruriliyini anlayır və təlim prosesində 

nəzərə alır; 4) musiqi ilə bağlı təlim materialının öyrədilməsi üçün metod və vasi-

tələri seçir və tətbiq edir; 5) musiqi dərsləri ilə bağlı layihələr hazırlayır, təqdimatlar 

keçirir və musiqili tədbirlər təşkil edir; 6) fənn üzrə təlim nailiyyətlərini qiymət-

ləndirmək üçün müvafiq meyarlar seçir və tətbiq edir. 

“İbtidai siniflərdə fiziki tərbiyə və onun tədrisi metodikası” fənninin təlim nə-

ticələrinə görə, gələcək ibtidai sinif müəllimləri tədrisin sonunda: 1) fiziki tərbiyə 

nəzəriyyəsinin anlayışlarını, onlar arasındakı əlaqələri bilir və təlim-tərbiyə pro-

sesində tətbiq edir; 2) kiçik məktəbyaşlı uşaqların yaş, fərdi və inkişaf xüsusiyyət-

lərini, müvafiq normativləri bilir və təlim prosesində bunları nəzərə alır; 3) mək-

təblilərin fiziki hazrlığına, inkişafına, sağlamlığına təsir edən amilləri bilir və təlim 

prosesində nəzərə alır; 4) fənn üzrə təlim materialının öyrədilməsi üçün metod və 

vasitələri seçir və tətbiq edir; 5) klassik və milli idman oyunlarının xüsusiyyətlərini 

fərqləndirir, müxtəlif idman növləri üzrə yarışlar və tədbirlər təşkil edir; 6) fənn üzrə 

təlim nailiyyətlərini qiymətləndirmək üçün müvafiq meyarlar seçir və tətbiq edir. 

Naxçıvan Müəllimlər İnstitunun rektoru dos.A.S.Novruzov tərəfindən təsdiq 

edilən “İbtidai sinif müəllimliyi” ixtisası üzrə tədris planında  aşağıdakı xüsusi kurs-

ların tədrisi nəzərdə tutulmuşdur:  

I. a) İbtidai təhsilin kurikulumu; b) Pedaqoji – psixologiya. 

II. a)Azərbaycan məktəb və pedaqoji fikir tarixi; b)Yeni təlim texnologi-

yası. 

III. a) İfadəli oxu;  b) Azərbaycan uşaq folkloru. 

IV. a) Hüsnxət; b) Orfoqrafiya və orfoepiya təlimi. 

V. a)Riyaziyyatdan əyləncəli və qeyri -standart məsələ həllinin  metodikası; 

b) İbtidai siniflərdə məsələ həlli təliminin elmi-metodiki əsasları. 

VI. a) Riyazi məntiq və çoxluqlar nəzəriyyəsinin elementləri; b) Elementar 

riyaziyyat. 

VII. a)Ana dili tədrisinin müasir problemləri; b)Ana dili tədrisinin tarixi. 

VIII. a)Azərbaycan xalq pedaqogikası; b)Müasir təlim metodları. 

IX. a)Sosial pedaqogika; b) Ailə pedaqogikası. 

X. a)Təlimin müasir təşkili formaları; b) Elmi – pedaqoji tədqiqat me-

todları. 

XI. a)Savad təlimi; b)Rabitəli nitqin inkişafı. 

XII. Azərbaycan coğrafiyası 

Göründüyü kimi, bu fənlər gələcək ibtidai sinif müəllimlərinin praktik hazır-

lığında  və pedaqoji bacarıqlara yiyələnmələrində geniş imkanlara malikdir. 

Tədqiqat zamanı gələcək ibtidai sinif müəllimlərində  pedaqoji bacarıqların for-

malaşma səviyyəsinin müəyyən edilməsi məqsədilə xüsusi proqram işləyib hazır-

ladıq. Bu proqramın əsas hissəsi Naxçıvan şəhərində  praktik fəaliyyət göstərən ibti-

dai sinif müəllimlərinin və onların  dərs dediyi şagirdlərin valideynlərinin  hansı 

bacarıqlara  malik olmasını yoxlamaqdan ibarət idi. 

Hazırladığımız proqramın  tələblərinə uyğun olaraq gələcək ibtidai sinif müəl-

limlərinin  peşə-ixtisas  hazırlığını təmin edən  təhsil şəraitini və peşəkar hazırlığının 

səviyyəsini müəyyən etməyə çalışdıq. Yoxlamanın ilk mərhələsində müasir  ibtidai 

sinif müəllimi üçün zəruri olan  peşəkar bacarıqları və onlardan hansının tələbələrdə 

formalaşdırılmasının zəif olduğunu  müəyyənləşdirdik. 

Biz eksperimental işin birinci mərhələsinə müasir müəllim üçün zəruri olan pe-

şəkar bacarıqların və onlarda yetərincə ifadə olunmayan bacarıqların müəyyən edil-

məsi ilə başladıq. Eksperiment işinə Naxçıvan şəhər 1 saylı məktəbinin  ibtidai  sinif 

şagirdlərinin valideynləri  (56 nəfər) və müəllimləri cəlb edildi. 

İbtidai sinif şagirdlərinin valideynləri arasında aparılan sorğunun nəticəsi gös-

tərdi ki, onlar öz uşaqlarının əxlaqi-mənəvi inkişafında  müəllimin şəxsiyyətinə bö-

yük əhəmiyyət verirlər. Anket sorğusuna cəlb edilən kiçikyaşlı məktəblilərin   vali-

deynlərinə  ibtidai sinif müəlliminin  peşə bacarıqlarını  müəyyənləşdirmək  məqsə-

dilə aşağıdakı suallara cavab vermələrini xahiş etdik:1) ibtidai sinif müəllimlərinin 

hansı bacarıqlara malik olmasını vacib hesab edirsiniz? 2)ibtidai sinif müəllimlərinin 

hansı bacarıqlarının səviyyəsi sizi qane etmir?  

 

Valideynlər tərəfindən müəllimlərin pedaqoji bacarıqlarnın dəyərləndirilməsi                                   

Cədvəl  2.1.3 

Pedaqoji bacarıqlar Yüksək dəyərləndirənlər   Zəif dəyərləndirənlər  

təşkilatçılıq  bacarığı 76% 24% 

öyrətmə    bacarığı 80% 20 

perseptiv   bacarıq 91% 9% 

kommunikativ bacarıq 89% 11% 

suqqestiv bacarıq 71% 29% 

tədqiqatçılıq bacarığı 64% 36% 

elmi-idraki  bacarıq 55% 45% 

 

 Sorğunun nəticələri göstərdi ki,  valideynlər ibtidai sinif müəllimlərinin  per-

septiv (91%) və  kommunikativ (89%) bacarıqlarını daha yüksək  qiymətləndirirlər, 

nəinki onların öyrətmə ( 80%), təşkilatçılıq (76%), tədqiqatçılıq (64%),  suqqestiv 

(71%), elmi-idraki  (55%) bacarıqlarını. 

Naxçıvan şəhər 1 saylı məktəbinin  ibtidai  sinif müəllimlərindən (12 nəfər) 

orada pedaqoji təcrübə keçən tələbələrin bacarıqlarının səviyyəsini dəyərləndirməyi 

xahiş etdik. Nəticə aşağıdakı kimi oldu: 

 

İbtidai sinif müəllimlərinin tələbələrin pedaqoji bacarıqlarının dəyərləndirməsi 

                                                                                             Cədvəl 2.1.4. 

Gələcək ibtidai sinif müəllimlərində formalaşdırılmalı 

olan  pedaqoji bacarıqlar 

Dəyərləndirmə 

 (%-lə) 



77 
 

Informasiya vermə bacarığı  74 

layihələşdirmə bacarığı  70 

perseptiv bacarıq 66 

ünsiyyət bacarığı 56 

inkişafetdirici bacarıq  57 

 

 Eksperimental işin ikinci mərhələsində  ibtidai sinif müəllimliyi ixtisasının  IV 

tədris ilinin  tələbələri arasında sorğu apardıq. Sorğuda iştirak edən  28 nəfər tələbə 

ibtidai sinif müəllimlərinin ünsiyyət, təşkilatçılıq, perseptiv, layihələşdirmə və  

texnoloji bacarıqlarını dəyərləndirdilər. Tələbələr 14 həftə müddətində ibtidai sinif  

müəllimi funksiyasını  yerinə yetirmiş, kiçikyaşlı  məktəblilərin təlim-tərbiyə pro-

sesinə rəhbərlik etmiş, 7 fəndən (riyaziyyat, Azərbaycan dili, həyat bilgisi, musiqi, 

texnologiya, fiziki tərbiyə, təsviri incəsənət) sınaq dərsi demiş, məktəbdə şagirdlərin 

iştirakı ilə xeyli tədbirlər təşkil etmişdilər.  

Sorğu zamanı gələcək ibtidai sinif müəllimlərinin uşaqlarla konstruktiv ünsiy-

yət qurmaq, perseptiv və layihələşdirmə bacarıqlarının  yüksək səviyyədə inkişaf 

etmədiyi məlum oldu.  

Gələcək ibtidai sinif müəllimlərində  formalaşdırılmalı olan pedaqoji bacarıqlar                                                  

Cədvəl 2.1.5. 

İbtidai sinif müəllimi üçün 

zəruri pedaqoji bacarıqlar  

Yüksək dəyərləndirənlər  

  (%-lə)  

Zəif dəyərləndirənlər 

(%-lə)  

ünsiyyət bacarığı 68% 32% 

təşkilatçılıq  bacarığı 71% 44% 

perseptiv  bacarıq 65%  25% 

layihələşdirmə bacarığı 59% 41% 

texnoloji bacarıq 56% 44% 

 

Eksperimental işin üçüncü mərhələsində gələcək ibtidai sinif müəllimlərində  

analitik, proqnostik, layihələşdirmə və perseptiv  bacarıqların inkişaf səviyyəsi öy-

rənildi. Refleksiv bacarıqların formalaşdırılması səviyyəsini öyrənmək üçün tələbə-

lərə cavablandırmaq üçün aşağıdakı məzmunda tapşırıqlar və suallar təqdim edildi: 

1) pedaqoji tapşırıqların (pedaqoji situasiyaların) həlli yolları; 2) bunları bilmək 

üçün  hansı kursları (məzmunu) bilmək lazımdır? Nə üçün? 3) pedaqoji tapşırıqların 

həllində hansı çətinliklərlə üzləşirsiniz? 4) pedaqoji təcrübə dövründə hansı didaktik 

və peşə vəzifələrini həll etdiniz? 5) peşə biliklərinizin dərinləşməsində hansı fənləri 

əsas sayırsınız? 6) ixtisas-peşə biliklərinizin dərinləşməsi üçün hansı əlavə tədris  və 

metodik ədəbiyyat oxumusunuz? 7) pedaqoji bilik və bacarığınızı dərinləşdirmək 

üçün  hansı  təlim kurslarına ehtiyacınız var? 8) təlim kurslarında hansı mövzuları 

öyrənmək istəyərdiniz? 8) ixtisas və peşə bacarıqlarının formalaşmasına və pedaqoji 

tapşırıqların həllinə mane olan səbəbləri göstərin.  

Tələbələrdə motivasiya-dəyər münasibətlərinin formalaşdırılmasında  təhsilin  

məqsəd, məzmun, forma və metodlarındakı yeniliklərlə bağlı müzakirələr, pedaqoji 

situasiyaların səhnələşdirilməsi, peşə bacarıq və keyfiyyətlərinin diaqnostik metod-

lar əsasında təhlili, işgüzar oyunlar, tələbələrin sinifdənkənar müstəqil işinin təşkili 

(hesabatların və məlumatların  hazırlanması,  tədqiqat tapşırıqları)  mühüm rol oy-

nayır. Gələcək ibtidai sinif müəllimlərinin fərdi təhsil ehtiyaclarının bu  formada 

təşkili tələbələrin peşəkar inkişafında daha yüksək səmərəliliyi təmin edir. 

Bu məqsədlə  ali təhsil müəssisələrində təlim prosesində seminar məşğələlərin-

dən səmərəli istifadə olunur. “Seminar ali təhsil sistemində praktik məşğələlərin 

əsas formalarından biri olub, bu və ya digər fənnin dərindən öyrənilməsinə və meto-

doloji əsasının  mənimsənilməsinə xidmət edir” [84, s.233].  

Seminar  məşğələlərinin  təşkili  mövzunun xüsusiyyətindən, tələbələrin hazır-

lıq səviyyəsindən, ilk mənbələrin zənginliyindən  asılıdır. Bu şərtləri nəzərə almaqla 

seminar məşğələlərini müxtəlif kombinasiyalarda təşkil etmək mümkündür. 

“Təhsil və pedaqoji fikir  tarixi” fənnindən seminar məşğələlərində ayrı-ayrı 

mövzuların öyrənilməsində  tələbələrin analitik bacarıqlarının inkişaf etdirilməsi 

məqsədi ilə müzakirələr təşkil olunur. Belə müzakirələrdə  gələcək müəllimlər tələbə 

yoldaşının opponenti kimi çıxış edir, sual verməyi və öz fikirlərini müdafiə etməyi 

öyrənirlər. Məsələn, "XIX əsrin sonu, XX əsrin əvvəllərində Azərbaycanda təhsil və 

pedaqoji fikrin inkişafı"  mövzusunun  öyrənilməsi zamanı  gələcək müəllimlərə ev 

tapşırığı kimi Azərbaycan maarifçilərinin  milli  məktəblərin yaradılması, böyüyən 

nəslin tərbiyəsi ilə bağlı  fikirlərini müqayisəli şəkildə öyrənmək, habelə onların  

Qərb və Rusiya pedaqoqları ilə pedaqoji görüşlərindəki ümumi və fərqli cəhətləri 

tapmaq tapşırılır.  

   Seminar məşğələlərində  gələcək müəllimlərin bilik və bacarıqlarını yoxla-

maq, çatışmazlığı aşkar edərək korreksiya etmək məqsədilə onlara  öyrəndikləri ma-

terial əsasında test tapşırıqları təqdim olunur. Test tapşırıqları onların təlim  uğur-

larını müəyyənləşdirməklə yanaşı, həm də gələcək müəllimlərin biliklərindəki  çatış-

mazlığı aşkar etməyə və materialın mənimsənilməsinin dərinliyini (səviyyəsini) 

yoxlamağa imkan verir. Mövzu ilə bağlı  gələcək müəllimlərə  terminoloji lüğətlərin  

tərtib edilməsinin  tapşırılması da  onların   erudisiyasının genişləndirilməsində mü-

hüm rol oyanayır.  

“Təhsil və pedaqoji fikir tarixi” fənninin tədrisində  “Antik dövrdə Qədim Yu-

nanıstanda təhsil və pedaqoji fikir ”  mövzusunun tədrisində  Afina və  Sparta təhsil 

sistemlərinin nümayəndələri arasında müzakirə imitasiya olunur. Seminar məş-

ğələsində Afina təhsil sistemini təqdim edən tələbə onun üstünlüklərindən  danışır. 

Qeyd edir ki,  Afina tərbiyə sisteminin əsas vəzifəsi ahəngdar inkişaf etmiş şəxsiyyət  

formalaşdırmaq olub.  Belə insanlar  gözəl zövqə malik, fiziki, əxlaqi, əqli cəhətdən  

inkişaf etmiş olmalı idi. Sonra o, Afina təhsil sisteminin strukturu haqqında məlumat 

verir: 1) 0 yaş-7 yaş (ailə tərbiyəsi); 2) 7 yaş - 13-14 yaş (qrammatika və kifara 

məktəbləri); 3)13-14yaş-15 yaş (palestra məktəbləri);4) 15 yaş -18 yaş  (gimnasilər); 

5)18yaş – 20 yaş (efebiyalar).  

Yaş dövrlərinə uyğun olaraq insan tərbiyəsinin (fiziki cəhətdən sağlam, zahiri 

və daxili gözəlliyi özündə birləşdirən) mükəmməl sistemi var idi. Belə bir təhsil sis-

teminin nəticəsidir ki, Afina məktəbləri bəşər mədəniyyətinə onlarla düha (Pifaqor, 

Demokrit, Sokrat, Platon, Aristotel, Zenon və s.)  bəxş etmişdir. 

 Sonra söz Sparta təhsil sistemini təqdim edən tələbəyə verilir. O, Sparta təhsili 

haqqında geniş məlumat verir. Qeyd edir ki, Sparta təhsil sisteminin əsas vəzifəsi 

hərbi icma üzvləri hazırlamaqdan ibarət idi. Burada məqsəd möhkəm və davamlı 

hərbçilər, fiziki cəhətdən sağlam quldarlar yetişdirmək idi.  

Cəmiyyətin sağlam və xoşbəxt yaşaması üçün  xəstə uşaqlar lap körpəliyindən 

məhv edilirdi. Spartada  7 yaşa kimi  quldar uşaqları ailədə tərbiyə olunur, 7 yaşdan 

14 yaşa kimi məktəbdə (aqellam)  təhsil alır, 14 yaşda eyrenə (icma üzvlüyünə) 

qəbul edilir,18 yaşdan 20 yaşa kimi  efebiyalarda xüsusi təlim keçir, 20 yaşdan 30 

yaşa kimi döyüşçü kimi dövlətə xidmət edirdilər. Təqdimatlardan sonra tələbələrə 

müxtəlif suallar verilir, hər bir tələbə təmsil etdiyi təhsil sistemlərinin (Afina və 

Sparta) üstünlüklərini sübut etməyə çalışır, tələbə “ekspertlər” isə verilən cavabları 

qiymətləndirirlər. Seminar  məşğələsindən sonra tələbələrə aşağıdakı məzmunda 

pedaqoji tapşırıq verilir: 

1. Tarix __________________ 

2. Mövzu __________________ 

3. Seminar  məşğələsinin məqsədi_____________ 

4. Seminar məşğələsi  zamanı başa düşdüm ki______________________ 

5. Məni maraqlandıran ən çox o oldu ki____________________________ 

6. Təqdimat edənin yerində mən  olsaydım________________________ 

7. Seminar məşğələsində mənim üçün ən faydalısı_____________________ 

8. Seminar zamanı  yol verdiyim əsas nöqsan_________________________ 

9. Təqdim edilən təhsil sistemlərinin əhəmiyyəti: 

-dövlət üçün; 

-təhsil üçün; 

- mənim üçün. 

10. Seminar zamanı mənə aydın oldu: 

-nələri bilmirəm____________________ 

-nələri yanlış bilirəm_____________________ 

11. Növbəti  seminar məşğələsində istərdim ki______________________ 

Tədqiqat işinin son mərhələsində  nəzəri hazırlığın  vacib bir komponentinin  

(informasiya çatışmazlığı) aradan qaldırılması üçün pedaqoji təcrübənin imkan-

larından bəhrələnməyə çalışdıq.  

Pedaqoji təcrübə prosesində gələcək ibtidai sinif müəllimləri kiçikyaşlı  mək-

təblilərlə birbaşa təmasda olur, onların  təhsil-tərbiyə işlərinə rəhbərlik etməklə həm 

də öz peşə vəzifələrini həll edirlər. 

14 həftəlik pedaqoji təcrübə dövründə gələcək ibtidai sinif müəllimlərinin  pe-

daqoji fəaliyyətinin məzmunu getdikcə mürəkkəbləşir, onlarda  davamlı 

özünütəhsilə və özünüinkişafa ehtiyac yaranır, peşə fəaliyyəti ilə bağlı müəyyən 

təcrübə toplayırlar. 

Pedaqoji təcrübənin hər bir mərhələsində peşəkar bacarıqların formalaşma sə-

viyyəsini müəyyən etmək üçün  gələcək müəllimlər aşağıdakı  tapşırıqları yerinə 

yetirməli olur:  

- özünün peşəkarlıq keyfiyyətinin və peşə bacarıqlarının real inkişaf səviyyə-

sinin anket və  reytinq metodları ilə  diaqnostikası; 

 - pedaqoji təcrübə müddətində zəruri pedaqoji tapşırıqların  icrası; 

-tədris - peşə fəaliyyətini  pedaqoq, psixoloq, fənn metodistlərinin və sinif  mü-

əllimlərin köməyi ilə layihələndirmək; 

-pedaqoji təcrübənin əvvəlində, gedişində və  sonunda öz  fəaliyyətini təhlil 

etmək; 

- informasiya çatışmazlığını müəyyən etmək; 

-peşə hazırlığının növbəti mərhələsi üçün tapşırıqlar müəyyənləşdirmək. 

 Pedaqoji fənlərin tədrisində və pedaqoji təcrübənin ilk həftələrində peşə fəaliy-

yətinə maraq formalaşır, peşə seçimi motivləri müəyyən edilir, zəruri şəxsi keyfiy-

yətlər, həmçinin özünü inkişaf etdirmə bacarıqları, təşkilatçılıq və ünsiyyət bacarıq-

ları formalaşır. Bundan sonra onlara 10 ballıq sistemə uyğun olaraq özlərinin və yol-

daşlarının  peşə keyfiyyətlərini qiymətləndirmək təklif edilir (Cədvəl 2.1.6). Qiy-

mətləndirmə prosesindən sonra hər bir gələcək ibtidai sinif müəllimi tədris fə-

aliyyətini və  peşə bacarıqlarının inkişafına kömək edən fərdi özünütəhsil planı tərtib 

edirlər. 

                      

Peşəkar keyfiyyətlərin qiymətləndirilməsi 

Cədvəl 2.1.6. 

Pedaqoji keyfiyyətlər  Özünüqiymətləndirmə Qrup 

qiymətləndirməsi 

müşahidəçilik  9 bal 9 bal 

dinləmək  8 bal 9 bal 

fəallıq 8 bal 8 bal 

empatiya  7 bal 7 bal 

nəzakətlilik  7 bal 8 bal 

 gözəl nitq  7 bal 6 bal 

intuisiya 7 bal 6 bal 

 

   Pedaqoji təcrübənin sonrakı mərhələsində tədris-tərbiyə və sinifdənxaric iş-

lərdə gələcək müəllimlərdə pedaqoji  peşəyə  müsbət münasibət formalaşır, şəxsi 

keyfiyyətləri (empatiya, intuisiya, nəzakət və s.), pedaqoji bacarıqları (analitik, 

proqnostik, layihələşdirici və refleksiv) inkişaf edir, müstəqil praktik fəaliyyətə ha-

zırlığının formalaşdırılması prosesi başa çatır.Gələcək müəllimlər pedaqoji işin xü-

susiyyətlərini, sinif müəllimlərin şagirdlərlə və onların valideynləri ilə əməkdaşlı-

ğının yollarını öyrənir,  öz peşə bacarıqlarını qiymətləndirir, bunun əsasında özünün 

inkişaf planını tərtib edirlər.  

Tələbələr tədqiqat xarakterli tapşırıqları yerinə yetirir, sinif müəlliminin 

kiçikyaşlı məktəblilərlə ünsiyyət təcrübəsini və üslubunu öyrənirlər.  Alınan 

məlumatlar əsasında gələcək müəllimlərin  müstəqil  pedaqoji fəaliyyətə  hazırlıq  

səviyyəsi  müəyyən edilir. 

“İbtidai sinif müəllimliyi” ixtisasının 2009, 2014, 2015-ci illərdə təsdiq edilən 

tədris planında  dövlət imtahanlarına  4 həftəlik vaxt ayrılmışdı. Həmin dövrdə gə-

ləcək müəllimlər yazılı (bəzi ali təhsil müəssisələrində testlə) və ya şifahi  şəkildə 

keçiriləcək dövlət  imtahanına hazırlaşırdılar. 4 həftəlik həmin  dövr tələbələrin  ayrı-

ayrı semestrlərdə öyrəndikləri və imtahan verdikləri fənlərin  təkrarına həsr olunurdu 

ki, bunun səmərəsi çox az olduğundan gələcək müəllimlərin ixtisas-peşə hazır-

lığında ciddi rol oynamırdı. Halbuki, həmin dövr (imtahana hazırlıq dövrü) Rusiya 

ali pedaqoji məktəblərində diplomqabağı təcrübə dövrü hesab olunurdu.  

Bu müddət ərzində gələcək müəllimlər pedaqoji fəaliyyətlə bağlı 

çatışmazlıqları aşkarlayır, təlim prosesində və pedaqoji təcrübədə  formalaşmış 

peşəkarlıq keyfiyyətlərini təkmilləşdirir, pedaqoji fəaliyyətə hazırlığının səviyyəsini 

müəyyənləşdirir, tədqiqatlar aparır, hesabatlar hazırlayırdılar..  

2020-ci ilin İbtidai sinif müəllimliyi Təhsil Proqramında dövlət imtahanları 

ləğv edildiyindən 6 həftəlik müddət pedaqoji təcrübəyə əlavə edilmişdir. Bunun da  

gələcək ibtidai sinif müəllimlərinin pedaqoji fəaliyyətə hazırlığının səmərəliliyinin 

yüksəldiməsinə müsbət  təsir göstərəcəyi  şübhəsizdir.  

Fikrimizcə, gələcək ibtidai sinif müəllimlərinin nəzəri və praktiki hazırlığında 

mühüm rol oynayan   pedaqoji təcrübənin təşkilində  tələbələrin apardıqları tədqiqat-

lar  aşağıdakıları ehtiva etməlidir: 

-pedaqoji təcrübənin məqsədi və vəzifələri; 

-pedaqoji təcrübə dövründə gələcək ibtidai sinif müəllimlərində  formalaşan 

keyfiyyətlər;  

-qarşıya qoyulmuş vəzifələrin həyata keçirilməsinə kömək edən iş prinsipləri, 

forma və metodlar; 

-pedaqoji təcrübə dövründə gələcək müəllimlərdə formalaşan  keyfiyyət və 

bacarıqların müəyyən edilməsi;  

-gələcək ibtidai sinif müəllimlərinin  sinif müəllimi  kimi fəaliyyət göstərməyə  

hazırlıqlarının  qiymətləndirilməsi. 

- pedaqoji təcrübə prosesində gələcək müəllimlərin  tədris-peşə fəaliyyətinin 

həyata keçirilməsinə nəzarət etmək məqsədilə  ekspertlər (tələbələr, müəllimlər, va-

lideynlər)  qrupunun yaradılması. 

Bu məqsədlə bəzi ali təhsil müəssisələrində gələcək  müəllimlərin  tədris və 

peşə təcrübəsinin hər mərhələsindəki nailiyyətləri nəzərdə saxlamaq məqsədilə  xü-

susi dəftərlərdən (portfoliodan)  istifadə olunur.  

Portfolioların yaradılmasına Azərbaycan ümumtəhsil  məktəblərində  keçən 

əsrin 90-cı illərinin ikinci yarısından başlanılmışdır. Son illərdə bu təcrübədən digər 

sahələrdə olduğu kimi, pedaqoji kadr hazırlığında da istifadə olunur. Portfolio, ümu-

miyyətlə, gələcək müəllimlərin təhsili, ixtisası, bacarığı, təlimi, təcrübə nümunəsi  

toplusunun təqdim edilməsi  formasıdır. Portfolio gələcək müəllimlərin şəxsiyyəti, 

ixtisas-peşə bacarıqları, dil və texnoloji  bilgiləri  ilə bağlı ilkin təsəvvür yaradan 

sənəd kimi qəbul oluna bilər. 

 Portfolionu gələcək müəllimlərin peşəkarlığının  sertifikatı da hesab etmək 

olar.  Portfolio  həm də gələcək müəllimlərin nəzəri və praktik hazırlığını nəzarətdə 

saxlamaq  üçün  onun uğurlarını (fərdi nailiyyətlərini), irəliləyişlərini  qeyd etmək, 

toplamaq və qiymətləndirmək vasitəsidir.Portfolio real vəziyyətin obyektiv qiymət-

ləndirməsini təmin edir. Burada tələbələrin özünüqiymətləndirməsi, pedaqoji 

prosesə şüurlu münasibəti, şəxsi bacarıqları  öz əksini tapır.   

Pedaqoji təcrübədə iştirak edən gələcək ibtidai sinif müəllimlərinin port-

foliosunda  pedaqoji təcrübə müddətində kiçikyaşlı  məktəblilərlə keçirilən tərbiyəvi 

tədbirlərin planı, tələbənin  özünütəhlil  qeydləri, müxtəlif sorğu anketləri, pedaqoji 

təcrübə dövründə aparılacaq  tədqiqat işlərinin planı, gələcək müəllimlərin peşəyə 

hazırlığının diaqnostikasının nəticələri ilə bağlı məlumatlar toplanır. Pedaqoji təc-

rübənin gedişində gələcək müəllimlər portfoliosunda etdiyi qeydlər əsasında  öz 

peşəkarlıqlarının inkişafını izləyə bilirlər.  

Pedaqoji təcrübə dövründə “müəllim-tələbə” sistemində  pedaqoq, psixoloq, 

metodist və tələbə arasında  əlaqələr daha da güclənir və yaxınlaşır. Pedaqoq və me-

todistlər gələcək ibtidai sinif müəllimlərinin fəaliyyətində nəzərə çarpan  nöqsanları 

qısa müddətdə korreksiya etmək,  gələcək müəllimlər isə pedaqoji təcrübə dövründə  

pedaqoq, metodist və psixoloqdan  məsləhət almaq imkanı qazanırlar. 

Deməli, pedaqoji təcrübə müddətində səmərəli proqramların tətbiqi nəticəsində 

gələcək ibtidai sinif müəllimlərində  pedaqoji fəaliyyətə hazırlığın səviyyəsini mü-

əyyən etməklə yanaşı, onlarda motivasiya-dəyər münasibətləri yaratmaq mümkün-

dür.  

 

2.2.Gələcək ibtidai sinif müəllimlərinin pedaqoji təcrübə  dövründə peşə 

səriştəliliyinin formalaşdırılması 

Ali pedaqoji təhsil müəssisələrində gələcək ibtidai sinif müəllimlərinin müəl-

limlik fəaliyyətinə hazırlanmasında pedaqoji təcrübə əhəmiyyətli rol oynayır.  

Gələcək ibtida sinif müəllimlərində auditoriya şəraitində  qazanılan nəzəri biliklərin 

tətbiqi, müəllimə xas olan şəxsi və peşə keyfiyyətlərinin formalaşdırılması, peşə 

vəzifələrinin həyata keçirilməsi üçün  zəruri səriştələrin  əldə edilməsi  pedaqoji təc-

rübə vasitəsi ilə reallaşdırılır. Pedaqoji kadr hazırlığında pedaqoji təcrübənin  sə-

mərəli rol oynaması onun necə təşkil  edilməsindən, pedaqoji təcrübə iştirakçılarının  

(pedaqoq, psixoloq, metodist, tələbə) bu prosesə  hansı məsuliyyətlə yanaşmasından 

birbaşa asılıdır. Pedaqoji təcrübə  ali pedaqoji məktəblərdə təlim prosesinin təşkili 

forması olaraq gələcək ibtidai sinif müəllimlərinin istehsalatda peşə-ixtisas biliyinə, 

bacarıq və vərdişlərə  yiyələnmək üçün şərait yaradır. 

 Pedaqoji təcrübənin səmərəli təşkili üçün onun məqsəd və vəzifələrini, təşkili 

prinsiplərini,pedaqoji təcrübə üzrə təlim nəticələrini,pedaqoji təcrübənin təşkili və 

keçirilməsinə dair qaydaları, pedaqoji təcrübənin yekunlaşdırılmasını,pedaqoji 

təcrübədə iştirak edənlərin vəzifələrini,  təcrübəçi tələbənin metodik hazırlığını və 

dərsə hazırlaşmasını,  sınaq dərslərinin təhlili və  planlaşdırmanı bilmək vacibdir. 

Pedaqoji təcrübənin məqsədi. M.İsmixanov pedaqoji təcrübənin məqsədini 

“tələbələrin istehsalat fəaliyyətində nəzəri bilikləri möhkəmləndirmək və gələcək 

mütəxəssis üçün zəruri olan peşə bacarıq və qabiliyyətlərini formalaşdırmaq” [50, 

s.141] kimi səciyyələndirir. M.İ.İlyasov pedaqoji təcrübəni  gələcək müəllimlərin 

“müəllimlik peşəsinin praktik bacarıq və vərdişlərə yiyələnməsi üçün ilk zəmin” [46, 

s.194] hesab edir. Azərbaycanda ali məktəb pedaqogikasının ilk tədqiqatçılarından 

olan B.Bəşirov pedaqoji təcrübənin məqsədini belə müəyyənləşdirir: “Pedaqoji 

təcrübənin əsas məqsədi pedaqogika, psixologiya, metodika və ixtisas fənlərinin 

müasir nailiyyətləri ilə silahlanmış, yüksək professional hazırlığa malik, tə-

şəbbüskar, müstəqil düşünməyi bacaran, məktəbin qarşısında qoyulan müasir tə-

ləbləri yaradıcılıqla  inkişaf etdirə bilən müəllim kadrlarının yetişdirilməsindən 

ibarətdir” [27, s.143].  

F.Rüstəmovun fikrincə, “pedaqoji təcrübənin əsas məqsədi gələcək ibtidai sinif 

müəllimini müəllimin funksiyası ilə tanış etməkdən, onu bu istiqamətli fəaliyyətə 

hazırlamaqdan ibarətdir” [84, s.374].   

Pedaqoji təcrübənin funksiyaları. Pedaqoji təcrübənin keçirilməsi ilə bağlı 

əsasnamə pedaqoji təcrübənin vəzifələri aşağıdakı kimi müəyyənləşdirilmişdir: 1) 

gələcək müəllimlərin mühazirə və seminar məşğələlərində  aldığı nəzəri biliyi 

möhkəmləndirmək və pedaqoji fəaliyyət zamanı  istifadəsini təmin etmək; 2) gələ-

cək müəllimləri yeni təlim texnologiyaları ilə tanış etmək; 3) gələcək müəllimlərdə 

zəruri peşə səriştəsi formalaşdırmaq; 4) gələcək müəllimlərin İKT sahəsindəki bilik-

lərini genişləndirmək. 

Pedaqoji təcrübənin vəzifəsi həm də təcrübə zamanı təlim-tərbiyə işlərində 

yaradıcı fəaliyyət göstərməkdən,  gələcək müəllimlərə  zəruri peşə  bacarıqları  

aşılamaqdan, müasir təlim metodlarını, ixtisas fənni üzrə yeni təhsil-tərbiyə tex-

nologiyalarından istifadə etmək  bacarığı formalaşdırmaqdan ibarətdir. 

Pedaqoji təcrübə keçən  gələcək müəllimlər müəyyən müddət ərzində məktəbin 

pedaqoji kollektivinin üzvü olur, şagirdlərə vahid tələblərlə rəhbərlik edir, vahid iş 

planına, məktəbin təhsil-tərbiyə mühitinə uyğunlaşır, əmək intizamına tabe olur, 

şagirdlərlə münasibətdə vahid prinsipal xətt tuturlar, ünsiyyət qurmağı öyrənirlər. 

Kollektivin bir üzvü kimi onlar pedaqoji şura və fənn üzrə metod birləşmələrdə, 

valideyn iclaslarında, məktəbdə keçirilən seminar və konfranslarda iştirak edir, qa-

baqcıl müəllimlərin iş təcrübəsini öyrənir və ümumiləşdirirlər. Tələbələrin müəl-

limlərlə münasibəti qarşılıqlı hörmət, qarşılıqlı əməkdaşlıq, pedaqoji problemlərin 

yaradıcı müzakirəsi əsasında qurulur. 

Pedaqoji təcrübənin prinsipləri. Pedaqoji təcrübə aşağıdakı  prinsiplərə  əsas-

lanır. 

-Pedaqoji təcrübənin bütün iştirakçılar üçün təlim məkanı olması. 

Pedaqoji təcrübə təlim prosesinin bütün iştirakçılarının fəaliyyətinin nəticələ-

rini yüksəltməyə yönəlir. Pedaqoji təcrübə müddətində ilkin müəllim hazırlığı keçən 

gələcək müəllimlər ilə təcrübənin təşkil edildiyi məktəbin əməkdaşları müxtəlif  

təlim şəraitlərində birgə tədqiqat aparırlar. Pedaqoji təcrübə tələbələrin müstəqil, 

eyni zamanda kollektiv təcrübə aləminə daxil olmasını təmin edir.  

-Pedaqoji təcrübənin standartlara əsaslanması. 

Pedaqoji təcrübə proqramı hazırlanarkən müəllimin peşə səriştəliliyini aydın 

şəkildə əks etdirən prinsiplər nəzərə alınır. Pedaqoji təcrübənin keçirildiyi məktəb-

lərin pedaqoji kollektivi  ilkin pedaqoji hazırlıq keçən tələbələrin nəzərdə tutulan 

məqsədlərə nail olması üçün müxtəlif imkanlar yaradırlar.  

-Pedaqoji təcrübənin ali təhsil müəssisəsindəki təlim prosesi ilə inteqrasiya 

edilməsi. 

Pedaqoji təcrübə ilə ali təhsil müəssisəsindəki təlim  prosesi ilə sıx inteqrasiya 

olunur, gələcək müəllimlərin həm peşə üzrə dərin bilik, həm də praktik təcrübə qa-

zanmasına imkan yaradır.  

-Pedaqoji təcrübənin müxtəlif tədris mühitlərində həyata keçirilməsi. 

İlkin hazırlıq keçən gələcək müəllimlər müxtəlif  təhsil mühitində pedaqoji təc-

rübə  keçirlər. Bu, yalnız həmin peşə təcrübəsini deyil, həmçinin tələbələrin və ayrı-

ayrı müəllimlərin təcrübəsi arasında fərqləri müzakirə və tənqidi təhlil etməyə imkan 

verir.     

- Pedaqoji təcrübənin fasiləsiz ixtisasartırma mühitini təmsil etməsi. 

Pedaqoji təcrübə proqramı ilkin pedaqoji hazırlıq keçən tələbələrin tədricən pe-

daqoji məsuliyyəti öz üzərinə götürməsinə və pedaqoji müstəqillik əldə etməsinə 

xidmət edir. Bu, gələcək müəllimlərin nəzarətli mühitdən müstəqil və eyni zamanda 

kollektiv mühitə keçməsinə imkan verir.  

-Pedaqoji təcrübə birgə məsuliyyət və əməkdaşlıq şəraitində təşkil edilir. 

Pedaqoji təcrübənin təşkil edildiyi məktəb və  ali pedaqoji təhsil müəssisələri 

müəllim hazırlığının peşə təcrübəsi komponenti üçün birgə məsuliyyət daşıyır. Mü-

vafiq olaraq, peşə təcrübəsi proqramlarının bütün tərəfləri – proqramın tərtib olun-

ması, icrası, iştirakçıların hazırlanması, qiymətləndirmə – təhsil müəssisələri ilə peşə 

təcrübəsinin keçirildiyi məktəblərlə əməkdaşlıq çərçivəsində hazırlanır. Bu əmək-

daşlıq müxtəlif komissiyalar, rəsmi razılaşmalar, işçi qruplar və birgə görüşlər vasi-

təsilə həyata keçirilir.  

Pedaqoji təcrübənin  təşkili prinsipləri ilə bağlı fərqli yanaşmalar da var. Bəzi 

tədqiqatçılar  pedaqoji təcrübənin təşkili prinsiplərini aşağıdakı kimi təsnif edir:1) 

təlimin bütün pillələrində nəzəri və praktiki təlimin vəhdəti; 2) pedaqoji təcrübənin 

fasiləsizliyi, sistemliliyi və  onun məzmununun tədris  illərinə görə dərinləşməsi; 3) 

Gələcək müəllimin peşə və ixtisas hazırlığının vəhdətini təmin edən pedaqoji təcrü-

bənin kompleks xarakter daşıması; 4) gələcək müəllimlərin məktəbin həyatında fəal 

iştirakı prosesində zəruri pedaqoji bacarıqlara yiyələnməsini nəzərdə tutan peşəkar-

fəal yanaşma; 5) tələbələrin peşə hazırlığının diferensiallaşdırılması və fərdi-

ləşdirilməsi gələcək müəllimlərin yaradıcılıq qabiliyyətlərinin inkişafının şərti kimi. 

Qeyd etmək lazımdır ki, pedaqogika elminin metodoloji prinsipləri olduğu kimi, 

pedaqoji təcrübənin də öz fundamental prinsipləri vardır.Bunlar aşağıdakılardır: 1) 

humanizm; 2) mənəviyyat; 3) təhsilin və insan inkişafının vəhdəti. 

Pedaqoji təcrübə üzrə təlim nəticələri. Azərbaycan Respublikasında təhsil sa-

həsində aparılan islahatların əsas istiqamətlərindən birini nəticəyönümlülük təşkil 

edir. Son illərdə həm ümumtəhsil, həm də ali pedaqoji məktəblər üçün hazırlanan 

tədris resursları  (dərslik və dərs vəsaitləri, proqramlar, metodik tövsiyələr və s.) 

nəticəyönümlü xarakterə malikdir. Müasir dövrdə  təhsil prosesində nəticəyönümlü-

lük  vacib didaktik prinsip  kimi diqqəti cəlb edir. Bu didaktik prinsipin  tələblərinə 

görə, ali  pedaqoji məktəblərdə  təlim prosesində və pedaqoji təcrübə zamanı əldə 

ediləcək  nəticələr əvvəlcədən müəyyənləşdirilməklə  təlimin  məzmuna və  pedaqoji 

təcrübə dövründə isə pedaqoji fəaliyyətə daxil edilir. Pedaqoji prosesdə  nəticəyö-

nümlülük tələbə-müəllim fəaliyyətlərinə əsaslanmaqla məqsədin reallaşması  nəti-

cəsində əldə ediləcək son nəticəni görməyi təmin edir. imkan verir. Təlim  prosesinin 

nəticələri ümumi və xüsusi ola bilər. Nəticələr pedaqoji təhsilin məzmununu təkmil-

ləşdirmək və tələbə nailiyyətlərini qiymətləndirmək baxımından da mühüm əhəmiy-

yət daşıyır.  

Qeyd edək ki, ali pedaqoji təhsilin məzmununun  ifadə olunduğu ümumi nəti-

cələr Nazirlər Kabineti tərəfindən “Azərbaycan Respublikasının ömürboyu təhsil 

üzrə Milli Kvalifikasiyalar Çərçivəsi”ndə  [21]  təsdiq olunub. Onun əsasında  isə 

Təhsil Nazirliyi “Bakalavr səviyyəsinin (əsas baza) ali tibb təhsilinin ixtisas üzrə 

Təhsil Proqramını” [26] 21 avqust 2020-ci ildə  təsdiq edib.  Yeni təsdiq edilən Təh-

sil Proqramlarından biri də “İbtidai sinif müəllimliyi” (050107) ixtisası olub.   

“İbtidai sinif müəllimliyi” (050107) ixtisasının Təhsil Proqramında ibtidai sinif 

müəllimliyi ixtisası üçün nəzərdə tutulan   bütün fənlərin məzmunu ifadə olunub.  

“İbtidai sinif müəllimliyi” (050107) ixtisasının Təhsil Proqramı  nəticəyönüm-

lü olmaqla yanaşı,  tələbəyönümlü sənəddir. Ayrı-ayrı fənlərlə   bağlı  verilən 

nəticələr tələbələrin inkişafını izləməyə yönəldilmişdir. Burada  təlim prosesində və 

pedaqoji təcrübə dövründə gələcək ibtidai sinif müəllimlərinin şəxsiyyətinin  və peşə 

hazırlığının formalaşdırılması və inkişafı önə çəkilmişdir. Gələcək ibtidai sinif mü-

əllimlərinin pedaqoji fəaliyyətlərində  şagirdlərin  idraki, hissi və psixomotor 

bacarıqlarının inkişafı  üçün fərqli metodlar seçməsi, müasir pedaqoji  texnologi-

yalardan  səmərəli istifadə etməsi, humanist və demokratik təhsil mühiti  yaratması 

göstərilmişdir. “İbtidai sinif müəllimliyi” (050107) ixtisasının Təhsil Proqramında 

da  gələcək ibtidai sinif müəllimlərinin hazırlığında pedaqoji təcrübə  müəllim 

hazırlığının zəruri tərkib hissəsi kimi verilmişdir. Pedaqoji təcrübə prosesində təhsil-

tərbiyə məsələləri kompleks şəkildə həyata keçirilir. Yəni gələcək ibtidai sinif 

müəllimləri  ümumtəhsil məktəbində bütün peşə və ictimai fəaliyyət növlərinin  və 

vəzifələrinin həyata keçirilməsində bilavasitə iştirak edirlər: müxtəlif tipli dərslər 

aparır, şagirdlərlə sinifdənxaric tədbirlər təşkil edir, valideynlərlə əməkdaşlıq edir, 

məktəb sənədləri ilə tanış olur  və s. 

“İbtidai sinif müəllimliyi” (050107) ixtisası ilə  bağlı Təhsil Proqramının tələb-

lərinə görə, 14 həftəlik pedaqoji təcrübəni uğurla başa vuran tələbə: 

-tədris edilən bütün fənləri təlim prosesi ilə əlaqələndirə bilməlidir; 

-təlim materialını  həyat hadisələri ilə  əlaqələndirməlidir;  

-ibtidai siniflərdə tədris edilən fənlərin tədrisi texnologiyasını mənimsədiyini 

nümayiş etdirməlidir; 

-pedaqoji  prosesin təşkilində  inteqrasiya (fəndaxili və fənlərarası əlaqə) yarat-

maq bacarığını nümayiş etdirməlidir; 

- ibtidai siniflərdə tədris edilən fənlərin tədrisində  yeniliklər   tətbiq etməyi 

bacarmalıdır; 

- ibtidai siniflərdə tədris edilən fənlərin tədrisində İKT və onunla bağlı 

texnologiyaların işlənilməsi sahəsində vərdişlər əldə etməlidir; 

-müşahidə etməklə şagirdlərin  təfəkkür tərzini,  keçirdiyi  hissləri anlaya bil-

diyini nümayiş etdirməlidir; 

- şagirdlərin  daha asan öyrənməsini müəyyən etməli və buna uyğun olaraq 

adekvat metodlar seçməyi bacarmalıdır; 

- sınaq dərslərinin  planını qura bilməlidir;; 

-planlaşdırma apararkən şagirdlərin ehtiyaclarını nəzərə ala bildiyini nümayiş 

etdirməlidir;  

-məqsədəuyğun təlim metodları, tədris resurslarını seçə bildiyini nümayiş etdir-

məli, tədris  resursları  hazırlamaq üçün vərdişlər əldə etməlidir; 

- pedaqoji  prosesi səmərəli təşkil etməyi, vaxt bölgüsünə riayət etməyi, dərsi 

plana uyğun olaraq həyata keçirməyi  bacardığını nümayiş etdirməlidir; 

-müasir təlim metodlarını  və pedaqoji texnologiyaları mənimsədiyini nümayiş 

etdirməlidir; 

-şagirdlərlə və onların valideynləri ilə  səmimi əməkdaşlıq etməlidir;  

-təlim prosesində şagirdlərin xüsusi ehtiyaclarını nəzərə alaraq təlimi fər-

diləşdirə bilməlidir;  

-kollektivdə yaranan münaqişəli  vəziyyətin səbəbini və onların düzgün həlli 

yollarını bilməlidir;   

-fəal və demokratik təlim mühiti yarada bildiyini nümayiş etdirməlidir; 

-təcrübə müddətində məktəb və sinif qaydalarına əməl etməli, şagirdləri də bu 

qaydalara əməl etməyə sövq etməlidir; 

-bütün şagirdlərə hörmət və ədalətlə yanaşmalı, şagirdlərdə inam və hörmət 

hissi formalaşdırmalıdır;;  

-şagirdlərlə ünsiyyət yarada bilməlidir;  

-dərsin məqsədini aydın ifadə  etməli, suallara aydın və əhatəli izahat verməli, 

şagirdlərdə tənqidi təfəkkürü inkişaf etdirməlidir;  

-şagirdlərin suallarına və təkliflərinə səmimi münasibət bildirməlidir; 

-müvafiq indikatorlar  müəyyən etməli, uyğun qiymətləndirmə vasitələri seç-

məli və hazırlaya bilməlidir; 

-şagirdlərin hazırlığını və inkişafını obyektiv qiymətləndirməyi və qiymətlən-

dirmə nəticələrini təhlil etməyi  bilməlidir;  

-qiymətləndirmə nəticələrinin təhlilinə əsasən təlim prosesində müəyyən dəyi-

şikliklər etməyi bilməlidir; 

 -gələcək həmkarları, məktəb kollektivi və valideynlərlə əməkdaşlıq edə biliyi-

ni nümayiş etdirməlidir; 

-məktəbdə keçirilən müxtəlif tədbirlərdə iştirak etməli, müzakirə edilən məsə-

lələrə dair öz münasibətini bildirməli, təklif və tövsiyələr verməlidir; 

-şagirdlərindən gözlədiyi  davranış nümunəsini özü nümayiş etdirə bilməlidir; 

-məktəb kollektivi, sinif rəhbəri və metodbirləşmələrin hüquqları, vəzifələri və 

funksiyaları ilə tanış olmalı, onların fəaliyyətini izləyərək müəyyən təcrübə əldə et-

məlidir;  

-öz fəaliyyətini təhlil etməklə, həmkarlarını müşahidə etmək və məsləhət al-

maqla tədris prosesinin keyfiyyətini yüksəldə bildiyini nümayiş etdirməlidir; 

-kiçik tədqiqatlar apararaq təlim-tədris prosesini yüksəltmək bacarığına malik 

olduğunu nümayiş etdirməlidir; 

-məktəbin idarə olunmasında iştirak etmənin və bu prosesə şagirdlərin də cəlb 

edilməsinin yollarını bilməlidir; 

-görkəmli elm, dövlət və ictimai xadimləri tanıdığını və bundan təlim-tədris 

prosesində səmərəli istifadə edə bildiyini nümayiş etdirməlidir; 

-ümumi və pedaqoji mədəniyyətə malik olduğunu nümayiş etdirməlidir; 

-Azərbaycan dilində sərbəst danışmalı, yazmalı və ünsiyyətə girməli, zəruri or-

foqrafiya və durğu işarələri qaydalarından, danışıq etiketindən düzgün və yerində 

istifadə etməlidir. 

 Bunlar  gələcək ibtidai sinif  müəllimlərinin pedaqoji təcrübənin sonunda əldə 

etdikləri  ümumi təlim nəticələridir.  Burada aşağıdakı təlim nəticələri öz əksini tap-

mışdır: 

1) ibtidai siniflərdə tədris olunan fənlərlə  əlaqəli təlim nəticələri; 

2)  şagirdlərin  öyrənməsi ilə əlaqəli təlim nəticələri; 

3) pedaqoji proses ilə bağlı təlim nəticələri; 

4)  peşəyönümü ilə bağlı təlim nəticələri;  

        5)  mədəni səviyyənin inkişafı ilə əlaqəli təlim nəticələri.    

Pedaqoji təcrübənin təşkili və idarə olunması. Naxçıvan Müəllimlər İnsti-

tutunda  gələcək ibtidai sinif müəllimlərinin  pedaqoji təcrübəsi “Ali (orta ixtisas) 

təhsili müəssisələri tələbələrinin ixtisas üzrə təcrübəsinin keçirilməsi haqqında 

Əsasnamə”nin [10] və İnstitut Elmi Şurasının  təsdiq etdiyi qaydalara əsasən tən-

zimlənir.  

2008-ci ildə təsdiq edilən “İbtidai sinif müəllimliyi” ixtisası üzrə  təsdiq edilən 

tədris  planlarının tələblərinə görə, məktəb həyatı ilə tanış olmaq üçün pedaqoji ali 

təhsil müəssisələri tələbələri I kursdan başlayaraq ümumtəhsil məktəblərində  ola 

bilərdilər. Rəsmi pedaqoji təcrübə  sonrakı semestrlərdə həyata keçirilsə də  gələcək 

müəllimlərin ümumtəhsil  məktəblərində olması, xüsusilə, “Müəllimlik ixtisasına 

giriş” fənninin tədrisi  ilə əlaqədar olaraq orada  pedaqoji prosesin təşkilini müşahidə 

etməsi  səmərəli nəticələr verirdi. 2008-ci ilin tədris planında  pedaqoji təcrübəyə 

ayrılan 18 həftəlik vaxt 3 yerə bölünmüşdü. Gələcək ibtidai sinif müəllimləri müx-

təlif vaxtlarda  3 dəfə məktəbdə pedaqoji təcrübədə olurdular ki, bu da müəyyən 

mənada fasiləsizliyi təmin edirdi. 2014-cü  ildə təsdiq edilən “İbtidai sinif müəl-

limliyi” ixtisası üzrə  tədris  planında   gələcək ibtidai sinif müəllimlərinin pedaqoji 

təcrübəsinin 14 həftə müddətində VIII semestrdə keçirilməsi nəzərdə tutuldu. Həmin 

yanaşma indi də davam edir. Yalnız 2023/24-cü tədris ilində  gələcək ibtidai sinif 

müəllimlərinin pedaqoji təcrübəsində müəyyən dəyişiklik ediləcəkdir. Pedaqoji təc-

rübə ənənəvi olaraq  VIII semestrdə keçirilsə də onun müddəti 20  həftə olacaqdır.  

Fikrimizcə, 20 həftəlik pedaqoji təcrübənin (30 kredit) bir semestrdə həyata keçiril-

mə-sinin  səmərəsi gözlənildiyindən az olacaq. Buna görə pedaqoji təcrübədə fa-

siləsizliyi təmin etmək məqsədilə, heç olmasa  VI, VII və VIII semestrlərdə  pedaqoji 

təcrübə təşkil edilməli, həftələrin və kreditlərin sayı  ona uyğun olaraq bölünməlidir.   

19 yanvar 2015-ci ildə Azərbaycan Respublikası Prezidenti tərəfindən təsdiq 

edilən “Azərbaycan Respublikasında təhsilin inkişafı üzrə Dövlət Strategiyası”nın 

həyata keçirilməsi ilə bağlı Fəaliyyət Planı”nın 2.3.7-ci bəndinin (müəllim hazırlığı 

sistemində internatura modelinin tətbiqi qaydalarının hazırlanması və təsdiq 

edilməsi) icrasının təmin edilməsi məqsədi ilə Təhsil Nazirliyi tərəfindən “Müəllim 

hazırlığı sistemində internaturanın13 təşkili Qaydaları”  hazırlandı. Pedaqoq və psi-

xoloqların, ali və ümumtəhsil məktəbi rəhbərlərinin, ixtisas müəllimlərinin iştirakı 

ilə həmin layihə dəfələrlə müzakirə edildi.  

Yeni qaydalarda ali təhsilin bakalavriat səviyyəsində “müəllim hazırlığı siste-

mində internaturanın təşkili və tətbiqinin əsas prinsipləri” [3, s.12] müəyyən edilir, 

müəllim hazırlığının səmərəliliyinin artırılmasına və təhsilin keyfiyyət səviyyəsinin 

beynəlxalq müəllim hazırlığı sisteminin prinsiplərinə uyğunlaşdırılmasına şərait 

yaradılması nəzərdə tutulurdu. Qaydalarda internaturanın məzmununa və təhsilalan-

ların hazırlıq səviyyəsinə qoyulan tələblər müəyyənləşdirilirdi. 

İnternaturanın əsas məqsədi  ali təhsil müəssisəsində tələbələrin aldığı nəzəri 

bilikləri möhkəmləndirmək, genişləndirmək və dərinləşdirməkdən;  tədris planında 

nəzərdə tutulan bütün nəzəri və praktiki sınaqları müvəffəqiyyətlə başa vurmuş tə-

ləbələrdə praktik peşə bacarığı və vərdişləri, zəruri səriştələri formalaşdırmaqdan və 

inkişaf etdirməkdən;  innovativ təlim texnologiyalarının mənimsənilməsini təmin 

etməkdən, məzunların müstəqil pedaqoji fəaliyyətə hazırlıq səviyyəsinin yüksəldil-

məsini və gələcək karyera inkişafını təmin etməkdən ibarət idi. 

Ali təhsil müəssisələrini müəllim hazırlığının müvafiq ixtisası üzrə bitirən mə-

zunlar 1 (bir) il müddətində Azərbaycan Respublikası Təhsil Nazirliyinin göndə-

rişinə əsasən dövlət ümumtəhsil müəssisələrində pedaqoji fəaliyyətlə məşğul ol-

maqla təcrübə keçməlidirlər. Bu tələbi reallaşdırmaq ilk baxışdan da çətin idi. Hər il 

                                                           
13 müəllim hazırlığı sistemində yekun dövlət attestasiyasını müvəffəqiyyətlə başa vuran məzunlar üçün təcrübə 

forması 

orta hesabla  5 mindən çox gələcək müəllim ayrı-ayrı məktəblərdə 14 həftəlik peda-

qoji təcrübə keçir. Bu qədər tələbəyə internatura keçmək üçün şərait yaratmaq,  on-

ları internatura yerlərinə  göndərmək (seçim meyarları), orada mənzillə təmin etmək, 

əməyini stimullaşdırmaq olduqca çətin idi. Pedaqoji təcrübədə iştirak edən peda-

qogika, psixologiya və ayrı-ayrı fənlərin metodikası kafedralarının əməkdaşlarının  

icra etdikləri tədris yüklərinin ləğv edilməsi nəticəsində xeyli professor-müəllim  öz 

iş yerləri ilə vidalaşmalı olardılar. Ona görə də həmin layihə təsdiq edilmədi. 

Pedaqoji təcrübə pedaqogika, psixologiya, ixtisas kafedraları ilə birlikdə pe-

daqoji təcrübənin həyata keçiriləcəyi təhsil müəssisələri və təhsili idarəetmə orqan-

larının razılığı əsasında ali təhsil müəssisəsi rəhbərinin əmrinə əsasən müvafiq fa-

kültənin dekanlığı tərəfindən təşkil olunur. Pedaqoji təcrübə başlamazdan əvvəl ali 

təhsil və baza təhsil müəssisələrinin təcrübə prosesində iştirak edən nümayən-

dələrinin təmsil olunduğu başlanğıc, sonda isə yekun konfrans keçirilir. Fakültə de-

kanlığı tərəfindən isə müvafiq kafedralarla birlikdə təcrübəçi tələbələrin də iştirak 

etdiyi başlanğıc və yekun konfrans keçirilir. Başlanğıc  konfransda tələbələrə peda-

qoji təcrübənin məqsədi, vəzifələri, məzmunu izah edilir, onun təşkili formaları, ke-

çirilməsi və hesabatların hazırlanması qaydaları haqqında məlumatlar verilir. Yekun 

konfransda isə pedaqoji təcrübənin nəticələri təhlil edilir, ümumiləşdirilir və onun 

təkmilləşdirilməsi üçün təkliflər verilir. 

Naxçıvan  Müəllimlər İnstitutunda  gələcək ibtidai sinif müəllimlərin pedaqoji 

təcrübənin təşkili məqsədilə şəhərin ən qabaqcıl məktəbləri seçilir. Məsələn, 

2021/2022-ci tədris ilində ibtidai sinif müəllimliyi ixtisasının IV tədris ili tələbələri  

yüksək infrastruktura və müəllim kollektivinə malik 4№-li, 8№-li, 11 №-li,12№-li, 

14№-li  məktəbdə və H.Əliyev adına məktəbdə pedaqoji təcrübədə iştirak ediblər. 

Ali təhsil müəssisəsinin pedaqoji təcrübə  rəhbəri pedaqoji təcrübənin  təşkilinə 

ümumi rəhbərliyi həyata keçirir. Fakültə üzrə pedaqoji təcrübənin təşkilinə məsul 

şəxs dekandır, fakültə üzrə ümumi rəhbərlik isə pedaqoji təcrübənin fakültə rəhbəri 

tərəfindən həyata keçirilir. Daha təcrübəli pedaqogika, psixologiya və fənn müəllim-

ləri  pedaqoji təcrübənin təşkilinə cəlb olunurlar. Bu baxımdan  pedaqoji təcrübənin 

təşkilində və həyata keçirilməsində pedaqogika, psixologiya və ixtisas fənni üzrə 

kafedra  müdirləri də müəyyən məsuliyyət daşıyırlar. 

Ümumtəhsil məktəbləri  tərəfindən gələcək ibtidai sinif müəllimlərinin peda-

qoji təcrübəsinə  məktəbin direktoru və onun ibtidai siniflər üzrə  müavini və sinif  

müəllimi rəhbərlik edir. Bununla yanaşı bəzi özəl ümumtəhsil   təcrübə keçən tə-

ləbələrə müəyyən məsləhətlərin verilməsi üçün pedaqoji ustalığa malik olan 

müəllimlər sırasından seçilmiş mentorlar təyin edilirlər. Pedaqoji təcrübə müd-

dətində hər bir tələbə qrupunda qrup nümayəndəsi təyin olunur. O, təcrübəçi 

tələbələrin davamiyyətinin hesabatını aparır, ümumi işi təşkil edir, tələbələrə 

məsləhət saatları, seminarlar, yığıncaqlar haqqında məlumat verir, təcrübə 

rəhbərlərinin, pedaqoq və psixoloqun  tapşırıqlarını yerinə yetirir. 

Sınaq dərslərinin aparılması. Gələcək ibtidai sinif müəllimi  sınaq dərsləri  apa-

rarkən aşağıdakı bacarıqlarını nümayiş etdirir: 1) icmalı elmi-metodik cəhətdən düz-

gün tərtib edir; 2) dərsi düzgün təşkil edir, sərbəst aparır və vaxtında yekunlaşdırır; 

3) dərsdə motivasiyanı düzgün müəyyənləşdirir; 4) dərsi yeni texnologiyaların 

tətbiqi ilə təşkil edir; 5)dərsdə interaktiv təlim metodlarını tətbiq edir; 6) dərsdə 

müəllim-şagird əməkdaşlığı yaratmağa nail olur; 7) fəndaxili və fənlərarası inteqra-

siyadan (əlaqədən) istifadə edir; 8) yeni qiymətləndirmə mexanizmini tətbiq edir; 9)  

şagirdləri fəallaşdıra bilir; 10) dərs prosesində şagirdlərin stimullaşdırılmasını təmin 

edir; 11) dərs üçün resurslar müəyyən edir.  

Sınaq dərslərinin təşkilində vacib məsələ  gələcək ibtidai  sinif müəllimləri tərə-

findən  dərsin düzgün layihələşdirilməsidir.  Gələcək ibtidai sinif müəllimləri meto-

distlərin köməyi ilə  dərsin  bütün mərhələlərini icmalda əks etdirməlidirlər.  

Psixologiya üzrə görüləcək işlər.Pedaqoji təcrübənin səmərəli təşkilində 

psixoloji amillərin mühüm rolu var. Psixoloq gələcək sinif müəllimlərində pedaqoji 

peşəyə motivasiya, faydalı tərbiyəvi iş aparaq vərdişi, uğurlu dərs demə vərdişləri 

yaratmalı, şagirdlərin psixi inkişafı ilə əlaqədar diaqnostik məlumatları müəyyən-

ləşdirmək və məktəblilərin gələcək psixi inkişafını layihələşdirməyi öyrətməlidir. 

L.V.Korneva fasiləsiz pedaqoji təcrübənin psixoloji aspektdən  məqsəd və vəzifələ-

rini belə müəyyənləşdirir: 

 1) müşahidə və özünü müşahidə vasitəsilə peşə refleksiyası vərdişlərinin yara-

dılması 

2) tələbə şəxsiyyətinin peşəkarlığının   inkişafı;  

3) peşəkar ünsiyyət bacarıqlarının formalaşması;  

4) dərsin psixoloji təhlili bacarıqlarının mənimsənilməsi; 

 5) şagirdlərin və şagird qruplarının fərdi psixoloji xüsusiyyətlərinin, şəxsiyyət-

lərarası (şagird-şagird, müəllim-şagird, müəllim-valideyn, müəllim-müəllim, vali-

deyn-uşaq) münasibətlərinin öyrənilməsi metodlarının mənimsənilməsi;  

 6) psixoloji-pedaqoji yardım, diaqnostika və şagird uğursuzluğunun qarşısının 

alınması bacarıqlarının formalaşdırılması;  

7) müxtəlif öyrənmə qabiliyyətinə malik şagirdlərlə işləmək vərdişlərinə yi-

yələnmək;  

8) tələbələrin peşəkar özünüdərkinin inkişafı; 

 9) öz pedaqoji çətinliklərini müəyyən etmək, təhlil etmək və aradan qaldırmaq 

bacarığının inkişafı;  

10) peşəkar fəaliyyətin şəxsi üslubunun formalaşdırılması [113, s.3-4]. 

Yuxarıda deyilənləri ümumiləşdirsək belə qənaətə gəlmək olar ki,  pedaqoji 

təcrübənin təşkilində əsas psixoloji vəzifə şəxsi və peşəkar özünüdərketmənin inki-

şafıdır. 

        Müasir məktəbin qarşısında duran mühüm vəzifələri həyata keçirmək üçün gə-

ləcək müəllimin peşə hazırlıq səviyyəsini yüksəltmək, dünya standartlarına uyğun-

laşdırmaq tələb olunur. Buraya hər şeydən əvvəl, müəllimin öz şagirdlərinin psixi 

aləminin diaqnostikasını verə bilməklə bağlı olan psixoloji-pedaqoji səriştəliliyi və 

praktik bacarıqlarının, onun mənəvi tərbiyəlilik səviyyəsinin, şagird şəxsiyyətini 

inkişaf etdirmək, şəxsiyyətlərarası münasibətləri aşkara çıxara və istiqamətləndirə 

bilmək bacarığını və s. yüksəldilməsini aid etmək olar. Bütün bunlar isə yüksək 

psixoloji biliklər və onları təcrübəyə tətbiq etmək bacarığı olmadan mümkün 

deyildir. 

Tələbələrin bu keyfiyyətlərə yiyələnmələri üçün aldıqları nəzəri biliklərlə 

yanaşı praktik vərdişlərə yiyələnmələri də həlledici rol oynayır. Bu cür praktik ba-

carıqların əsası isə tələbələrin məktəbdə həyata keçirdikləri pedaqoji təcrübə zamanı 

qoyulur. Pedaqoji təcrübə zamanı tələbələr psixologiyadan əldə etdikləri nəzəri 

bilikləri praktik olaraq məktəb həyatına tətbiq etməyə başlayırlar. Bu dövrdə tə-

ləbələrin əldə etdikləri ilkin praktik bacarıqlar onların gələcək peşə hazırlıqları üçün 

zəmin rolunu oynayır. Pedaqoji təcrübə zamanı psixologiyadan tapşırıqlar aşağıdakı 

vəzifələrin həllinə yönəldilmişdir: 

-gələcək müəllimlərin psixoloji biliklərinin dərinləşdirilməsi, zənginləşdiril-

məsi və onların pedaqoji məsələlərin həllində tətbiqi; 

- gələcək müəllimlərin diaqnostikanı həyata keçirmək bacarığı ilə bağlı olan 

elmi-tədqiqat bacarıq və vərdişlərinin formalaşdırılması və inkişaf etdirilməsi; 

- tələbələrdə müəllimlik peşəsinə möhkəm maraq, uşaqlara qarşı məhəbbət 

tərbiyə etmək; 

- onlarda təlim və tərbiyə prosesində şagird şəxsiyyətinə və sinif kollektivinə 

yaradıcı və tədqiqedici yanaşma bacarığı formalaşdırmaq. 

Pedaqoji təcrübə dövründə gələcək ibtidai sinif müəllimlərinin öyrənməli oldu-

ğu ən vacib məsələlərdən  biri də dərsin psixoloji təhlilini aparmağı bacarmaqdır. 

Dərsin psixoloji cəhətdən təhlili zamanı gələcək ibtidai sinif  müəllimlərinin  fəaliy-

yətinin ən maraqlı və həm də mürəkkəb tərəflərini öyrənmək mümkündür. Alınan 

nəticələrlə onun öyrənməyə münasibətini dəyişdirməyə, səmərəli münasibətlər qur-

masına nail olmaq mümkündür.Bu zaman aşağıdakı məsələlər  diqqətdə saxlanıl-

malıdır: 1) dərsin psixoloji təhlilinin təxmini sxemi; 2) dərsin təhlilinin psixoloji 

əsasları; 3) dərsin psixoloji təhlilində mövzunun spesifikliyi. Bununla dərsə marağı 

artırmaq, təfəkkürü aktivləşdirilmək, diqqəti, yaddaşı və təfəkkürü  səmərəli idarə 

etmək, məktəblilərin öyrənmə, əqli və şəxsi inkişafı arasında əlaqəni  həyata keçir-

mək   mümkündür. 

Dərsin psixoloji təhlilinin təxmini sxemi aşağıdakı kimidir: 

I. Dərsin strukturunun psixoloji cəhətdən  əsaslandırılması: dərsin məqsəd və 

vəzifələrinə, şagirdlərin yaş xüsusiyyətlərinə və imkanlarına uyğunluğu. 

II. Dərsin məzmunu: 1) tədris materialının keyfiyyəti (elmiliyi, müasirliyi, 

məntiqiliyi); 2) şagirdlərin yaş xüsusiyyətlərinə uyğunluğu. 

III. Dərsdə şagirdlərin idrak fəaliyyətinin təşkili:1) koqnitiv fəaliyyət üçün mo-

tivasiyanın yaradılması və inkişafı; 2) şagirdlərdə  diqqətin növlər və onların fəal-

laşdırılması metodları; 3) dərsdə qavrayış və müşahidə proseslərinin səmərəliliyi; 4) 

dərsdə yaddaşın təkmilləşdirilməsi yolları; 5) dərsdə təfəkkürün fəallaşdırılması  

metodları; 6) şagirdlərdə təxəyyül və yaradıcılıq prosesləri; 7) şagirdlərin nitq  qa-

biliyyəti, onun forma və növləri; 8) dərs zamanı şagirdlərin fəaliyyəti. 

IV. Dərsdə  gələcək ibtidai sinif müəllimi ilə  sinif kollektivi arasında  qarşılıqlı 

əlaqənin xüsusiyyətləri: 1) dərsdə  emosional  mühitin yaradılması; 2) müəllimin 

davranışı, nitqinin xüsusiyyətləri; şagirdlərlə ünsiyyət tərzi; 3)  sinifdə nizam-

intizamın  yaradılması və saxlanılması  yolları; 4)  aparılan qiymətləndirmələrin 

adekvatlığı; 5) dərsdə şagirdlərin birgə fəaliyyətinin təşkili; 6) siniflə   ünsiyyət 

qurarkən şagirdlərin fərdi və qrup xüsusiyyətlərini nəzərə alınması 

V. Dərsin ümumi nəticələri: 1)  dərsin məqsəd və vəzifələrin həyata keçirilmə 

səviyyəsi; 2) dərsin uğurlu və zəif tərəfləri; 3) növbəti dərsin keçirilməsi üçün tədris 

materialında və texnologiyada  tələb olunan dəyişikliklər.   

Dərsin psixoloji  aspektdən təhlilində  məqsəd yalnız uğur və uğursuzluqları 

müəyyənləşdirmək  deyil, onların obyektiv və subyektiv səbəblərini üzə çıxarmaq, 

gözlənilən  nailiyyətləri  təsadüfi uğurlardan   fərqləndirməkdir. Dərsin  uğurlu alın-

ması bir çox amillərin təsirindən asılıdır. Onların içərisində şagirdlərin  psixoloji 

cəhətdən birgə fəaliyyətə və əməkdaşlığa cəlb edilməsi,  mühüm rol oynayır.  Bu 

səbəbdən də şagirdlərdə  idrak fəaliyyətinin artırılmasında ilkin olaraq  motivasi-

yanın yaradılnasını  vacib hesab edirik.  

C.Alıyevin fikrincə, “dərsin psixoloji təhlilində mövzunun spesifikliyi  nəzərə 

alınmalıdır” [9, s.65].  Çünki  mövzunun spesifikliyi idrak proseslərinin inkişafına 

və  dərsin emosional mühitin yaranmasına  təsir göstərir.  

Pedaqoji təcrübə dövründə şagird şəxsiyyətinin öyrənilməsi  (psixoloji-peda-

qoji xarakteristikanın tərtibi).  Bu xarakteristikada məktəbli haqqında bütün məlu-

matlar (adı, soyadı, sağlamlıq vəziyyəti, təhsil aldığı sinif, ailə vəziyyəti, ünsiyyəti, 

idrak fəaliyyəti, xarakteri və s.) öz əksini tapmalıdır. 

Pedaqoji təcrübə dövründə sinif kollektivinin  öyrənilməsi  (psixoloji-pedaqoji 

xarakteristikanın tərtibi). Burada məktəbin kollektiv kimi xarakteristikası tərtib edi-

lir, sinfin tərkibi, fəalları, mənimsəmə səviyyəsi, ictimai- faydalı işlərdə iştirak, 

intizamın təşkili, yaş xüsusiyyətləri, valideynlərin sinif kollektivinə təsiri,sinfin 

ictimai fəallığı, müəllimlərin, məktəb psixoloqunun və valideynlərin aparacağı 

işlərin məzmunu verilir. 

Pedaqoji təcrübənin qiymətləndirilməsi. Pedaqoji təcrübə  tələbələrin məktəb 

həyatı ilə tanışlığının təbii tərkib hissəsi kimi dəyərləndirilir. Məktəbdə  təcrübə 

keçən tələbələr pedaqoji təcrübəyə rəhbərlik edən pedaqoq, psixoloq və metodist 

müəllimlər tərəfindən təlim nəticələrinin əldə edilməsi və aşağıda təsvir olunan pro-

sesləri yerinə yetirmək bacarıqlarına görə birgə qiymətləndirilirlər: 1) özünü mü-

əllim peşəsinə uyğun aparmaq, müəllim kimi davranmaq; 2) şagirdləri  anlamaq; 3) 

təlim  prosesini  təşkil etmək; 4) sinfi idarə etmək; 5) tədris  resurslarından  səmərəli 

istifadə etmək; 5) müasir təlim texnlogiyalarından, fəal təlim metodlarından sə-

mərəli istifadə etmək; 6) dərsi layihələşdirməyi bilmək; 7) şagirdlərin təlim nailiy-

yətlərini  qiymətləndirmək, onların yerinə yetirdikləri  tapşırıqları təhlil etmək; 8) 

sinifdənxaric tədbirlər təşkil etmək; 9) özünü qiymətləndirmək.  

Təcrübəli metodist alim B.Həsənli [43] pedaqoji təcrübə dövründə  gələcək 

müəllimin dərsinin qiymətləndirilməsində aşağıdakı  meyarların nəzərə alınmasını 

vacib hesab edir: 1) mövzunu dərindən bilmək; 2) təlim prosesində İKT-dən və digər 

əyani vasitədən istifadə etmək; 3) nitq qabiliyyətinə malik olmaq; 4) təlimin təşkilin-

də  müxtəlif iş formalarından - fərdi, cütlər, kiçik qrup, böyük qrup və s. istifadə 

etmək; 5) təlimin təşkilində interaqtiv metodlardan, fəal dərsin mərhələlərindən 

səmərəli istifadə etmək; 6) mövzunu həyatla əlaqələndirə bilmək; 7) təlim prose-

sində inteqrasiya yaratmaq; 8) məktəbliləri tədqiqatçılıq fəaliyyətinə, dialoqa və 

əməkdaşlığa cəlb etmək; 9) fərdi və qrup işini qiymətləndirmək; 10) vaxtı səmərəli 

bölmək; 11) təlim prosesində müxtəlif yanaşmalardan  istifadə (fərdi, differensial,  

inklüziv) və s. 

Pedaqoji təcrübədə iştirak edən  gələcək ibtidai sinif müəllimlərinin  pedaqoji  

fəaliyyəti psixoloq, pedaqoq, metodistlərin iştirakı ilə qiymətləndirilir. Hər bir gələ-

cək ibtidai sinif müəlliminə verilən yekun  qiymət  onun pedaqoji təcrübə müddət-

ində gördüyü işlərə və müvafiq sənədlərin lazımi səviyyədə yerinə yetirilməsinə 

uyğun olmalıdır. Gələcək ibtidai sinif müəllimlərinin   pedaqoji təcrübə müddətin-

dəki fəaliyyəti, digər ixtisaslarda da olduğu kimi, 100 ballıq sistemlə qiymətlən-

dirilir. Sınaq dərslərinin hər biri maksimum 10 balla qiymətləndirilir.  Müəllim kadr-

ları hazırlığını həyata keçirən bütün ali təhsil müəssisələrində tələbələrin pedaqoji 

təcrübəsi 100 ballıq sistemlə qiymətləndirilsə də, burada müəyyən fərqliliklər də 

nəzərə çarpır.  

Məsələn, Azərbaycan  Dövlət Pedaqoji Universitetində pedaqoji təcrübənin so-

nunda  gələcək ibtidai sinif müəlimlərinin toplaya biləcəyi balın bölgüsü 2 dəfə 

dəyişmişdir.   

2014-cü ildə gələcək ibtidai sinif müəlimlərinin toplaya biləcəyi ballar aşa-

ğıdakı kimi  bölünmüşdür: 1) pedaqoji təcrübəyə davamiyyətə görə -10 bal; 2) sınaq 

dərslərinə görə -50 bal; 3) pedaqoji işlər üçün-20 bal; 4) psixoloji işlər üçün -20 bal 

(cəmi 100 bal). 

2021-ci ildə isə ADPU Elmi Şurasının təsdiq etdiyi normalara görə, 100 ballı 

sistem üzərindən həyata keçirilən pedaqoji təcrübədə  gələcək ibtidai sinif  müəllim-

lərinin qiymətləndirilməsi  fəaliyyət  sahələrinə görə aşağıdakı şəkildə bölünmüşdür: 

1)pedaqoji təcrübəyə davamiyyətə görə -10 bal; 2) sınaq dərslərinə görə -50 bal; 

3)pedaqoji işlər üçün- 15 bal; 4) psixoloji işlər üçün -15 bal; 5) tələbənin hesabatına 

görə 10 bal (cəmi 100 bal).Yeni bölgüdə  pedaqoji təcrübənin yekunda tələbənin  

verdiyi hesabata görə  10 balın  verilməsi nəzərdə tutulmuşdur.  

Təcrübəçi tələbələrin qiymətləndirilməsi  metodistlərdən  məsuliyyət tələb edir. 

Bu  prosesdə pedaqoq, psixoloq və metodistlər  təcrübəçi tələbələrlə  gələcəyin mü-

əllimi kimi davranmalıdır. Təcrübəçi tələbə də   üzərinə düşən müəllimlik vəzifəsini 

standartlara  müvafiq şəkildə yerinə yetirmək bacarığını nümayiş etdirməlidir. 

Məktəbdə tələbə öz fəaliyyətinə iki-üç həftə davam edən müşahidə təcrübəsi ilə 

başlayır, sonrakı  həftələr isə məktəb həyatında və sinifdə daha fəal iştirak edərək 

müəllim kimi dərs aparır. 

 

 

2.3. Pedaqoji təcrübə dövründə  gələcək  ibtidai sinif müəllimlərində  

peşə səriştəliliyinin formalaşdırılmasının monitorinqi 

 

Eksperimentin ilk mərhələsində gələcək ibtidai sinif müəllimlərinin peşə səriş-

təsinin səviyyəsinin inkişafının  zəif olduğunu müşahidə etdik. Bu da məqsədyönlü 

eksperimental tədqiqatın aparılmasına əsas verdi. Eksperiment işləri Naxçıvan Mü-

əllimlər İnstitutunun İbtidai sinif müəllimliyi ixtisasının 138 tələbəsi ilə aparıl-

mışdır. 

 Tələbələrin pedaqoji təcrübəsi  Naxçıvan şəhərinin qabaqcıl məktəblərində (4, 

8, 11, 12, 14 saylı və H.Əliyev adına məktəb)  təşkil olunmuşdur.  Həmin tələbələrin 

24-ü 8№-li məktəbdə,  23-ü 11 №-li məktəbdə, 22-si 12№-li məktəbdə, 23-ü 14№-

li məktəbdə, 22-i H.Əliyev adına məktəbdə, 24-ü 4№-li məktəbdə  pedaqoji təcrü-

bədə olublar. Eksperiment zamanı 8 №-li məktəbdəki 24 tələbə, 14 №-li məktəbdəki 

23 tələbə, H.Əliyev adına məktəbdəki 22 tələbə eksperiment qruplar, 11 №-li 

məktəbdəki 23 tələbə, 12 №-li məktəbdəki 22 tələbə, 4 №-li məktəbdəki  24 tələbə 

kontrol qruplar kimi götürülmüşdür. Eksperimetal qruplarda olduğu kimi kontrol 

qruplarda da 69 tələbə pedaqoji eksperimentə cəlb olunmuşdur.  

Eksperimental işlərin səmərəli  nəticəsinin olması  gələcək ibtidai sinif müəl-

limlərinin  pedaqoji səriştə haqqında fikirlərinin inkişaf dinamikasından, pedaqoji 

peşəyə motivasiya səviyyəsindən, təlim fəaliyyətindən, pedaqoji təcrübə dövründə  

fərdi pedaqoji bacarıqlarının formalaşdırılmasından asılıdır. Tələbələrin peşə səriş-

təsinin inkişaf dinamikası tərəfimizdən həm təlim prosesində (3,4,5,6 və 7-ci se-

mestrlər), həm də pedaqoji təcrübə dövründə (8-ci semestr)  öyrənilmişdir.  

Bu məsələləri aşağıdakı kimi səciyyələndirmək mümkündür.  

1. Gələcək ibtidai sinif müəllimlərinin  pedaqoji səriştə haqqında təsəvvürlərinin 

inkişaf dinamikası.  

Nəzarət məqsədi ilə apardığımız sorğuda  gələcək ibtidai sinif müəllimlərinin  

pedaqoji səriştəliliyinin  formalaşdırılmasına yönəlmiş sistemli iş  əsasında tələbə-

lərin peşə hazırlığının inkişafına nail olmaq mümkündür. “Pedaqogika”, “İbtidai təh-

silin pedaqogikası”, “Müəllimlik ixtisasına giriş” fənlərinin tədrisindən sonra təşkil 

edilən pedaqoji təcrübədə eksperimental qrup tələbələrinin  peşə səriştəsi haqqında 

təsəvvürlərində əsaslı  dəyişikliklər baş verdi. Bunu aşağıdakı cədvəldən də görmək 

olar. 

Gələcək ibtidai sinif müəllimlərinin pedaqoji səriştə haqqında təsəvvürlərinin 

inkişaf dinamikası (eksperimental qruplarda) 

Cədvəl 2.3.1 

Təsəvvürlərin 

səviyyəsi 

Eksperimentdən 

əvvəl  (%-lə) 

Eksperimentdən sonra 

(%-lə) 

 Fərq (%-lə) 

Yüksək     21, 4 %   42,8% 21,4% 

Orta    29,1%    36,7% 7,6 % 

Aşağı      49,5%    20,5% 29 % 

 

Gələcək ibtidai sinif müəllimlərinin pedaqoji səriştə haqqında təsəvvürlərinin 

inkişaf  dinamikasının təhlili onların pedaqoji səriştə ilə bağlı  təsəvvürlərinin xeyli 

dərəcədə artdığını  göstərir.  

Gələcək müəllimlərin  peşə səriştəsi ilə bağlı  təsəvvürləri  eksperimentdən əv-

vəl 21, 4 % yüksək,   29,1% orta,49,5%  aşağı olduğu halda, eksperimentdən sonra 

42,8%  yüksək, 36,7%  orta, 20,5%  aşağı olmuşdur. Deməli, eksperimentdən əvvəl 

və  eksperimentdən sonrakı mərhələ arasında  aşağıdakı xeyli fərq yaranmışdır.  Belə 

ki, gələcək ibtidai sinif müəllimlərinin 21,4 %-də pedaqoji səriştə ilə bağlı təsəvvür 

yüksəlmiş, 7,6 %-də  təsəvvürlər orta olmuş, 29%-də təsəvvürlər yaxşılığa doğru 

dəyişmişdir.Eksperimentdən əvvəl aşağı nəticə göstərən tələbələrin faizi (49,5%)  iki 

dəfəyədək  azalmış, digər səviyyələrdə də  gələcək ibtidai sinif   müəllimlərin  

göstəriciləri nəzərə çarpacaq dərəcədə artmışdır. 

Eksperimental  işin nəticələri gələcək ibtidai sinif müəllimlərinin pedaqoji sə-

riştə ilə bağlı təsəvvürlərində  keyfiyyət dəyişikliyinin olmasını sübut edir. Sorğu 

zamanı tələbələr pedaqoji səriştənin vacibliyini qeyd etməklə yanaşı, pedaqoji fə-

aliyyətinin təşkilində onların mühüm  rol oynamasını əsaslandırdılar.  

Eksperimentin daha etibarlı və səmərəli olmasını sübut etmək  üçün nəzarət 

qrupu kimi seçilmiş tələbələrlə sorğu keçirdik.   

 

Gələcək ibtidai sinif müəllimlərinin pedaqoji səriştə haqqında təsəvvürlərinin 

inkişaf dinamikası ( kontrol qruplarda) 

Cədvəl 2.3.2 

Təsəvvürlərin 

səviyyəsi 

Eksperimentdən 

əvvəl  (%-lə) 

Eksperimentdən sonra 

(%-lə) 

 Fərq (%-lə) 

Yüksək     17,1    24,8% 7,7% 

Orta    30,8    35 % 4,2 % 

Aşağı      52,1%    40,2% 11,9% 

 

Gələcək ibtidai sinif müəllimlərinin  (kontrol qruplarında) pedaqoji səriştə haq-

qında təsəvvürlərinin inkişaf  dinamikasının təhlili  onların da  pedaqoji səriştə ilə 

bağlı  təsəvvürlərinin artdığını  göstərir. Lakin bu artım eksperimental qruplarla mü-

qayisədə xeyli aşağı səviyyədə olmuşdur. Eksperimentdən əvvəl gələcək müəl-

limlərin  peşə səriştəsi ilə bağlı  təsəvvürləri  17,1 %-i yüksək,   30,8%-i orta, 52,1%-

i aşağı olduğu halda, eksperimentdən sonra   24,8%-i yüksək, 3,9%-i orta, 40,5%-i 

aşağı olmuşdur.  

Deməli, eksperimentdən əvvəl və  eksperimentdən sonrakı mərhələ arasında  

müəyyən  fərq yaranmışdır. Belə ki, gələcək ibtidai sinif müəllimlərinin 7,7 %-də 

pedaqoji səriştə ilə bağlı təsəvvürlər yüksəlmiş, 7,6 %-də  təsəvvürlər orta olmuş, 

11%-də təsəvvürlər yaxşılığa doğru dəyişmişdir. Eksperiment zamanı alınan 

nəticələri aşağıdakı kimi ümumiləşdirmək olar: 

Gələcək ibtidai sinif müəllimlərinin eksperiment və  kontrol qruplarda pedaqoji 

səriştə haqqında təsəvvürlərinin inkişaf dinamikasının  müqayisəli təhlili 

Cədvəl 2.3.3 

Təsəvvürlərin 

səviyyəsi 

Başlanğıc mərhələ Yekun mərhələ      Fərq 

EQ KQ EQ KQ EQ KQ 

Yüksək 21,4 % 17,1% 42,8% 24,8% 21,4% 7,7% 

Orta 29,1% 30,8% 36,7% 35 % 7,6 % 4,2 % 

Aşağı 49,5% 52,1% 20,5% 40,2% 29 % 11,9% 

    Cəmi: 100 100 100 100   

 

2.Gələcək ibtidai sinif müəllimlərinin tədris fəaliyyətinə və müəllim peşəsinin 

seçilməsinə motivasiyasının səviyyəsi. 

Təlim prosesində və pedaqoji təcrübə müddətində müəyyən etdik ki, gələcək 

ibtidai sinif müəllimlərində pedaqoji səriştəliliyin formalaşdırılması və inkişafı  on-

ların pedaqoji peşəyə  motivasiya ilə sıx  bağlıdır. Pedaqoji səriştəliliyin inkişafının 

müəyyən edilməsində peşə motivasiyası mühüm yer tutur. Peşə motivləri  pedaqoji 

prosesin əsas hərəkətverici qüvvəsidir. Tədqiqatçılar motivləri “şəxsiyyəti (burada 

tələbələri -Ü.N.) fəaliyyətə təhrik edən konkret niyyətlər (səbəblər)” [76,s.249] ad-

landırırlar. Pedaqoji prosesdə motivasiyanın  olması  tələbənin pedaqoji peşəyə mü-

nasibətinin dəyişməsi ilə nəticələnir. Pedaqoji prosesdə motivlər kompleks şəkildə 

özünü büruzə verir. Motivlərin dəyərləndirilməsində müxtəlif meyarlardan istifadə 

edilməklə onun səmərəliliyinin səviyyəsi yoxlanılır. Pedaqoji prosesin və pedaqoji 

praktikanın təşkilində bu və ya digər şəkildə özünü büruzə verən motivlərin heç də 

hamısı gələcək ibtidai sinif müəllimlərinin peşə səriştəliliyinin inkişafına eyni təsir 

gücünə malik deyil. Bu səbəbdən də təlim motivlərini öyrənmək həmişə diqqət 

mərkəzində olub. Motivləri və onların  meyarlarını öyrənmədən pedaqoji prosesin 

məhsuldarlığını yüksəltmək, peşə səriştəliliyinin səviyyəsini müəyyənləşdirmək 

çətindir. Həm təlim prosesində, həm də pedaqoji təcrübə dövründə  gələcək ibtidai 

sinif müəllimlərinin motivlərinin öyrənilməsi üçün aşağıdakı alqoritmə istinad 

etdim: 

1) pedaqoji təcrübənin məqsədinin müəyyənləşdirilməsi; 

 2) tələbələrdə motivasiyanın ilkin səviyyəsinin öyrənilməsi;  

3) aparıcı motivlərin öyrənilməsi;  

4) motivasiya ilə bağlı xüsusiyyətlərin müəyyənləşdirilməsi;  

5) motivasiyanın inkişaf dinamikasının (yüksəlmə, enmə, zəifləmə və s.);  

6) gələcək  ibtidai sinif müəllimlərində   pedaqoji tapşırıqların köməyi ilə  vacib 

motivlərin formalaşdrılması;  

7) nailiyyətlərin dəyərləndirilməsi və perspektiv planın tərtibi.  

Bütün bunlar pedaqoji təcrübədə iştirak edən  gələcək ibtidai sinif müəllimlə-

rinin portfoliosunda  toplanmalıdır. Naxçıvan Müəllimlər İnstitutunun, eləcə digər  

müəllim kadrları hazırlığını həyata keçirən ali pedaqoji məktəblərdə motivasiyanın  

təzahür xüsusiyyətləri tələbələrin pedaqoji təcrübə gündəliyində öz əksini tapır.  Pe-

daqoji  gündəlikdə motivasiyanı öyrənmək üçün vacib olan  metodlar və priyomlar  

(tərzlər) da  verilir.  

Tədqiqat zamanı biz bir neçə dəfə şəraiti dəyişməklə (situsiyanın yaradılması)  

tələbələrin davranışını, sinifləri, fənləri və sinifləri dəyişməklə pedaqoji bacarığını, 

motivlərin müstəqillik dərəcəsini, onların digər motivlərlə qarşılıqlı təsirini öyrən-

dik. Psixoloji nəzəriyyələrə görə, müəyyən bir fəaliyyətin motivasiyasının formalaş-

ma dərəcəsi bu fəaliyyətin nəticələri  ölçülür. Fəaliyyətin necə həyata keçirildiyi bu 

fəaliyyətlə bağlı motivasiyanın inkişaf dərəcəsini göstərir. Motivasiya fəaliyyət nə-

zəriyyəsinin tərkib hissəsidir. Fəaliyyət zamanı insanın ətrafdakı reallıqlara qarşılıqlı 

münasibəti formalaşır, insan şüurlu və məqsədyönlü şəkildə özünü dəyişməyə 

təşəbbüs göstərir. Müasir tələblərə cavab verən pedaqoji kadr hazırlamaq və sosial 

sifarişə uyğun olaraq  gələcək ibtidai sinif müəllimlərinin pedaqoji təcrübə dövründə 

fəaliyyətini təşkil etmək və düzgün idarə etmək lazımdır. Pedaqoji təcrübənin təş-

kilində ən ciddi çətinlik bunlardan ibarətdir. Çox təəssüf ki, bəzi hallarda pedaqoji 



106 
 

təcrübədə yaradılan şərait gələcək ibtidai sinif müəllimlərinin peşəkarlığının inkişa-

fına az təsir göstərir. Pedaqoji təcrübə dövründə gələcək ibtidai sinif müəllimlərində  

zəruri tələbat, motiv və məqsədin formalaşdırılması üçün  şərait mühüm rol oynayır. 

Fəaliyyət aktiv və passiv olur. Gələcək ibtidai sinif müəllimlərinin pedaqoji təcrü-

bədə fəallığı onun pedaqoji fəaliyyətə hazırlığı üçün əsas olmaqla yanaşı, həm də 

inkişafın nəticəsi kimi maraq doğurur. A.Məmmədovun fikrincə, “fəaliyyət insan 

üçün zəruri olan tələbatların təsiri ilə meydana çıxan məqsədin şüurlu və 

planauyğun şəkildə yerinə yetirilməsindən ibarət olduğundan, onun əsas 

növlərindən biri olan pedaqoji fəaliyyət də insani tələbatlardan doğur və bu 

tələbatların ödənilməsi ilə təşəkkül tapır”[66,s.249].  

 Fəaliyyət nəzəriyyəsi L.S.Vıqotskinin, S.L.Rubinşteynin, A.N.Leontevin ide-

yalarına əsaslanır. Ümumi fəaliyyət sxemi "subyekt - obyekt" münasibətlərində tə-

zahür edir.  Burada subyekt həm fərdi, həm də qrupu, obyekt isə  obyektləri və digər 

subyektləri əhatə edə edir. Fəaliyyətin psixoloji strukturu ardıcıl olaraq dərk edilən 

və həyata keçirilən elementlərdən – məqsəd, məzmun, subyekt, vasitə, şərt və  nə-

ticədən  ibarətdir.  

Fəaliyyət bir sıra hərəkətlərdən ibarətdir. Tədqiqatçılar praktiki və nəzəri 

fəaliyyətin 3 əsas vahidini (fəaliyyət aktı, hərəkət, əməliyyat)  vacib  hesab edirlər. 

Fəaliyyətin həyata keçirilməsində yuxarıda qeyd etdiyimiz kimi  motiv vacib bir 

komponentdir. Çünki fəaliyyət aktı insanın məqsədi və ona nail olmaq istəyi (motiv) 

olduğu andan başlayır, motiv təmin edildikdə, yəni məqsədə nail olanda  başa çatır.  

Universitetdə pedaqoji prosesin təşkilinin mürəkkəbliyi ilə əlaqədar olaraq gə-

ləcək ibtidai sinif müəllimlərinin  təlim fəaliyyətinin  və pedaqoji təcrübənin həyata 

keçirilməsində  motivasiyanın rolunu, pedaqoji fəaliyyətin səmərəli təşkilini təmin 

edən çox sayda asılılıqları müəyyən etmək üçün çoxşaxəli təhlillər aparılmışdır. 

Ümumtəhsil məktəblərində pedaqoji təcrübənin təşkilində tələbələrin peşə səriş-

təsinin inkişaf dinamikasını öyrənmək məqsədilə anket sorğuları keçirtdik.  Pedaqoji 

təcrübənin əvvəlində gələcək ibtidai sinif müəllimlərinə təklif edilən  sorğu anketi 

onların peşə bilik, bacarıq və vərdişlərinin səviyyəsini   müəyyənləşdirməyə, peşə 

fəaliyyətinin  motivasiyasının inkişaf dinamikasındakı  dəyişiklikləri izləməyə 

imkan verməli idi.  

Anketdə həm də gələcək ibtidai sinif müəllimlərinin mühazirə və seminar məş-

ğələlərində  nəzəri biliklərə yiyələnmə səviyyəsi, peşə motivasiyasının formalaşma 

səviyyəsi, pedaqoji fəaliyyətə hazırlığının səviyyəsi və  pedaqoji təcrübənin sonunda  

peşə ustalığına yiyələnmə səviyyəsi öz əksini tapmışdır. 

 

Gələcək ibtidai sinif müəllimlərində  peşə motivasiyasının formalaşma 

səviyyəsi 

Cədvəl 2.3.4 

№ Gələcək ibtidai sinif müəllimlərinə təqdim edilən 

suallar  

   Cavablar 

Eksp.qrup Kont.qrup 

1. İbtidai sinif  müəlliminin peşə fəaliyyətini necə 

xarakterizə edə bilərsiniz? Yalnız bir cavab seçin. 

1) işi çətin və maraqsızdır; 

2) iş çətin, lakin maraqlıdır; 

3) işi asan, amma darıxdırıcıdır; 

4) cavab verməkdə çətinlik çəkirəm 

 

 

25,6% 

45,8% 

15,7% 

12,9% 

 

 

48,8% 

24,5% 

21,6% 

5,1% 

2. İbtidai sinif müəllimi üçün hansı   biliklər əsasdır? 

Ardıcıllıqla düzün. 

1) didaktik  biliklər; 

2) psixoloji biliklər; 

3) multikultural biliklər; 

4) yaş və  fiziologiya haqqında biliklər; 

5) digər cavablar... 

 

 

47,6% 

24,9% 

13,9% 

10,0% 

3,6% 

 

 

21,3% 

21,8% 

17,5% 

9,8% 

29,6% 

3. Azərbaycan dili öyrətməyin tərbiyəvi funksiyası 

varmı? Əgər varsa, bu funksiyalar hansılardır? 

1) Bəli. 

2) Xeyr. 

 

 

95,4% 

4,6% 

 

 

52,1% 

47,9% 

4. Pedaqoji fənlərin tədrisində öyrəndiyiniz  hansı  

metodlardan  dərsdə istifadə etmisiniz? (açıq sual). 

1) kifayət qədər tam cavab verdi; 

2) təxmini cavab verdi; 

3) suala cavab vermədi. 

 

 

64,2% 

23,8% 

12,0% 

 

 

13,5% 

38,4% 

48,1% 

5. Niyə bəzi tələbələr ibtidai sinif müəllimi olmaq 

üçün  daha çox çalışır,  bəziləri isə bunun üçün 

xüsusi  fəaliyyət göstərmir? 

1) ciddi oxumaq istəmirlər, tənbəldirlər; 

2) ibtidai sinif müəllimi olmaq istəmirlər; 

3) dözümlülük, əzmkarlıq çatışmır; 

4) müəllim olmaq üçün  motivasiya yoxdur. 

 

 

 

22,6% 

14,7% 

31,9% 

30,8% 

 

 

 

27,1% 

31,3% 

22,8% 

18.8% 

6. Keyfiyyətli ibtidai sinif müəllimi hazırlığı  üçün 

hansı şərtləri vacib hesab edirsiniz? (açıq sual). 

1) kifayət qədər tam cavab verdi: 

2) natamam cavab verdi: 

3) suala cavab vermədi. 

 

 

57,4% 

32,3% 

10,3% 

 

 

20,3% 

39,6% 

40,1% 

 

Cədvəlin  1-ci sualı  tələbələrin peşə hazırlığının öyrənilməsinin nəticələrinin 

kəmiyyət məlumatlarını  əhatə edir. Eksperimental qruplarda gələcək ibtidai sinif 

müəllimlərinin fikrincə: 1) müəllimin  işi çətin və maraqsızdır (25,6%); 2) müəllimin 

iş çətin, lakin maraqlıdır (45,8); 3) müəllimin  işi asan, amma darıxdırıcıdır (15,7%). 

12,9%-i suala cavab verməkdə çətinlik  çəkdiyini etiraf edib. Kontrol qruplarda 

müəllimin  işini çətin və maraqsız hesab edənlər  (48,8%), müəllimin işini çətin, 

lakin maraqlı hesab edənlər  (24,5%),  müəllimin  işini asan, amma darıxdırıcı hesab 

edənlər  (21,6%) olub.  5,1%-i suala cavab verməkdə çətinlik çəkdiyini etiraf 

edib.Bu cavablarda ən maraqlısı odur ki, eksperimental  qruplarda gələcək ibtidai 

sinif müəllimlərinin 45,8% -i müəllimin  işini çətin, lakin maraqlı hesab etdikləri 

halda, kontrol qruplarında  gələcək ibtidai sinif müəllimlərinin 48,8%-i müəllimlərin  

işini həm çətin, lakin maraqsız hesab edibdir. 

Anketin ikinci sualı gələcək ibtidai sinif müəllimlərinin  müəllim peşəsi ilə bağ-

lı bilik və bacarıqlarının  aydınlaşdırılmasına, nəzəri hazırlıqlarının yoxlanılmasına, 

bu prosesin mahiyyətini dərk etməyə  yönəldilmişdir. Onların cavabı ardıcıllıqla  

aşağıdakı kimi olmuşdur:1) tədris metodları haqqında biliklər (47,6%) ;2) psixoloji 

biliklər (24,9%); 3) didaktik biliklər (13,9%) ); 4) yaş və  fiziologiya haqqında 

biliklər (10,0%). 3,6%-i isə digər  cavablar veriblər. 

Kontrol qruplarında isə gələcək ibtidai sinif müəllimlərinin cavabları  ardıcıl-

lıqla aşağıdakı kimi olmuşdur:1) tədris metodları haqqında biliklər (21,3%);2) psi-

xoloji biliklər (17,5%); 3) didaktik biliklər  (21,8%); 4) yaş və  fiziologiya haqqında 

biliklər (9,8%), 29,6%-i isə digər  cavablar veriblər. 

Eksperimental qruplarında gələcək ibtidai sinif müəllimlərinin   bilik səviyyəsi  

yüksəkdir, onlar ibtidai sinif  müəlliminin səmərəli fəaliyyəti üçün zəruri olan peşə 

biliklərini müəyyən etməkdə məntiqlidirlər. Belə ki, onların böyük əksəriyyəti 

(47,6%-i) didaktik bilikləri birinci yerdə yazdıqları halda, kontrol qruplarında  isə 

birinci yerdə  psixoloji biliklər  (21,8%), ikinci yerdə didaktik biliklər (21,3%)  gös-

tərilmişdir. 

Azərbaycan dilini öyrətməyin tərbiyəvi funksiyası varmı?- sualına  eksperi-

mental qruplarda gələcək ibtidai sinif müəllimlərinin 95,4%-i, kontrol qruplarında 

isə 52,1%-i müsbət cavab vermişdir. 

Anketin 4-cü sualında məqsəd gələcək ibtidai sinif müəllimlərinin  təlim me-

todları ilə bağlı biliklərini üzə çıxarmaq idi. Təlim metodlarını bilmədən “necə öy-

rətməyi” bilmək olmaz. Müəyyənləşdirilən məqsədə çatmaq, standartlara uyğun ola-

raq məzmunu öyrətmək,  öyrənənlərin idrak fəaliyyətini təşkil etmək  metodların 

səmərəli təşkilindən asılıdır. Tədqiqatçıların fikrincə,“metod məqsəd və nəticə 

arasında vacib birləşdirici halqadır”[1,s.177]. Eksperimental qrupun tələbələrinin 

64,2%-i təlim metodlarının müxtəlif əsaslar üzrə təsnifatını vermiş,  metodların (mü-

əllimin şərhi, müsahibə, illüstrasiya, demonstrasiya, çalışmalar, videometod, labo-

ratoriya metodu, tədris diskussiyaları,  kitab üzərində iş və s.)  hər birini nümunələr 

əsasında səciyyələndirə bilmişdilər.  Kontrol qruplarda isə  tələbələrin 48,1%-i suala 

cavab verməmiş, 38,4 %-i  təxmini cavab vermişdir. Yalnız 13,5% tələbənin cavabı 

tam və ətraflı olmuşdur.  

Anketin “Niyə bəzi tələbələr ibtidai sinif müəllimi olmaq üçün  daha çox ça-

lışır, bəziləri isə bunun üçün xüsusi  fəaliyyət göstərmir? -sualına eksperimental qru-

pun tələbələrinin cavabı belə olmuşdur:1) ciddi oxumaq istəmirlər, tənbəldirlər 

(22,6%);   2) ibtidai sinif müəllimi olmaq istəmirlər (14,7%); 3) dözümlülük, 

əzmkarlıq çatışmır (31,9%); 4) müəllim olmaq üçün  motivasiya yoxdur (30,8%). 

Kontrol qrupun tələbələrinin cavabları da o qədər fərqli olmamışdır: 1) ciddi 

oxumaq istəmirlər, tənbəldirlər (27,1%);  2) ibtidai sinif müəllimi olmaq istəmirlər 

(31,3%); 3) dözümlülük, əzmkarlıq çatışmır (22,8%); 4) müəllim olmaq üçün  mo-

tivasiya yoxdur (18,8%). Müqayisəli təhlillər göstərir ki, eksperimental qrup tələbə-

lərinin 14.7%-i müəllim olmaq istəmədiyi halda, kontrol qruplarda bu faiz xeyli yük-

səkdir (31,3%).Vacib olan odur ki, eksperimental qrupun tələbələri müəllim olmaq 

üçün  motivasiyanın olmasını vacib hesab edirlər.Eksperimental qruplarda tələ-

bələrin 30,8%-i, kontrol qruplarda isə 18,8%-i müəllim olmaq istəməyənlərdə mo-

tivasiyanın olmamasını  bildirmişdir.  

Anketin “Keyfiyyətli ibtidai sinif müəllimi hazırlığı  üçün hansı şərtləri vacib 

hesab edirsiniz?-sualına eksperimental qrupların gələcək ibtidai sinif müəllimlərinin 

57,4%-i  kifayət qədər tam və ətraflı, 32,3%- i natamam cavab verdi.10,3%-i suala 

cavab vermədi. Kontrol  qrupların  gələcək ibtidai sinif müəllimlərinin 20,3  %-i 

kifayət qədər tam  və ətraflı, 39,6%-i  natamam  cavab verdi. 40,1%-i suala cavab 

vermədi.  

3. Gələcək ibtidai sinif müəllimlərində  pedaqoji səriştənin  formalaşdırılma 

səviyyəsi. 

Gələcək ibtidai sinif müəllimlərində pedaqoji səriştənin  formalaşdırılma sə-

viyyəsini  pedaqoji təcrübənin son mərhələsində yoxlamalı olduq. Onlar pedaqoji 

səriştə ilə bağlı  pedaqoji fənlərin tədrisində  mənimsədikləri nəzəri bilikləri pedaqoji 

təcrübənin ilk həftələrindən tətbiq etməyə başlayırlar. Müəyyən müddətdən sonra 

onların özlərində də pedaqoji fəaliyyətlə bağlı müəyyən təcrübə yaranır.  Ona görə 

də gələcək ibtidai sinif müəllimlərində pedaqoji səriştənin formalaşdırılma səviyyə-

sini pedaqoji təcrübənin son həftəsində yoxlamağı vacib hesab etdik. Nəticələr aşa-

ğıdakı cədvəldəki kimi oldu: 

 

Pedaqoji təcrübənin  son mərhələsində gələcək ibtidai sinif müəllimlərində  

peşə səriştəsinin  səviyyəsi 

  Cədvəl 2.3.5. 

№ Gələcək ibtidai sinif müəllimlərinə təqdim edilən 

suallar  

   Cavablar 

Eksp.qrup Kont.qrup 

1 İbtidai sinif müəllimi hansı keyfiyyətlərə malik 

olmalıdır? 

1) ciddi və  tələbkar olmalıdır: 

2) şən və ünsiyyətcil olmalıdır; 

3)  yüksək öyrətmə qabiliyyətinə malik olmalıdır; 

4) şagirdin psixologiyasını bilməlidir. 

 

 

12,6% 

31,5% 

46,7% 

9,2% 

 

 

44.2% 

19,4% 

31,1% 

5,3% 

2 Yaxşı ibtidai sinif müəllimi olmaq üçün özünüzdə 

hansı keyfiyyətləri inkişaf etdirməlisiniz? 

1) praktiki biliklərimi təkmilləşdirməliyəm; 

2) uşaqlarla ünsiyyət qurmağı öyrənməliyəm; 

3) zəruri keyfiyyətlərə malikəm;  

4)fənlərin tədrisi texnologiyasına yiyələnməliyəm; 

5)sistemli şəkildə özünütəhsillə məşğul olmalıyam 

 

 

24,7% 

28,6%  

3,5% 

14,4% 

 28,8% 

 

 

29,7% 

8,7 % 

23,2% 

22,1% 

16,3% 

3 Pedaqoji təcrübə dövründə ibtidai sinif müəllimi 

kimi fəaliyyət göstərməkdən zövq aldınızmı? 

1) bəli, əlbəttə 

2) o qədər də yox. 

3) cavab verməkdə çətinlik çəkirəm. 

 

 

53,7 % 

29,9% 

16,4% 

 

 

28,5% 

38,6% 

32,9% 

4 Məzun olduqdan sonra ibtidai sinif müəllimi 

işləyəcəksinizmi? 

1) bəli. 

2) xeyr. 

3) hələ bilmirəm. 

78,7 % 

15,4 % 

5,9 % 

40,6% 

37,7% 

21,7% 

 

Anket suallarını tərtib edərkən gələcək ibtidai sinif müəllimlərinin pedaqoji 

təcrübə müddətində pedaqoji fəaliyyətlə bağlı əldə etdiklərini ifadə etməyə şərait 

yaratmış olduq. Gələcək ibtidai sinif müəllimlərinin  həmin suallara  cavabını təhlil 

etməklə  onların   pedaqoji  fəaliyyətlə bağlı bilik  və bacarıqlarının, pedaqoji səriş-

təsinin, müstəqil olaraq pedaqoji fəaliyyətə hazırlığının səviyyəsini müəyyən etməyə 

nail olduq.  

Gələcək ibtidai sinif müəllimləri 14 həftəlik  pedaqoji təcrübənin sonunda sual-

lara cavab verərkən daha inamlı idilər. Bu müddət ərzində onlar  pedaqoji bilik və 

bacarıqlarını pedaqoji fəaliyyət zamanı tətbiq etmiş, şagirdlərin təhsil-tərbiyəsinə 

rəhbərlik etmiş, sinifdənxaric xeyli tədbirlər təşkil etmiş, şagirdlərin valideynləri ilə 

səmimi  əlaqələr qurmuşdular.  

Bununla yanaşı onlar həm də I-IV siniflərdə riyaziyyatdan 5 (icmalla), Azər-

baycan dilindən 6 (5-i icmalla, 1-i planla),həyat bilgisindən 1 (icmalla), texnologi-

yada 1 (icmalla), musiqidən 1 (icmalla),fiziki tərbiyədən 1 (icmalla), təsviri incə-

sənətdən 1 (icmalla) sınaq dərsi demişdilər.  

 Eksperimantal qruplarda gələcək ibtidai sinif müəllimlərinin  78,7 %-i, kon-

trol qruplarda isə cəmi 40,6%-i müəllim olmaq arzusunda olduqlarını  bildirmişlər. 

Eksperimantal qruplarda tələbələrin 15,4 %-i, kontrol qruplarda isə 32,7% -i ibtidai 

sinif müəllimi olmaq istəmədiyini bildirmişdir. 

 Eksperimental qruplarda tələbələrin 5,9 %-i, kontrol qruplarda isə 12,7%-i ib-

tidai sinif müəllimi peşəsini seçməkdə tərəddüdlü olduqlarını  bildirmişlər.  

Gələcəkdə ibtidai sinif müəllimi olmaq istəməyən tələbələrlə  söhbət zamanı məlum 

oldu ki, eksperimental qruplarda ibtidai sinif müəllimi olmaq istəməyən 15,4 % 

tələbənin 7,2%-i ixtisasını dəyişərək məktəbəqədər tərbiyə müəssisəsində müəllim-

tərbiyəçi (belə cavab verənlərin hamısı qızlar olmuşdur) işləmək istəyirlər. 4 %-i 

ixtisasını dəyişməklə (və ya təkrar ali təhsil almaqla) Azərbaycan dili və ədəbiyyat 

müəllimi, 3 %-i isə tarix müəllimi olmaq istədiklərini bildiriblər. Digər  tələbələr 

(1,2%) isə təkrar ali təhsil almaqla başqa sahədə işləmək arzusunda olduqları 

bildiriblər.  

İbtidai sinif müəllimi işləmək istəyənlərin sayının eksperimentin başlanğıcı ilə 

müqayisədə xeyli yüksək olduğu  diqqəti cəlb edir. Burada bir necə  amili xüsusi 

qeyd etmək istəyirik: 

1) ölkəmizdə müəllimlik peşəsi ilə bağlı  normativ sənədlərin ildən-ilə təkmil-

ləşdirilməsi;  

2) ibtidai sinif müəllimliyi ixtisası üzrə kadr hazırlığını həyata keçirən ali pe-

daqoji təhsil müəsisələrində kadr hazırlığına verilən tələblərin artması ilə yanaşı, 

sağlam təhsil mühitinin yaradılması;  

3) müəllim əməyinin stimullaşdırılması;  

4) Təhsil Nazirliyinin “Gələcəyin müəllimi” təqaüdünün təsisi (qəbul zamanı 

ilk yerə seçdiyi müəllimlik ixtisasını yazan və 500-dən yuxarı bal toplayan tələbələrə  

xüsusi təqaüd verilir); 

5) hazırkı dövrdə müəllimliyin  stabil əməkhaqqı gətirən  peşəyə çevrilməsi;    

6) Müəllimlərin İşə Qəbulu imtahanlarının şəffaf və obyektiv keçirilməsi və s. 

Anketin “İbtidai sinif müəllimi hansı keyfiyyətlərə malik olmalıdır?- sualına  

eksperimental qruplarda gələcək ibtidai sinif müəllimlərinin  cavabı belə olmuşdur:  

1) ciddi və  tələbkar olmalıdır (12,6%); 2) şən və ünsiyyətcil olmalıdır  (31,5%); 

3)  yüksək öyrətmə qabiliyyətinə malik olmalıdır  (46,7%); 4) şagirdin 

psixologiyasını bilməlidir (9,2%). 

Kontrol qruplarda gələcək ibtidai sinif müəllimlərinin  cavabı belə olmuşdur:  

1) ciddi və  tələbkar olmalıdır (44.2%); 2) şən və ünsiyyətcil olmalıdır  (19,4%); 

3)  yüksək öyrətmə qabiliyyətinə malik olmalıdır  (31,1%); 4) şagirdin 

psixologiyasını bilməlidir ( 5,3%).  

Burada diqqəti cəlb edən əsas məsələ odur ki, eksperimental qruplarda gələcək 

ibtidai sinif müəllimlərinin   cəmi 12,6%-i  müəllimin ciddi və  tələbkar olmasını 

bildirdiyi halda, kontrol qruplarda  bu  44,2 % olmuşdur. Bu onu deməyə əsas verir 

ki, kontrol qruplardakı tələbələr təhsilin məzmununun, müəllim-şagird, müəllim-

valideyn münasibətlərinin  humanistləşdirilməsinin təlimin keyfiyyətinə müsbət 

təsir göstərdiyini nəzərə almayıblar. 

Anketin “Yaxşı ibtidai sinif müəllimi olmaq üçün özünüzdə hansı keyfiyyətləri 

inkişaf etdirməlisiniz?”- sualına verilən cavablar da maraq doğurur. Həmin suala 

eksperimental qruplardakı gələcək ibtidai sinif müəllimlərinin cavabı belə olmuşdur: 

1) praktiki biliklərimi təkmilləşdirməliyəm (24,7%); 2) uşaqlarla ünsiyyət qurmağı 

öyrənməliyəm (28,6%); 3) zəruri keyfiyyətlərə malikəm (3,5%);  4) fənlərin tədrisi 

texnologiyasına yiyələnməliyəm (14,4%); 5) sistemli şəkildə özünütəhsillə məşğul 

olmalıyam (28,8%).  

Kontrol qruplarındakı gələcək ibtidai sinif müəllimlərinin  cavabları isə  belə 

olmuşdur:1) praktiki biliklərimi təkmilləşdirməliyəm (29,7%); 2) uşaqlarla ünsiyyət 

qurmağı öyrənməliyəm (8,7%); 3) zəruri keyfiyyətlərə malikəm (23,2%);  4) 

fənlərin tədrisi texnologiyasına yiyələnməliyəm (22,1%); 5)sistemli şəkildə 

özünütəhsillə məşğul olmalıyam (16,3%). 

Gələcək ibtidai sinif müəllimlərinin 1, 2, 4 və 5-ci suallara verdikləri  cavablar 

onların əksəriyyətinin pedaqoji fəaliyyətə hazırlığın daim  təkmilləşdirilməsinin  va-

cib olmasını dərk etdiklərini  təsdiq edir.  Eksperimental qrup tələbələrdən  3,5%-i, 

kontrol qrup tələbələrindən isə  23,2 %  hesab edir ki, onlar  pedaqoji fəaliyyətlə 

bağlı  zəruri keyfiyyətlərə malikdirlər. Bu fakt  belə tələbələrdə  öz pedaqoji fəaliy-

yətini təhlil etmək qabiliyyətinin olmamasına, özünütəhsil və özünütəkmilləşdirmə 

yolu ilə peşəkarlıqlarını artırmaq  istəmədiklərini göstərir. Kontol qruplarda eksperi-

ment qruplarından fərqli olaraq belə tələbələr 19,7% çoxdur.   

 “Pedaqoji təcrübə dövründə ibtidai sinif müəllimi kimi fəaliyyət göstərməkdən 

zövq aldınızmı?”- sualına eksperimental qrup tələbələrdən  53,7%,kontrol qrup tə-

ləbələrindən isə  28,5%-i müsbət cavab vermişdir. 

Beləliklə,  gələcək ibtidai sinif müəllimlərinin 14 həftəlik  pedaqoji təcrübəsi-

nin məqsədyönlü şəkildə  təşkili şəraitində tələbələrin peşə səriştəsinin öyrənilməsi 

göstərdi ki, bu müddət ərzində tələbələr nəzəri biliklərini praktikaya tətbiq etmiş,  

pedaqoji fəaliyyətlə bağlı zəruri bacarıqları mənimsəmiş, sınaq dərslərinin tədrisində 

müasir texnologiyalardan səmərəli istifadə etmiş, pedaqoji motivasiyası  güclən-

mişdir.  

Pedaqoji motivasiyası  yüksəkixtisaslı  ibtidai sinif müəllimi hazırlığında vacib 

komponentdir. “Akademik biliklərlə  yanaşı, praktik bilik və bacarıqlara, səriş-

təyə”yə [19] malik ibtidai sinif müəllimlərinin hazırlığında mühüm yer tutan peda-

qoji  motivasiyanın səviyyəsinin yüksəldilməsi  üçün auditoriya məşğələlərindən 

(mühazirə və seminar məşğələləri) və pedaqoji təcrübənin imkanlarından  səmərəli 

istifadə edilməli, xüsusilə pedaqoji təcrübə dövründə sistemli xarakter almalıdır.  

  Deməli, gələcək ibtidai sinif müəllimlərinin peşə səriştəliliyinin inkişafında 

pedaqoji təcrübə mühüm rol oynayır.  

NƏTİCƏ VƏ TƏKLİFLƏR 

 

Pedaqoji təcrübə dövründə gələcək ibtidai sinif müəllimlərində peşə səriştəlili-

yinin inkişafı ilə bağlı apardığımız araşdırmalar  və eksperimentin nəticələri aşağı-

dakı elmi nəticələrə gəlməyə imkan verdi: 

1. Pedaqoji təcrübə dövründə gələcək ibtidai sinif müəllimlərində peşə səriştə-

liliyinin formalaşdırılması ilə bağlı elmi-pedaqoji ədəbiyyatın araşdırılması  göstərir 

ki, bu,ali pedaqoji təhsilin  ən mühüm problemlərindən biridir. 

2. Gələcək ibtidai sinif müəllimləri  hazırlığının məqsəd və vəzifələrinə uyğun 

apardığımız tədqiqatda pedaqoji təcrübə peşəkar ibtidai sinif müəllimi  hazırlığının 

vacib komponenti və onların peşəkar səriştəliliyinin formalaşdırılmasının  vasitəsi 

kimi çıxış edir. 

3. Tədqiqatda pedaqoji təcrübə tədris-peşə fəaliyyətinin xüsusi forması kimi 

təhlilə cəlb olunur,  pedaqoji təcrübənin subyekti olan  gələcək ibtidai sinif müəllim-

lərinin şəxsi və fərdi keyfiyyətlərinin, mənəvi ehtiyaclarının, motivasiyasının, peşə 

və intellektual fəaliyyətinin inkişafında onun mühüm rol oynadığı əsaslandırılır. 

4. Tədqiqat gələcək ibtidai sinif müəllimlərinin təcrübəsinin  səmərəliliyinə  tə-

sir göstərən aşağıdakı  amilləri müəyyən etməyə imkan verdi:1)pedaqoji fəaliyyətə 

nəzəri və praktiki hazırlığın  optimal əlaqələndirilməsi; 2) pedaqoji təcrübənin məq-

sədyönlü təşkili və aparılması; 3) pedaqoji təcrübə dövründə gələcək ibtidai sinif 

müəllimləri üçün müsbət motivasiya və mənəvi-psixoloji mühitin yaradılması; 4) ali 

təhsil müəssisəsi ilə pedaqoji təcrübənin təşkil olunduğu məktəb arasında səmərəli 

əməkdaşlıq; 5) pedaqoji təcrübənin təşkilinə təcrübəli professor-müəllimlərin cəlb 

edilməsi. 

5.Tədqiqat zamanı pedaqoji təcrübə dövründə  gələcək ibtidai sinif müəllim-

lərinin peşə səriştəsinin formalaşdırılmasının üç səviyyəsi (yüksək, orta, aşağı) 

müəyyən edildi. 

6.Pedaqoji təcrübə gələcək ibtidai sinif müəllimlərinin  biliklərinin  dərinləş-

məsi və zənginləşməsində (öyrədici funksiya), peşə keyfiyyətləri və şəxsi keyfiy-

yətlərin formalaşdırılmasında (tərbiyəedici funksiya),bir şəxsiyyət kimi inkişafının 

təmin edilməsində (inkişafetdirici funksiya),irəliləyişlərin diaqnostikasında (diaq-

nostik funksiya), peşə-pedaqoji fəaliyyətin keyfiyyətinin idarə olunmasında, 

məqsədəmüvafiq korreksiyaların aparılmasında (nəzarətedici funksiya) mühüm 

əhəmiyyət kəsb edir.  

7. Pedaqoji təcrübə dövründə gələcək ibtidai sinif müəllimlərində  pedaqoji pe-

şə səriştəliliyinin  formalaşdırılmasının səviyyəsi  onların təlim  prosesində  pedaqoji 

fənlərin  tədrisinin keyfiyyətindən asılıdır.Təlim prosesində gələcək ibtidai sinif 

müəllimlərində pedaqoji  peşəyə maraq və  meylin yaradılması, ilkin peşəbacarıq-

larının formalaşdırılması, müəllimin peşə qabiliyyətləri, funksiyaları, peşə poten-

sialı, əxlaqi-mənəvi keyfiyyətləri  və pedaqoji ustalıq haqqında  nəzəri məlumatları 

mənimsəməsi pedaqoji təcrübə dövründə  onlarda peşə səriştəliliyinin inkişafında 

əsaslı rol oynayır.  

8. Demokratikləşdirmə, humanistləşdirmə, nəzəriyyənin tədris praktikası ilə in-

teqrasiyası, təlimin praktik istiqaməti, təcrübəçi-tələbələrin fərdi və şəxsi  xüsusiy-

yətlərinə istinadən tədrisin təşkili,  fərdi və kollektiv iş formalarının əlaqələndiril-

məsi və sistematiklik prinsiplərinin nəzərə alınması gələcək ibtidai sinif müəl-

limlərinin pedaqoji təcrübəsinin təşkilində səmərəliliyi və məhsuldarlığı  təmin edir. 

9. Gələcək ibtidai sinif müəllimlərinin 14 həftəlik pedaqoji təcrübəsinin məq-

sədyönlü şəkildə təşkili zamanı tələbələrin nəzəri biliklərini praktikaya tətbiq etmə-

si,  pedaqoji fəaliyyətlə bağlı zəruri bacarıqları mənimsəməsi, sınaq dərslərinin təd-

risində müasir texnologiyalardan səmərəli istifadə etməsi onlarda pedaqoji motiva-

siyanın  güclənməsini və peşə səriştəliliyinin inkişafını təmin edir ki, bu da fər-

ziyyədə  ifadə edilən müddəaların doğruluğunu təsdiqləyir.  

10.Tədqiqat  göstərdi ki, pedaqoji təcrübə gələcək ibtidai sinif müəllimlərinin 

peşə hazırlığının tərkib hissəsi olmaqla  peşə-ixtisas bacarıqlarının formalaşmasının  

vacib komponenti kimi bir sıra vəzifələrin həllini təmin edir: 

- peşə-ixtisas bacarıqlarını inkişaf etdirmək; 

-gələcək ibtidai sinif müəllimlərini ümumtəhsil məktəbində  peşə fəaliyyətinin 

şərtləri ilə tanış etmək; 

-tələbələrin təhsil fəaliyyətindən  peşə fəaliyyətinə keçidi  təmin  etmək; 

-gələcək ibtidai sinif müəllimlərində  pedaqoji təcrübə dövründə peşə motiva-

siyanın inkişafına kömək etmək; 

-gələcək ibtidai sinif müəllimlərində pedaqoji bacarıqların  və peşə səriş-

təliliyinin  inkişafına və formalaşmasına kömək etmək. 

11. Pedaqoji təcrübənin hazırlanması və keçirilməsi zamanı  ümumtəhsil mək-

təblərində sağlam təhsil mühitinin yaradılması və didaktik şərtlərə əməl edilməsi 

gələcək ibtidai sinif müəllimlərinin peşəkarlıq səviyyəsinin  yüksəlməsinin və peşə-

karlıq  səriştəliliyinin  formalaşmasının mühüm şərtidir. 

12. Gələcək ibtidai sinif müəllimlərinin peşə səriştəliliyinin inkişafı ali təhsil 

müəssisəsi ilə  ümumtəhsil məktəbinin əməkdaşlığından, pedaqoq, psixoloq, meto-

dist və sinif müəllimlərinin peşəkarlığından və təcrübəçi-tələbələrin pedaqoji peşəyə 

motivasiyasının səviyyəsindən asılıdır. 

Təkliflər 

Aşağıdakı təkliflərin nəzərə alınması  gələcək ibtidai sinif müəllimlərinin  peşə 

səriştəliliyinin inkişafına müsbət təsir göstərə bilər: 

1) gələcək ibtidai sinif müəllimlərinin I tədris ilindən başlayaraq ali pedaqoji 

təhsil müəssisələrinin baza məktəblərində  pedaqoji prosesi müşahidə etməsi (passiv 

müşahidə); 

2) 14 həftəlik pedaqoji təcrübənin ən azı iki semestr ərzində  təşkil edilməsi; 

3) ibtidai sinif müəllimliyi ixtisasında  sınaq dərslərinin sayının çox olmasını (6 

fəndən  nəzərə alaraq pedaqoji təcrübənin ya vaxtının artırılması, ya da  sınaq dərs-

lərinin sayının azaldılması; 

4) pedaqoji təcrübəyə pedaqoq, psixoloq və metodist kimi təcrübəli  professor-

müəllimlərin cəlb edilməsi; 

5) Naxçıvan Müəllimlər İnstitununun “İbtidai sinif müəllimliyi” ixtisasının təd-

ris planına seçmə fənn kimi “Müəllimlik ixtisasına giriş”  kursunun daxil edilməsi. 

6) passiv təcrübənin keçirilmədiyini, gələcək ibtidai sinif müəllimlərinin bir-

dən-birə 14 həftəlik  pedaqoji təcrübəyə başlamasını nəzərə alaraq,  təcrübədən əvvəl 

onlara seminar məşğələlərinin keçirilməsi, qrup vəya kollektiv halında məsləhətlərin 

verilməsi; 

7) ali təhsil müəssisəsi ilə  ümumtəhsil məktəblərinin əməkdaşlığının yeni me-

xanizminin (məsələn, məktəblərdə metodika kafedralarının filiallarının təşkili) ya-

radılması. 

8) gələcək ibtidai sinif müəllimlərinin pedaqoji təcrübəsində fasiləsizliyi təmin 

etmək məqsədilə yay tədris təcrübəsinin (yay düşərgəsi) bərpası. 

